
ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᓄᕕᐱᕆ 18, 2004 
 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐳᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᐊᐱᕆᔪᒪᔭᕋ ᐊᓚᕋᓚᒃ ᒪᑐᐃᕈᔾᔨᖁᓪᓗᒍ ᑐᑦᓯᐊᕐᓂᒃᑯᑦ. 
 
>>ᑐᑦᓯᐊᕐᓂᖅ 
 
ᐅᖃᖅᑎ (ᑐᓵᔨᒃᑯᑦ): ᐃᒃᓯᕙᓗᓯ. ᑲᑎᒪᒡᔪᑎᑦᓴᓄᑦ ᑲᔪᓯᒋᐊᓚᐅᙱᓂᑦᑎᓐᓂ ᐅᓪᓗᒧᑦ ᐅᖃᓕᒫᑲᐃᓐᓇᕐᓂᐊᕋᒪ 
ᓄᓇᕗᑦ ᑲᒥᓴᓇᖓᑕ ᑐᓴᕋᒃᓴᖁᑎᒥᓐᓂᒃ. ᑖᓐᓇ ᑐᕌᖅᑐᖅ ᔫᐱ ᓄᑕᕋᕐᒧᑦ, ᒪᓕᒐᓕᐅᕐᕕᐅᑉ ᐅᖃᖅᑎᖓᓄᑦ: 
"ᑐᓴᖅᑎᑦᑎᔪᒪᕗᖓ ᐊᑐᓕᖁᔨᓪᓗᖓ ᓄᓇᕗᑦ ᒪᓕᒐᓕᐅᕐᕕᖓᓄᑦ ᑲᔪᓯᑎᑕᐅᖁᓪᓗᒋᑦ ᐅᑯᐊ ᒪᓕᒐᒃᓴᐃᑦ 
ᐊᐃᑉᐸᕆᓕᖅᑕᖓᓐᓂ ᑲᑎᒪᓂᖃᖅᑎᓪᓗᒋᑦ ᒪᓕᒐᓕᐅᕐᕕᖕᒥ: 
 

• ᒪᓕᒐᒃᓴᖅ 1--ᓴᓂᕝᕙᖅᑕᐅᒃᑲᓐᓂᖅᑐᓄᑦ (ᐊᐅᓚᔾᔪᑎᓄᑦ ᓴᓇᔾᔪᑎᓄᓪᓗ) ᐱᖁᔭᖅ, ᓈᓴᐅᑎᖓ 4, 
2003-2004 

 
• ᒪᓕᒐᒃᓴᖅ 2--ᓴᓂᕝᕙᖅᑕᐅᒃᑲᓐᓂᖅᑐᑦ (ᐊᐅᓚᔾᔪᑎᓄᑦ ᓴᓇᔾᔪᑎᓄᓪᓗ) ᐱᖁᔭᖅ, ᓈᓴᐅᑎᖓ 2, 2004-

2005 
 

• ᒪᓕᒐᒃᓴᖅ 3--ᓴᓂᕝᕙᖅᑕᐅᒃᑲᓐᓂᖅᑐᑦ (ᐊᑭᑐᔫᑎᓄᑦ) ᐱᖁᔭᖅ, ᓈᓴᐅᑎᖓ 2, 2004-2005 
 

• ᓴᓂᕝᕙᐃᓂᕐᒧᑦ (ᐊᑭᑐᔫᑎᓄᑦ) ᐱᖁᔭᖅ, 2005-2006 
 
ᖁᔭᓐᓇᒦᒃ ᐲᑕ ᐃᕐᓂᖅ, ᓄᓇᕗᑦ ᑲᒥᓯᓇᖓ." 
 
ᑲᑎᒪᒡᔪᑎᓄᑦ ᐅᓪᓗᒥ. ᑲᑎᒪᒡᔪᑎᒃᓴᓂ 2. ᒥᓂᔅᑕᐅᔪᑦ ᐅᖃᐅᓯᒃᓴᖏᑦ. ᐳᕋᐅᕐ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 006 - 2(2): ᑲᓇᑕᒥ ᓇᔾᔨᔪᓂᒃ ᓂᕿᑦᓯᐊᕙᓕᕆᓂᕐᒧᑦ ᐃᓕᓐᓂᐊᕐᓂᑦ 
 
ᐊᖏᔪᖅᑳᖅ ᓕᕖᓐᓂᐊ ᐳᕋᐅᕐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓄᒃᑎᑐᑦ, ᐊᑖᑕᐅᓂᕋᕐᓗᑎᑦ 
ᐅᖃᕈᒪᒐᓗᐊᖅᑐᒍᑦ ᑭᓯᐊᓂ ᐅᖃᖅᑎᐅᓂᕋᕐᓂᐊᖅᐸᒋᑦ. 

ᓵᔨ ᓄᖅᑲᖅᐳᖅ) ᐅᓪᓗᒥ ᓇᖏᖅᓯᕗᖓ ᓇᓗᓇᐃᕈᒪᓪᓗᒍ ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ 
ᓯᕗᓕᐅᕆᕙᓪᓕᐊᒻᒪᑕ ᒪᕐᕈᐃᖅᓱᕐᓗᑎᒃ ᐃᓕᓐᓂᐊᖅᑎᑦᓯᕙᓐᓂᐊᓐᓂᕐᒥᓂᒃ ᐊᕐᕌᒍᑕᒫᑦ ᑲᓇᑕᐅᑉ ᓇᔾᔨᔪᓄᑦ 
ᓂᕿᑦᑎᐊᕙᓕᕆᓂᕐᒧᑦ ᐱᓇᓱᒐᕆᔭᖓᓐᓂᒃ, ᓴᓇᔨᓄᑦ ᐊᒻᒪ ᓄᓇᓕᓐᓂ ᐋᓐᓂᐊᖃᕐᓇᖏᑦᑐᓕᕆᔨᐅᔪᓄᑦ 
ᓄᓇᕘᓗᑦᑖᒥ. 
 
ᐃᓕᓐᓂᐊᕐᓂᖃᓚᐅᖅᑐᑦ ᕿᑭᖅᑖᓗᖕᒥ ᐅᑦᑐᐱᕆ 18ᒥᑦ 22ᒧᑦ ᐃᖃᓗᖕᓂ. 17ᓂᒃ ᐃᓚᐅᔪᖃᓚᐅᖅᑐᖅ. 
ᐃᓕᓐᓂᐊᕐᓂᖃᓛᕐᒥᔪᖅ ᕿᕙᓪᓕᕐᒥ ᕿᑎᕐᒥᐅᓂᓗ ᓅᕕᐱᕆ 15ᒥᑦ 18ᒧᑦ. 17ᓂᒃ ᐃᓚᐅᕝᕕᐅᓛᕐᒥᔪᑦ. 
 
ᐃᓕᓐᓂᐊᕐᓂᑦ ᐱᓕᒻᒪᒃᓴᐃᕈᑕᐅᕙᑦᑐᑦ ᓄᓇᓕᓐᓂ ᐋᓐᓂᐊᖃᕐᓇᖏᑦᑐᓕᕆᔨᐅᔪᓂᒃ ᐱᓕᕆᕙᓐᓂᐊᖅᑐᓂᒃ 
ᓄᓇᓕᓐᓂ ᐋᖅᑭᑦᑕᐅᓯᒪᔪᓂᒃ ᐱᓕᕆᐊᒃᓴᐅᔪᓂᒃ ᐊᒻᒪᓗ ᐱᖃᓯᐅᑎᓯᒪᖃᑦᑕᕆᓪᓗᑎᒃ ᓲᕐᓗ ᓇᔾᔨᕗᓂᒃ 
ᓂᕿᑦᑎᐊᕙᓕᕆᓂᕐᒥᒃ, ᐃᓄᒃᓯᐅᑎᓂᒃ, ᐃᕕᐊᖏᒃᑯᑦ ᐊᒫᒪᑦᑕᑎᕙᓐᓂᕐᒥᓪᓗ, ᓄᑕᕋᓛᓂᓪᓗ ᓂᕆᑎᑦᓯᓂᕐᒥᒃ, 
ᓱᐳᖅᑐᐸᓐᓂᒥᓪᓗ, ᐊᒻᒪ ᐱᓕᒻᒪᒃᓴᖅᑎᑕᐅᓪᓗᑎᒃ ᐊᐅᓚᑦᑎᔪᓐᓇᓂᕐᒥᒃ ᐱᓕᕆᐊᒥᓐᓂᒃ. ᐃᓕᓐᓂᐊᕐᓂᑦ 
ᐊᐅᓚᑕᐅᕙᑦᑐᑦ ᓂᕿᑦᑎᐊᕙᓐᓂᒃ ᐱᓕᕆᔨᐅᔪᓄᑦ, ᐃᓐᓇᕐᓄᑦ, ᐃᕐᓂᓱᒃᓰᔨᓄᑦ, ᓄᓇᓕᓐᓂᓪᓗ 
ᐋᓐᓂᐊᖃᕐᓇᖏᑦᑐᓕᕆᔨᓄᑦ, ᐊᒻᒪ ᐋᓐᓂᐊᓯᐅᖅᑎᓄᑦ. 
 
ᒥᓂᔅᑕᐅᕝᕕᐅᔪᖅ ᑮᓇᐅᔭᖃᖅᑎᑦᑎᓱᖑᔪᑦ, ᐃᑲᔪᖅᑐᐃᕈᑎᓂᓪᓗ ᓂᕿᑦᑎᐊᕙᓐᓄᑦ, ᐊᒻᒪ ᐱᓕᕆᐊᒃᓴᐃᑦ 
ᐱᕙᓪᓕᐊᕈᑎᒃᓴᖏᓐᓄᑦ ᓄᓇᓕᓐᓂ ᐱᓕᕆᐊᒃᓴᐅᔪᓄᑦ ᐊᖅᑯᑎᒋᓪᓗᒋᑦ ᓄᓇᓕᓐᐹᑦᑕᑐᖅᑐᑦ ᐊᕕᒃᑐᖅᓯᒪᔪᓂᓪᓗ, 
ᐊᒻᒪ ᓄᓇᕗᒻᒥ ᐱᓕᕆᕝᕕᐅᔪᐃᑦ. ᓄᓇᓕᑦ 23ᖑᔪᑦ ᓄᓇᕗᒻᒥ ᐱᓕᕆᐊᒃᓴᖃᐅᖅᑐᑦ ᑲᓇᑕᒥ 
ᓂᕿᑦᑎᐊᕙᓕᕆᓂᕐᒧᑦ ᐱᓕᕆᐊᒃᓴᐅᔪᒥᒃ. 
 
ᐅᖃᖅᑏ, ᐃᓕᓐᓂᐊᕐᓂᐅᔪᑦ ᓯᕗᒧᕈᑎᒻᒪᕆᐊᓘᔪᑦ ᐱᐅᓂᖅᓴᓂᒃ ᑲᒪᔾᔪᑎᑦᓴᖃᓐᓂᖅᓴᐅᖁᓪᓗᒍ ᐊᖏᕐᕋᒥᑕ 
ᖃᓂᒋᓂᖅᓴᖏᓐᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑉ ᐅᖃᐅᓯᒃᓴᖏ. ᑕᐹᖅᔪᒃ 
 
ᐊᖓᔪᖅᑳᑉ ᐅᖃᐅᓯᖓ 007 - 2(2): 2004 ᓄᓇᕗᒻᒥ ᐱᙵᐊᕕᒃᔪᐊᕐᓂᖅ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᐅᖃᖅᑏ, ᐱᖅᑯᓯᑐᖃᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᑐᖃᓕᕆᓂᖅ 
ᐊᒻᒪ ᒪᒃᑯᑦᑐᓕᕆᔨᒃᑯᑦ ᐃᓅᓂᖅ ᐊᒻᒪ ᐃᓅᑦᑎᐊᓇᓱᐊᕐᓂᖅ ᒪᒃᑯᑦᑐᑎᓐᓂ ᐱᒻᒪᕆᐅᑎᑕᐅᒻᒪᑦ. ᑕᐃᒪᐃᓐᓂᖓᓄ, 
ᖁᕕᐊᑉᐳᖓ ᐅᖃᕆᐊᑦᓴᖅ ᐱᙳᐊᕕᒃᔪᐊᓛᕐᒪᑕ ᓄᓇᕗᒻᒥ ᐊᑯᓐᓂᖏᓐᓂ ᓅᕖᕙ 19 ᐊᒻᒪ ᑏᓰᐱᕆ 5. 
 
ᑖᒃᑯᐊ ᐱᙳᐊᕕᒃᔪᐊᕐᓂᐅᔪᑦ ᐱᒻᒪᕆᐅᒻᒪᑕ ᐱᙳᐊᕐᑎᓄᑑᖏᑦᑐᖅ, ᑭᓯᐊᓂᓕ ᐱᒻᒪᕆᐅᒻᒥᒻᒪᑕ 
ᐱᕙᓪᓕᐊᑎᑦᑎᓂᕐᒧ ᓄᓇᕗᒻᒥ ᐱᙳᐊᖅᑏ ᑲᒪᔨᖏᓐᓄ ᐊᒻᒪ ᐊᐅᓚᑦᑎᔨᖏᓐᓄ. ᐱᙳᐊᕕᒃᔪᐊᓂᐊᕐᑐᑦ 
ᖃᒪᓂᑦᑐᐊᒥ, ᐃᒡᓗᓕᒑᕐᔪᒻᒥ ᐊᒻᒪ ᐃᖃᓗᓐᓂ. 
 
ᒪᒃᑯᑦᑐᐃ ᐱᙳᐊᖃᑕᐅᓂᐊᕐᑐᑦ ᐊᕐᕌᒍᓖᑦ 12ᒥ 19ᒧ. ᐃᓚᖏ ᐱᙳᐊᖅᑕᐅᓂᐊᕐᑐᑦ ᐅᑯᐊᖑᔪᑦ ᐹᑦᒥᑕᓐ, ᐹᔪᑦ, 
ᑕᐃᐳ ᑎᐊᓇᔅ, ᕚᓯᑭᕚ, ᕚᓕᐹ, ᐊᕿᔪᑦ ᐃᓪᓘᑉ ᐃᓗᐊᓂ, ᕼᐊᑭ, ᐊᓐᓂᑭᔾᔫᓄ ᓱᑲᓐᓂᑭᓴᐅᑎᔪᑦ ᐊᒻᒪ ᑰᓕᖕ. 
ᐃᓚᒋᐊᕐᓗᒋ ᐱᙳᐊᕈᑕᐅᓂᐊᕐᑐᑦ ᑖᒃᑯᓇᓂ, ᐃᓄᐃᑦ ᐱᙳᐊᕈᓯᖏ ᐱᙳᐊᖅᑕᐅᓛᕐᑐᑦ ᑕᒪᕐᒥ ᒪᒃᑯᑦᑐᓄ ᐊᒻᒪ 
ᖃᑦᑎᑐᐃᓐᓇᕐᓄ ᐊᕐᕌᒍᓕᓐᓄ. 
 
ᐱᖅᑯᓯᑐᖃᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᑐᖃᓕᕆᓂᖅ ᐊᒻᒪ ᒪᒃᑯᑦᑐᓕᕆᔨᒃᑯᑦ ᐋᖅᑭᑦᑎᕙᒻᒪᑕ ᐊᒻᒪ 
ᓴᖅᑭᔮᖅᑎᑦᑎᓪᓗᑎ ᑖᒃᑯᓂᖓ ᐱᙳᐊᕕᕐᔪᐊᕐᓂᐅᔪᓂ ᐃᑲᔪᖅᑕᐅᒻᒪᕆᑦᑐᑕ ᐊᑭᓕᖅᓱᑕᐅᓐᓇᑎ ᐃᖅᑲᓇᐃᔭᖅᑐᓄ 
ᓄᓇᕗᒻᒥ ᐱᙳᐊᖅᑐᓕᕆᓂᕐᒧ ᑎᒥᐅᓄ. ᐃᓕᓴᕆᔪᒪᔭᒃᑲ ᐃᑲᔪᑐᐃᓐᓇᐸᑦᑐᑦ ᑖᒃᑯᓂᖓ ᓄᓇᕗᒻᒥ 
ᐱᙳᐊᕕᒃᔪᐊᕐᓂᐅᔪᓂ. ᐊᔅᓱᕈᒻᒪᐱᑉᐸᑦᑐᑦ  

ᐱᙳᐊᕐᓂᐅᔪᓂ ᒪᒃᑯᑦᑐᓂ ᐊᓯᖏᓐᓂ ᐊᕕᒃᑐᖅᓯᒪᔪᓂ ᓄᓇᕗᒻᒥ ᐊᒻᒪ ᑐᕌᖅᑎᑎᓪᓗᑎ ᐃᓅᑦᑎᐊᓂᕐᒥ 
ᐃᓅᓯᖃᕐᓂᕐᒥ. 
 
ᐅᖃᖅᑏ, ᖁᔭᓐᓇᒦᖅᑕᐃᓐᓇᕆᓚᕗᑦ ᐃᓄᐃᑦ ᐃᓚᐅᖃᑕᐅᔪᓕᒫᑦ ᐸᕐᓇᐃᓂᕐᒥ ᐊᒻᒪ ᐱᙳᐊᑎᑦᑎᓂᕐᒥ ᑖᒃᑯᓂᖓ 
ᐱᙳᐊᕕᒃᔪᐊᕐᓂᐅᔪᓂ ᐊᒻᒪ ᐱᙳᐊᖅᑎᓕᒫᑦ ᐊᐅᓪᓚᕈᓐᓇᑦᑎᐊᖁᓪᓗᒋ ᐊᒻᒪ ᐃᖅᑲᐅᒪᔪᓐᓇᓂᐊᖅᑕᖓᓂ 
ᐊᑐᕐᓗᑎ. 
 
ᑐᑭᓯᒋᐊᒃᑲᓐᓂᕈᒪᒍᔅᓯ, ᖃᐅᔨᒋᐊᖁᔨᔪᖓ ᒥᓂᔅᑕᐅᕕᖃᕐᕕᓐᓄ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᕐᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖑᔪᖅᑳᑉ ᐅᖃᐅᓯᒃᓴᖏ. ᐳᕋᐅᕐ. 
 
ᐊᖓᔪᖅᑳᑉ ᐅᖃᐅᓯᖓ 008 - 2(2): 2004 ᐃᕕᐊᖏᒃᑯᑦ ᐊᒫᒪᑦᑎᑎᓂᑭᓴᐅᑎᔪᑦ 
 
ᐊᖓᔪᖅᑳᖅ ᓕᕖᓐᓂᐊ ᐳᕋᐅᕐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᐅᐱᒋᔪᒪᓪᓗᒋ ᓄᓇᕗᒻᒥ 
ᓄᓇᓕᒻᒥ ᐃᓅᑦᑎᐊᕋᓱᐊᕐᓂᕐᒧ ᑭᒡᒐᖅᑐᐃᔩᑦ, ᑲᓇᑕᒥ ᓇᔾᔨᔪᓄ ᓂᕆᑦᑎᐊᓂᕐᒧ ᐱᓕᕆᐊᓂ ᐊᐅᓚᑦᑎᔩᑦ ᐊᒻᒪ 
ᓄᓇᕗᒻᒥᐅᑕᓕᒫᑦ ᐃᓚᐅᖃᑕᐅᓚᐅᕐᑐᑦ 2004ᒥ ᐃᕕᐊᖏᒃᑯᑦ ᐊᒫᒪᑦᑎᑦᑎᓂᑭᓴᐅᑎᑎᓪᓗᒋ. ᑖᓐᓇ 
ᐊᒫᒪᑦᑎᑦᑎᓂᑭᓴᐅᑎᐅᔪᖅ ᐃᓚᒋᔭᐅᒻᒪᑦ ᑲᓇᑕᓕᒫᒥ ᐱᓇᓱᐊᕈᓯᕐᒥ, ᐊᐅᓚᓂᖃᒪᐅᕐᑐᖅ ᐊᑦᑑᕙ 1ᒥ 7ᒧ, ᓇᓪᓕᐊ 
ᓄᓇᓕᕐᔪᐊᖑᔪᖅ ᐊᕐᓇᓂ ᐃᕕᐊᖏᑎᒍᑦ ᐊᒫᒪᑦᑎᑦᑎᓂᖅᓴᐅᖁᓪᓗᒋ ᑕᐃᑲᓂᒃᓴᐃᓐᓇᖅ ᓯᕙᑖᕐᕕᒃ, ᐊᑦᑑᕙ 2. 
 
ᖁᕕᐊᑦᑐᖓ ᑐᓴᖅᑎᑦᑎᒋᐊᒃᓴᖅ ᓇᓗᓇᐃᖅᓯᒪᔪᒥ ᑎ, ᓄᓇᓕᕐᔪᐊᖑᔪᖅ 10,000 ᐊᑖᓂ ᐃᓅᓂᖃᖃᑦᑕᕐᑐᑦ 
ᐊᕐᕌᕈᒥ, ᓄᓇᕗᑦ ᓯᕙᓪᓕᖅᐹᖑᓚᐅᕐᑐᖅ ᑲᓇᑕᓕᒫᒥ ᓴᓚᒃᓴᕋᓱᐊᕐᑎᓪᓗᒋ. ᐅᖓᑖᓃᒪᐅᕐᑐᑦ 135 ᓄᑕᕋᐃᑦ ᐊᒻᒪ 
ᐊᓈᓇᖏ ᐃᒪᐅᖃᑕᐅᔪᑦ ᓄᓇᕗᓕᒫᒥ, ᒪᕐᕈᐊᖅᑎᓗᐊᖑᐊᓕᕐᑐᖅ ᐃᓚᐅᖃᑕᐅᔪᑦ ᐊᕐᕌᓂᐅᔪᒻᒪᓂ. 
 
ᐅᐱᒋᔪᒪᒻᒥᔭᒃᑲᑦᑕᐅᖅ ᓵᓚᒃᓴᓚᐅᕐᑐᑦ, ᐊᒥᓲᓂᖏᑎᒍᑦ, ᓄᓇᕗᒻᒥ ᓵᓚᒃᓴᖃᑕᐅᓇᓱᐊᖅᑐᓂ: ᓄᓇᓕᐅᔪᖅ 
ᑲᖏᖅᑐᒑᐱᒃ. ᓵᓚᒃᓴᓚᐅᕐᑐᑦ ᑭᕙᓪᓕᕐᒥ ᓄᓇᓕᐅᔪᖅ ᐃᒡᓗᓕᒑᕐᔪᒃ, ᕿᑎᕐᒥᐅᓄ ᓵᓚᒃᓴᖅᑐᖅ ᓄᓇᓕᐅᔪᖅ ᑰᒑᕈᒃ, 
ᐊᒻᒪᓗ ᓵᓚᖃᑦᑐᑦ ᕿᑭᖅᑖᓗᒻᒥ ᐅᑯᐊᖑᕗᑦ ᓄᓇᓕᖓᑦ ᒥᑦᑎᒪᑕᓕᒃ ᐊᖏᓂᖅᓴᓂ ᓄᓇᓕᓐᓄᑦ, ᐊᒻᒪᓗ 
ᓄᓇᓕᖓ ᑲᖏᖅᑐᒑᐱᒃ ᒥᑭᓂᖅᓴᓂ ᓄᓇᓕᓐᓄᑦ. 
 
ᓇᓗᓇᐃᖅᓯᒍᒪᓪᓗᖓᓗ ᑕᒪᓐᓇ ᐃᕕᐊᖏᒻᒥᒃ ᐊᒫᒪᑦᑎᑦᑎᓂᖅ ᐱᐅᓂᖅᐹᖑᒻᒪᑦ ᓄᑕᕋᓐᓄᑦ ᐊᒻᒪᓗ ᐊᓈᓇᐅᔪᓄᑦ; 
ᓴᐳᔾᔨᓂᖃᒻᒪᑦ ᐋᓐᓂᐊᓂᒃ ᐊᒻᒪᓗ ᑎᓕᐅᕆᓪᓗᓂ ᓄᑕᕋᐅᑉ ᐱᕈᑉᐸᓪᓕᐊᓂᖓᓄᑦ. ᐊᒻᒪᐃᓛᒃ, 
ᖁᕕᐊᓲᑎᖃᑦᑎᐊᖅᐳᒍᑦ ᑖᒃᑯᓂᖓ ᐊᒻᒪᓗ ᐃᓘᓇᖏᓐᓂᒃ ᓄᓇᕗᒻᒥᐅᑕᓂᒃ ᐃᓚᐅᖃᑕᐅᓚᐅᖅᑐᓂᒃ 2004-ᒥ 
ᐃᕕᐊᖏᒻᒥᒃ ᐊᒫᒪᑦᑎᑦᑎᓂᕐᒧᑦ ᓵᓚᒃᓴᕋᓱᐊᓚᐅᖅᑐᓂ. ᐱᖃᑕᐅᓂᖃᑦᑎᓪᓗᒋᑦ, ᐃᑲᔪᓐᓂᖃᒻᒪᕆᓚᐅᕐᒪᑕ 
ᐱᓇᓱᐊᕐᓂᕆᔭᖓᓄᑦ ᒐᕙᒪᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᖃᓄᐃᖏᑎᐊᕐᓂᖏᓐᓄᑦ ᐃᓄᖁᑎᑦᑕ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᑕᐹᖅᔪᒃ.  

ᐊᖓᔪᖅᑳᑉ ᐅᖃᐅᓯᖓ 009 - 2(2): ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐅᔭᖅᑎᑕᐅᓂᖏᑦ 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᐅᖃᖅᑏ, ᑐᓴᖅᑎᑦᑎᒋᐊᕈᒪᓪᓗᖓ ᒪᓕᒐᓕᐅᖅᑎᐅᖃᑎᓐᓂᒃ ᑖᒃᑯᐊ 
ᐱᓕᕆᕕᖓᑕ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᔭᒃᑯᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᓂᖓ 2004-ᒧᑦ. 
ᒥᓂᔅᑕᓂᒃ ᐊᖏᖅᑕᐅᓚᐅᖅᓯᒪᔪᖅ ᐱᓕᕆᐊᖑᓂᐊᖅᑐᖅ ᐃᖅᑲᓇᐃᔭᕈᑎᐅᓗᓂ, ᒪᓕᓪᓗᓂ ᐋᕐᑎᑯᓪ 23-ᒥᑦ 
ᓄᓇᑖᕋᓱᐊᕐᓂᕐᒧᑦ ᐊᖏᕈᑎᒥ, ᐱᓇᓱᒃᑎᑦᑎᓚᐅᖅᑐᖅ 592-ᓂᑦ ᐃᖅᑲᓇᐃᔭᕈᒪᔪᓂᒃ ᐊᒻᒪᓗ ᐃᖅᑲᓇᐃᔭᓚᐅᖅᑐᑦ 
130 ᐃᓕᓐᓂᐊᖅᑏᑦ ᓇᒥᑐᐃᓐᓇᖅ ᓄᓇᕗᒻᒥ ᐊᐅᔭᒃᑯᑦ ᐃᖅᑲᓇᐃᔭᖅᑎᑕᐅᓪᓗᑎᒃ ᐃᐳᕈᒥᑦ ᓯᑎᐱᕆᒧᑦ 2004.  
 
ᑖᒃᑯᓇᙵᑦ 130-ᓂᑦ ᐃᖅᑲᓇᐃᔭᖅᑎᑕᐅᔪᑦ, 105 ᓄᓇᑖᖃᑕᐅᓯᒪᓚᐅᖅᑐᑦ ᐊᒻᒪᓗ 25 
ᓄᓇᑖᖃᑕᐅᓯᒪᙱᑦᑐᑎᒃ. ᑕᐃᒪᓕ, ᑲᑎᑦᑐᒋᑦ 81-ᐳᓴᙵ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᓚᐅᖅᑐᑦ 2004 
ᐊᐅᔭᖓᓂ ᓄᓇᑖᖃᑕᐅᓯᒪᔪᑦ. ᑖᓐᓇ ᖁᑦᑎᓂᖅᐹᖑᔪᖅ ᐊᒥᓲᓂᖏᑎᒍᑦ ᐃᓄᐃᑦ ᐃᖅᑲᓇᐃᔭᖅᑐᑦ ᑕᐃᒪᙵᓂᒃ 
ᐃᖅᑲᓇᐃᔭᖅᑎᑦᑎᖃᑦᑕᕐᓂᖅ ᐱᒋᐊᖅᑕᐅᓚᐅᖅᓯᒪᒻᒪᑦ 1999-ᒥ. 
 
ᐅᖃᖅᑏ, ᐱᔪᒪᔭᐅᓂᖓ ᑕᐃᒪᐃᑦᑐᖅ ᖁᕕᐊᒋᔭᐅᒻᒪᕆᑦᑐᓂᒃ ᐱᓕᕆᐊᖑᔪᖅ ᐊᒃᓱᒻᒪᕆᐊᓗᒃ ᑲᔪᓯᑦᑎᐊᖅᓯᒪᕗᖅ 
ᐊᒻᒪᓗ ᐅᖓᑕᐅᔾᔨᒻᒪᕆᑦᑐᓂ %700,000 ᑮᓇᐅᔭᖓᓂᒃ. ᑕᒪᓐᓇ ᓂᕆᐅᒋᔭᒃᓴᐅᓚᐅᕐᒪᑦ ᐊᒥᓱᓂᖅᓴᐃᑦ 
ᐃᓕᓐᓂᐊᖅᑏᑦ ᐃᓕᓐᓂᐊᑲᓐᓂᕐᓂᖃᑦᑎᓪᓗᒋᑦ ᖁᑦᑎᓂᖅᓴᒥᒃ. ᓇᓗᓇᐃᕈᑎᑦᑎᐊᖅᐳᖅ ᓯᕗᓂᕆᓂᐊᖅᑕᖓᓄᑦ 
ᓄᓇᕗᑦ ᐃᓕᓐᓂᐊᖅᓯᒪᓂᖅᓴᓂᒃ ᐊᒻᒪᓗ ᐱᔪᓐᓇᑎᐊᖅᑐᓂᒃ ᐃᖅᑲᓇᐃᔭᖅᑎᖃᓛᕆᐊᖓᓂᒃ. 
 
ᐅᖃᖅᑏ, ᐊᓯᖏᑦᑕᐅᖅ ᐱᓕᕆᐊᒃᓴᐅᔪᑦ, ᐊᐅᔭᒃᑯᑦ ᐃᖅᑲᓇᐃᔭᖅᑎᑦᑎᓂᖅ ᐊᑐᖅᑕᐅᑎᑦᑎᖃᑦᑕᖅᑐᑦ 
ᐋᖅᑭᒋᐊᕐᓂᕐᒥᒃ. ᒪᓕᒃᑐᒍᓕ, ᐊᐱᕆᓯᒪᒐᒪ ᐱᓕᕆᕕᑦᑎᓐᓂᒃ ᕿᒥᕐᕈᑦᑎᐊᖁᓪᓗᒋᑦ ᐱᓕᕆᐊᖑᔪᒥᒃ, ᐃᓚᑕᐅᓗᑎᒃ 
ᑎᒍᒥᐊᖅᑎᐅᔪᓕᒫᑦ ᐅᖃᖃᑎᒌᓐᓂᒃᒥᒃ ᑕᒪᒃᑯᐊ ᐱᓕᕆᐊᖑᔪᑦ ᒥᒃᓵᓄᒃ. ᐊᓕᐊᓇᐃᒍᓱᑉᐳᖓᓕ ᐅᓂᒃᑳᕈᓐᓇᕋᒪ 
ᑖᓐᓇ ᐃᓕᓐᓂᐊᕐᓂᐅᓚᐅᖅᑐᖅ ᐃᖃᓗᓐᓂ ᑲᔪᓯᓚᐅᕐᒪᑦ ᐊᑦᑐᐱᕆ 20, 2004-ᒥ. ᐃᓕᓐᓂᐊᕐᓂᐅᔪᕐᓗ 
ᑲᔪᓯᑦᑎᐊᕐᑐᒻᒪᕆᐅᓚᐅᖅᑐᓂ, ᐅᖓᑖᓃᑦᑐᑎᒃ ᐱᖃᑕᐅᔪᑦ 20. 
 
ᐱᓕᕆᕕᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᖃᑎᖃᑦᑐᐊᓚᐅᖅᑐᑦ ᑖᒃᑯᓂᖓ ᐱᖃᑕᐅᔪᓂᒃ ᐊᒻᒪᓗ 
ᐊᑐᕈᓐᓇᖅᑐᑎᒃ ᐃᓱᒪᒋᔭᖏᓐᓂᒃ ᐋᖅᑭᒋᐊᖅᓯᔭᕆᐊᖃᑦᑎᓪᓗᒋᑦ ᐱᓕᕆᐊᖑᔪᒥᒃ. 
 
ᓂᕆᐅᑉᐳᖓ ᐋᖅᑭᒋᐊᖅᓯᒪᔪᒥᒃ ᐊᐅᔭᒃᑯᑦ ᐃᖅᑲᓇᐃᔭᕐᓂᐅᔪᒥᒃ ᑖᒃᑯᓇᙵᑦ ᒥᓂᔅᑕᓂᒃ 
ᐃᓱᒪᔅᓴᖅᓯᐅᕈᑕᐅᓂᐊᖅᑐᓂᒃ ᑕᒪᓐᓇ ᐊᕐᕌᒎ ᐃᓱᓕᓚᐅᖏᑎᓪᓗᒍ, ᐊᒻᒪᓗ ᓂᕆᐅᑦᑎᐊᖅᐳᖓ 
ᑲᔪᓯᑦᑎᐊᓂᖅᓴᐅᓛᕐᓂᖓᓂᒃ ᐊᕐᕌᒎᓂᐊᖅᑐᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᕿᓚᕝᕙᖅ. 
 
ᐊᖓᔪᖅᑳᑉ ᐅᖃᐅᓯᖓ 010 - 2(2): ᐃᓄᐃᑦ ᐃᓪᓗᒃᓴᖏᓐᓄᑦ ᐸᕐᓇᒍᑎ ᓄᓇᕘᒧ 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ 
ᒪᓕᒐᓕᐅᖅᑎᓄᑦ ᒫᓐᓇᒧᑦ ᖃᓄᐃᓕᐅᖃᑦᑕᖅᓯᒪᓕᕐᒪᖔᑕ ᐃᓪᓗᓕᕆᓂᖅ ᐱᓕᕆᖃᑎᖃᖅᑐᑕ ᓄᓇᕗᑦ 
ᑐᙵᕕᒃᑯᓐᓂᑦ; ᓄᓇᕗᒻᒥ ᖁᓕᓄᑦ ᐊᕐᕌᒍᓄᑦ ᐃᓄᐃᑦ ᐃᓪᓗᖁᑎᖏᓐᓄᑦ ᐸᕐᓇᐅᒻᒥᑦ. 
 
ᐸᕐᓇᐅᑦ ᓯᕗᓪᓕᖅᐹᒥᑦ ᑲᑐᔾᔭᐅᓚᐅᖅᐳᖅ ᓄᓇᕗᑦ ᑐᙵᕕᒃᑯᓐᓂᑦ ᐊᒻᒪᓗ ᓄᓇᕗᒻᒥ ᒐᕙᒪᒃᑯᓐᓄᑦ ᑖᒃᑯᐊ ᑕᒪᒃᑮᒃ 
ᐊᑎᓕᐅᓚᐅᖅᑎᓪᓗᒋᑦ ᐃᖅᑲᓇᐃᔭᖃᑎᒌᑦ ᑕᐃᔭᐅᔪᒥᑦ ᒪᐃ 2004-ᖑᑎᓪᓗᒍ. ᑕᒪᓐᓇ ᐸᕐᓇᐅᑦ 
ᐱᓕᕆᖃᑕᐅᓕᖁᔨᓯᒪᕗᖅ ᐊᒻᒪᓗ ᐊᔭᐅᕆᐊᕈᑕᐅᓯᒪᓪᓗᓂ ᒐᕙᒪᑐᖃᒃᑯᑦ ᐱᓕᕆᖃᑕᐅᓕᖁᓪᓗᒋᑦ ᐃᓪᓗᓂᒃ 
ᐊᒥᒐᖅᓴᖅᑐᒻᒪᕆᐅᑎᓪᓗᑕ ᓄᓇᕗᒻᒥ ᑕᕝᕙᓪᓗᐊᖑᓗᑎᒃ ᐱᓕᕆᖃᑕᐅᖁᓪᓗᒋᑦ  

ᐃᓪᓗᓕᐅᕐᓗᑎᒃ 5,700-ᓂᒃ ᐃᓪᓗᓂᑦ ᓴᓇᖁᓪᓗᒋᑦ 1,000-ᑲᓐᓂᕐᓂᑦ ᒐᕙᒪᑐᖃᒃᑯᓐᓄᑦ ᐅᑭᓕᖅᑕᐅᓗᑎᒃ $2-
ᕕᓕᐊᑲᓴᐃᑦ. 
 
ᐅᖃᖅᑏ, ᖁᕕᐊᑉᐳᖓ ᓇᓗᓇᐃᖅᓯᒋᐊᖓ ᐸᕐᓇᐅᑦ ᓴᖅᑭᑕᐅᕙᓪᓕᐊᔪᒻᒪᕆᐅᒻᒪᑦ ᓄᓇᕗᒻᒥ ᑲᓇᑕᒥ 
ᐊᕕᑦᑐᖅᓯᒪᔪᑎᒍᑦ ᐱᓕᕆᖃᑎᑦᑎᓐᓄᑦ ᐊᒻᒪᓗ ᒐᕙᒪᑐᖃᒃᑯᑎᑦ ᐱᓕᕆᐊᖏᑎᒍᑦ, ᑕᒪᒃᑮᓐᓄᑦ ᑲᑎᒪᔨᐅᔪᒃᑯᑦ 
ᐊᒻᒪᓗ ᓂᕈᐊᕐᓂᒃᑯᑦ. 
 
ᓯᕗᓕᖅᑎᕗᑦ ᑐᓂᓯᓚᐅᕐᒪᑦ ᐸᕐᓇᐅᒻᒥᑦ ᐊᖓᔪᖅᑳᖅ ᐋᓐᑎ ᓯᑳᑦᒧᑦ, ᐊᖓᔪᖅᑳᖅ ᐃᓄᓕᕆᔨᑐᖃᒃᑯᓐᓄᑦ ᓰᑏᕝᕙ 
1, 2004-ᒥ ᐃᒪᐃᔅᓯᒪᓕᖅᐳᒍᑦ: 
 

• ᑐᓂᐅᖅᑲᐃᓯᒪᕗᒍᑦ ᑎᑎᖅᑲᓂᒃ ᐊᒥᓱᓕᐅᖅᓯᒪᔪᓂᑦ ᕼᐋᒻᓚᓄᑦ ᐊᒻᒪᓗ ᓄᓇᓕᓐᓂᑦ ᐃᓪᓗᓕᕆᔨᒃᑯᓐᓄᑦ 
ᓄᓇᕗᒻᒥ; 

• ᑐᓂᓯᓯᒪᕗᒍᑦ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᐊᖓᔪᖅᑳᑉ ᑐᖏᓕᐊᓄᑦ ᐃᓄᓕᕆᔨᑐᖃᒃᑯᓐᓄᑦ, 
ᐃᖅᑲᓇᐃᔭᖅᑎᖏᓐᓄᑦ ᑲᓇᑕᒥ ᒐᕙᒪᒃᑯᑦ ᐸᕐᓇᑦᑎᖏᓐᓄᑦ, ᐊᒻᒪᓗ ᐊᒥᓱᑲᓪᓚᓐᓄᑦ ᐊᓯᖏᓐᓄᑦ 
ᒐᕙᓚᑐᖃᒃᑯᑦ ᐊᖓᔪᖅᑳᖏᓐᓄᑦ; 

• ᑐᓯᓯᓯᒪᕗᒍᑦ ᓄᓇᓖᑦ ᑲᓇᑕᒥ ᐊᕕᑦᑐᖅᓯᒪᔪᓄᑦ ᐊᒻᒪᓗ ᑐᓂᓂᓯᒪᓪᓗᑕ ᓇᒻᒥᓂᖅ ᒐᕙᒪᑐᖃᒃᑯᑦ, 
ᓄᓇᓖᑦ ᐊᕕᑦᑐᖅᓯᒪᔪᑦ ᑲᓇᑕᒥ ᐊᒻᒪᓗ ᓄᓇᕗᑦ-ᓄᓇᑦᓯᐊᖅ-ᔫᑳᓐᒥ ᐊᖓᔪᖅᑳᑦ ᑐᖏᓕᖏᓐᓄᑦ 
ᐱᓕᕆᐊᖃᖅᑐᓄᑦ ᐃᓪᓗᓕᕆᓂᕐᒥᑦ ᓅᕖᕝᕙ 9, 2004-ᒥ; 

• ᑐᓂᓯᓯᒪᕗᒍᑦᑎᑎᖅᑲᒥᑦ ᐊᑐᖅᑕᐅᓂᐊᖅᑐᒥᑦ ᑐᑭᓯᒋᐊᕈᑎᐅᓪᓗᓂ ᒐᕙᒪᑐᖃᒃᑯᑦ ᑲᑎᒪᔾᔪᑎᖃᓕᖅᐸᑕ 
ᓄᓇᖃᖅᑳᖅᓯᒪᔪᓄᑦ ᐃᓪᓗᓕᕆᓂᕐᒥᑦ ᓅᕖᕝᕙ 24 ᐊᒻᒪᓗ 25, 2004-ᒥ ᐋᑐᕚᒥ. ᑕᒪᓐᓇᓗ 
ᐅᖃᐅᓯᕆᓛᕆᓪᓗᑎᒍ; 

• ᐃᓚᓕᐅᔾᔨᓯᒪᕗᒍᑦ ᐊᖏᔪᓂᑦ ᐸᕐᓇᐅᑦ ᖃᓄᐃᓕᖓᓂᖓᓂᑦ ᐊᒻᒪᓗ ᐊᕙᑎᑦᑎᓐᓂᑦ ᖃᐅᔨᓴᕐᓂᕐᒥᑦ 
ᐃᓄᐃᑦ ᑕᐱᕇᑦ ᑲᓇᑕᒥ ᐃᓚᐅᖃᑕᐅᓗᑎᒃ ᑲᑎᒪᓂᖃᓕᖅᐸᑕ ᑕᒪᑐᒥᖓ ᐅᖃᐅᓯᖃᕐᓗᑎᒃ. 

 
ᐅᖃᖅᑏ, ᓂᕆᐅᓐᓂᖃᑦᑎᐊᖅᐳᒍᑦ ᑲᔪᓯᓂᐊᕆᐊᖓᑕ ᐅᖃᖃᑎᒌᖃᑦᑕᕐᓂᑎᓐᓂᑦ ᒐᕙᒪᑐᖃᒃᑯᓐᓂᑦ 
ᐱᓕᕆᖃᑎᒌᑦᑎᓪᓗᑕ ᑕᒪᓐᓇ ᓴᖅᑭᑕᐅᓪᓚᑦᑖᖁᓪᓗᑎᒍ ᐸᕐᓇᐅᑦ. ᑲᔪᓯᕗᒍᑦ ᐱᓕᕆᖃᑎᖃᕋᓱᐊᖅᑐᑕ ᐊᒻᒪᓗ 
ᓂᕆᐅᑦᑐᑕ ᑲᑎᒪᓛᕐᓂᐊᕐᓗᑕ ᒐᕙᒪᑐᖃᒃᑯᑦ ᐊᖓᔪᖅᑳᖏᑦ ᐃᓄᓕᕆᔨᑐᖃᒃᑯᓐᓂᑦ ᐊᒻᒪᓗ 
ᐃᖅᑲᓇᐃᖅᔭᖅᑐᓕᕆᔨᒃᑯᓐᓄᑦ ᐊᒻᒪᓗ ᐃᓪᓗᓕᕆᔨᒃᑯᓐᓄᑦ, ᐃᓚᐅᖃᑕᐅᓗᖓ ᐊᒻᒪᓗ ᐊᖏᔪᖅᑳᖓᑦ ᓄᓇᕗᑦ 
ᑐᙵᕕᒃᑯᑦ, ᒫᓐᓇᒫᖅ. ᐅᖃᐅᓯᖃᕈᒪᑦᑎᐊᖅᐳᖓ ᑲᑎᒪᓂᖃᒃᑲᓐᓂᓕᕈᑦᑕ ᐅᑭᐅᖑᓂᐊᖅᑐᒥ 
ᓇᓗᓇᐃᖅᓯᕕᒋᒃᑲᓐᓂᓛᕐᓗᒋᑦ ᒪᓕᒐᓕᐅᖅᑏᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔾᔪᑎᔅᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᑉᓴᓚᒃ. 
 

ᑲᑎᒪᔾᔪᑎᔅᓴᖅ 3: ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 017 - 2(2): ᐱᕋᔭᖃᑦᑕᖅᑐᑦ ᓱᕋᑦᑎᕆᓪᓗᑎᒃ ᐊᒥᓲᓂᖏᑦ ᓇᐅᔮᓂ 
  
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ ᐱᒻᒪᕆᐅᔪᒥᑦ 
ᐃᑭᑎᑦᑎᖃᑦᑕᖅᑐᓂᑦ ᐊᒻᒪᓗ ᓱᕋᑦᑎᕆᖃᑦᑕᖅᑐᓂᑦ ᓄᓇᓕᑦᑎᓐᓂᑦ. 
 
ᐊᒥᓱᑲᓪᓚᐅᓕᖅᑐᓂᑦ ᐊᕐᕌᒍᓂᑦ ᐊᒥᓱᑦ ᐱᒻᒪᕆᐅᔪᑦ ᓱᕈᓘᔭᖃᑦᑕᕐᒪᑕ ᓄᓇᓕᑦᑎᓐᓂᑦ ᓄᓇᕗᓕᒫᕐᒥ. 
ᐃᓕᓐᓂᐊᕐᕖᑦ ᐊᒻᒪᓗ ᐊᓯᖏᑦ ᓄᓇᓕᓐᓂᑦ ᓄᓇᓖᑦ ᐋᖅᑭᐅᒪᐃᓐᓇᖁᓪᓗᒋᑦ ᐊᑐᖅᐸᑦᑕᖏᑦ ᐊᓯᐅᖃᑦᑕᖅᒪᒻᒪᑕ 
ᐃᑭᑎᑕᐅᓪᓗᑎᒃ. ᑕᒪᒃᑯᐊ ᐊᑭᖃᖃᑦᑕᖅᐳᑦ ᒐᕙᒪᒃᑯᓐᓄᑦ ᐊᑭᓕᖅᓱᖅᑕᐅᓪᓗᑎᒃ ᑭᓕᐊᒐᓴᓐᓂᑦ  

ᑭᖑᕝᕕᕈᑎᓄᑦ. ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓪᓗᐊᕋᔭᓚᐅᖅᑑᒐᓗᐊᑦ ᓴᓇᒃᑲᓐᓂᕈᑎᒃᓴᓄᑦ ᓄᑕᐅᓯᖅᓴᓂᒃ 
ᐱᔭᕆᐊᖃᓪᓚᕆᒃᑐᓂᒃ. 
 
ᓇᐅᔭᑦ ᓄᓇᓕᖓ ᓇᒻᒥᓂᖅ ᐊᓯᐅᔨᓚᐅᖅᓯᒪᓪᓗᑎᒃ. ᐅᑭᐅᑦ ᒪᕐᕈᑲᓴᐅᓕᖅᑐᑦ ᐊᓯᐅᔨᓚᐅᖅᓯᒪᓪᓗᑕ ᓄᓇᓕᒻᒥ 
ᐃᒡᓗᕐᔪᐊᕐᒥᒃ ᐃᑯᐊᓪᓚᒧᑦ. ᑕᖅᑭᐅᓚᐅᖅᑐᒥ, ᓇᐅᔮᕐᒥᐅᑦ ᖃᓄᐃᒍᑎᖃᑲᓴᑦᑎᐊᓚᐅᖅᑐᑎᒃ ᐃᑭᑎᑕᐅᔪᒧᑦ ᑐᓴᕐᕕᒃ 
ᐃᓕᓐᓂᐊᕐᕕᖓᓂᒃ. 
 
ᐃᓕᓐᓂᐊᕐᕕᖕᒥ ᐱᕐᕈᓗᐊᕐᔭᐃᒃᑯᑎᖃᑐᐃᓐᓇᒧᑦ ᐊᒻᒪᓗ ᐱᒋᐊᑦᓵᓕᓂᖏᓐᓄᑦ ᓄᓇᓕᐅᑉ ᖃᑦᑎᕆᔨᖏᑦ 
ᐊᑦᓱᓗᐊᙱᔾᔪᒥᓚᐅᖅᑐᖅ ᓱᕋᒃᑕᐅᔪᖅ. ᑭᓯᐊᓂ, ᑲᒪᓇᕐᒪᕆᒃᑐᖅ ᐃᓅᓱᒃᑐᐃᑦ ᑕᐃᑲᓂ ᓄᓇᓕᒻᒥ 
ᐃᑭᑎᑦᑎᓇᓱᑦᑐᒥᓂᐅᒋᐊᖏᓐᓂᒃ ᐃᓕᓐᓂᐊᕐᕕᖁᑎᒥᓂᒃ. 
 
ᐅᖃᖅᑏ, ᐃᖅᑲᖅᑐᐃᕕᑦ ᐃᖅᑲᖅᑐᐃᔪᓕᕆᔨᓪᓗ ᐱᓕᕆᐊᖃᖅᐸᒃᑲᓗᐊᖅᑎᓪᓗᒋᑦ ᐱᕋᔭᒃᐸᑦᑐᓂᒃ ᐃᓅᓱᑦᑐᓂᒃ, 
ᓄᓇᓕᖅᐳᑦ ᖃᓄᓗᑦᑖᖅ ᐱᔪᓐᓇᕐᓂᓕᒫᒥᒍᑦ ᐃᑲᔪᖅᑐᐃᔪᑦᓴᐅᔪᑦ ᓄᓇᓕᒻᒥᓂᒃ ᓄᖅᑲᖅᑎᓇᓱᔾᔪᒥᓗᓂᒡᔪᒃ 
ᐃᓅᓱᒃᑐᑦ ᐃᑭᑎᑦᓯᖃᑦᑕᕐᓂᕆᔭᖏᑦ ᐊᒻᒪᓗ ᑐᑭᓯᓇᖅᑎᑕᐅᑦᑎᐊᖁᓪᓗᒍ ᐊᑐᐊᒐᖃᕐᓂᑎᓐᓂᒃ 
ᓈᒻᒪᒋᔭᐅᖏᓐᓂᖏᓐᓂᒃ ᐃᓅᓱᑦᑐᑦ ᑕᐃᒪᓐᓇ ᐱᓕᕆᔪᒥᓂᐅᔭᕌᖓᑕ. 
 
ᑕᖅᑭᑦᑕ ᐱᒋᐊᓕᓵᕐᓂᖓᓂ ᐱᓇᓱᐊᕈᓯᖃᖅᑎᓪᓗᒍ ᐃᑯᐊᓪᓚᑦᑕᐃᓕᑎᑦᑎᓂᕐᒧᑦ, ᖃᑦᑎᕆᔨᑦ ᓇᐅᔮᓂ 
ᐱᕕᖃᕐᔫᒥᒋᐊᓚᐅᖅᑐᑦ ᐃᓅᓱᒃᑐᓂᒃ ᐱᖃᑎᖃᖅᑐᑎᒃ. ᐱᒋᐊᑦᓵᓂᖃᑦᑕᑐᑦᓴᐅᔪᒍᑦ ᐃᓕᓴᕋᓱᓪᓗᒋᑦ 
ᐃᓅᓱᑦᑐᖁᑎᕗᑦ ᑕᒪᑐᒪᐅᑉ ᒥᒃᓵᓄᑦ. 
 
ᑐᑭᓯᑎᓇᓱᒋᐊᖃᖅᑕᕗᑦ ᐃᑭᑎᑕᐅᔪᓄᑦ ᓱᕋᒃᑕᐅᕙᑦᑐᑦ ᐊᑦᑐᐃᓂᖃᑐᐃᓐᓇᖅᐸᖏᒻᒪᑕ ᓄᓇᓕᒻᒥᓂᒃ, 
ᑭᓯᐊᓂᑦᑕᐅᖅ ᓯᕗᓂᑦᓴᒥᓐᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᓵᔨᒃᑯᑦ): ᑯᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. (ᑐᓵᔨᒃᑯᑦ):. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 018 - 2(2): ᐅᐱᒋᔭᐅᓂᖓ ᐋᓕᓯᓐ ᐳᕋᐅᓐ ᐱᒡᒍᓯᐊᒥᓄᑦ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᓇᖏᖅᓯᕗᖓ ᐅᓪᓗᒥ ᐅᐱᒍᓱᒍᒪᓪᓗᖓ ᑲᓇᑕᒥ ᐃᓕᑕᕆᔭᐅᔾᔪᑎᐅᓵᓚᐅᖅᑐᒥᒃ 
ᐃᖃᓗᖕᓄᑦ ᓄᑦᑎᕋᑖᕐᓂᑰᔪᒥᒃ. ᐊᒃᓱᕈᕐᓂᐅᔪᖅ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖓᓐᓄᑦ 
ᐊᔾᔨᐅᑎᑕᐅᔭᕆᐊᖃᕐᓂᖏᓐᓄᓪᓗ ᐊᑯᓂ ᐱᕙᓪᓕᐊᓂᐅᓯᒪᕗᖅ ᐊᒃᓱᕈᓐᓇᖃᑦᑕᖅᓯᒪᓪᓗᓂᓗ ᑲᓇᑕᒥ. 
 
ᒪᓕᒐᓕᐅᖅᑎᐅᖃᑕᐅᔪᑦ ᖃᐅᔨᒪᒻᒪᑕ ᑕᕝᕙᓂ, ᐅᑯᓂᐅᖏᑦᑐᖅ ᓄᓇᖃᖅᑳᖅᑐᒥᓂᑦ ᑲᓇᑕᒥᐅᑕᑦ, ᐃᓄᐃᓪᓗ, 
ᑎᒍᓯᕙᓪᓕᐊᓕᓚᐅᖅᓯᒪᒻᒪᑕ ᓂᕈᐊᖃᑕᐅᔪᓐᓇᓕᖅᑐᑎᒃ ᑲᓇᑕᒥ ᓂᕈᐊᖅᐸᓐᓂᐅᔪᒥ. ᐅᓪᓗᒥ, ᑲᓇᑕᒥᐅᑦ 
ᐊᑲᕐᕆᕙᓕᕐᒪᑕ ᓴᐳᑎᔭᐅᓯᒪᔪᓐᓇᕐᓗᑎᒃ ᓇᒥᑐᐃᓐᓇᖅ ᓄᓇᕐᔪᐊᕐᒥ ᑐᓱᒋᔭᐅᒻᒪᕆᑦᑐᓂ. 
 
ᐱᔪᓐᓇᐅᑎᕗᑦ ᐃᓱᒪᖅᓱᒍᓐᓇᐅᑎᕗᓪᓗ ᐱᕕᐊᕆᔭᒻᒪᕆᐅᕙᒻᒪᑦ ᓄᓇᕐᔪᐊᓗᑦᑖᒥ ᐊᒻᒪᓗ ᑕᑯᑎᑦᓯᒍᑕᐅᑦᓯᐊᖅᑐᓂ 
ᐱᓇᓱᖃᑦᑕᖅᓯᒪᓂᖏᑕ ᑭᖑᕚᕇᑦ ᐱᓇᓱᑦᑎᐅᕙᑦᑐᑦ ᓯᕗᓕᐅᖅᑎᓪᓗ. 
 
ᐅᖃᖅᑏ, ᐱᓇᓱ2ᐸᑦᑐᑦ ᐃᓚᖓ ᐋᓪᓚᐅᙱᓚᖅ ᐅᓄᖅᑐᓄᑦ ᑕᕝᕙᓂ ᒪᓕᒐᓕᐅᖅᑎᐅᖃᑕᐅᔪᓄᑦ. ᐋᓕᓯᓐ ᐳᕉᕗ 
ᒫᓐᓇᓵᒃᑯᑦ ᐅᐱᒋᔭᐅᓂᖃᕋᑖᓚᐅᕐᒪᑦ ᑲᓇᑕᒥ ᑯᐃᑉ ᑭᒡᖓᑐᖅᑎᖓᓐᓄᑦ ᐱᒡᒍᓯᐊᖅᑖᖅᑎᑕᐅᓪᓗᓂ 
ᐃᖅᑲᐅᒪᔭᐅᓂᖓᓄᑦ ᑖᑦᓱᒪᐅᑉ ᐱᓕᕆᓂᕆᓯᒪᔭᖓ. 

ᑕᒪᓐᓇ ᐊᓯᔾᔨᕈᑎᐅᓪᓗᐊᕕᒃᓯᒪᔪᖅ ᐊᕐᓇᐃᑦ ᓂᕈᐊᕈᓐᓇᖅᑎᑕᐅᓕᖅᑐᑎᒃ ᑲᓇᑕᒥ. ᐱᒡᒍᓯᐊᑦᓴᖅ 
ᐃᓕᑕᖅᓯᕈᑎᐅᕙᒻᒪᑦ ᐱᓇᓱᓪᓗᐊᖅᓯᒪᔪᓂᒃ ᐃᓅᓯᖃᑦᑎᐊᖁᓪᓗᒋᑦ ᐊᕐᓇᐃᑦ ᑲᓇᑕᒥ. 
 
ᐋᓕᓯᓐ ᑐᓂᔭᐅᓚᐅᖅᑐᖅ ᐱᒡᒍᓯᐊᒥᒃ ᑲᔪᓯᓂᖃᑦᑎᐊᖅᓯᒪᓂᖓᓄᑦ ᐱᕙᓪᓕᐊᔪᓕᕆᓂᕐᒥᒃ, ᐃᖅᑲᓇᐃᔭᖅᑎᓄᓪᓗ 
ᐱᓇᓱᓐᓂᕐᒥᒃ, ᐊᒻᒪᓗ ᐊᑭᓕᖅᓱᑕᐅᓇᓂ ᐃᑲᔪᖅᑐᐸᓐᓂᒃᑯᑦ. ᑖᓐᓇ ᑐᒡᓕᕆᓕᖅᑕᖓ ᐅᑭᐅᓂ ᐊᓂᒍᓵᖅᑐᓂ 
ᓄᓇᕗᒻᒥᐅᑕᐅᔪᓂᑦ ᐃᓕᑕᕆᔭᐅᔪᓂᒃ. 2002ᒥ, ᐃᓕᓴᐱ ᐅᑦᑐᕙᒃ ᒥᑦᑎᒪᑕᓕᖕᒥᐅᑕᖅ ᑐᓂᔭᐅᓚᐅᖅᓯᒪᒋᓪᓗᓂ 
ᐱᒃᑯᓇᓪᓚᕆᒃᑐᒥᒃ ᐱᓕᕆᓯᒪᓂᖓᓄᑦ ᓄᓇᓕᖓᓐᓂ ᐱᔨᑦᓯᖅᓯᒪᓂᖓᓄᓪᓗ. 
 
ᐅᖃᖅᑏ, ᐋᓕᓯᓐ ᓄᑦᑎᕐᓂᐊᓕᕋᓗᐊᖅᑎᓪᓗᒍ ᖃᓂᒃᓴᓂᖅᓴᐅᓂᐊᕋᒥ ᕿᑐᕐᖓᒥᓂᒃ, ᖃᐅᔨᒪᔪᖓ 
ᐱᓕᕆᓯᒪᓂᕆᔭᖓ ᐊᑦᑐᐃᑦᑎᐊᕐᓂᖃᖅᓯᒪᒻᒪᑦ ᓄᓇᓕᒻᒥᒃ ᓇᔪᖅᑕᑎᓐᓂᒃ ᓄᓇᕘᓗᑦᑖᒥᓗ. 
 
ᐱᓇᓱᐊᕈᓯᑦᑕ ᐱᒋᐊᓕᓵᕐᓂᖓᓂ, ᑐᓴᕈᒥᓇᖅᑐᓂᑦ ᑐᓴᓚᐅᖅᐳᒍᑦ ᓄᓇᕗᒥ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᓕᕆᔨᖏᑦ 
ᒪᑭᒪᓕᕐᒪᑕ. ᐅᖃᖅᑏ, ᐅᖃᖅᓯᒪᕗᖓ ᑕᕝᕙᓂ ᒪᓕᒐᓕᐅᕐᕕᒻᒥ ᐃᓚᐃᓐᓈᖃᑦᑕᕐᓂᖅ ᐋᓐᓂᖅᑎᕆᒻᒪᑦ ᑕᒪᑦᑎᓐᓂᑦ. 
 
ᐱᒃᑯᒍᓱᑦᑎᐊᕐᓂᖅ ᐊᔾᔨᐅᑎᑦᓯᑦᑎᐊᕐᓂᕐᓗ ᑐᑭᖏᑦ ᑐᑭᒧᐊᕈᑎᒋᒋᐊᖃᕋᑦᑎᒍ ᐱᓂᐊᕐᓂᑎᓐᓂᒃ. ᖁᕕᐊᓱᒃᑐᖓ 
ᐅᐱᒍᓱᒍᒪᓪᓗᖓ ᑭᓇᒧᑦ ᑲᑦᓱᖓᐃᖅᓯᒪᑦᑎᐊᕐᓂᖃᖅᑐᒥᒃ ᑕᒪᒃᑯᓄᖓ. 
 
ᐅᖃᖅᑏ, ᐊᐱᕆᔪᒪᕙᒃᑲ ᒪᓕᒐᓕᐅᖅᑎᐅᔪᓕᒫᑦ ᑕᕝᕙᓂ ᐅᐱᒍᓱᖃᑎᒋᓗᓂᖓ ᐳᕉᕗᒥᒃ ᐱᒡᒍᓯᐊᕆᓯᒪᔭᒥᓄᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᐲᑐᓴᓐ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 019 - 2(2): ᑐᐊᕕᓐᓇᖅᑐᖃᖅᑎᓪᓗᒍ ᐊᖏᕐᕋᖃᕆᐊᖃᕐᓂᖓ ᕿᑎᕐᒥᐅᓂ 
 
ᐲᑕᓴᓐ: ᖁᔭᓐᓇᒦᒃ ᐃᒃᓯᕙᐅᑖᖅ. ᓇᖏᖅᓯᕗᖓ ᐅᓪᓗᒥ ᐱᔾᔪᑎᖃᖅᑐᖓ ᑐᐊᕕᓐᓇᖅᑐᖃᖅᑎᓪᓗᒍ 
ᐊᖏᕐᕋᖃᕆᐊᖃᕐᓂᖓᓂᒃ ᕿᑎᕐᒥᐅᓂ. 
 
ᐅᖃᖅᑏ, ᐱᓂᕐᓗᐸᓐᓃᑦ ᓄᓇᕗᒻᒥ ᐅᓄᖅᓯᕙᓪᓕᐊᑐᐃᓐᓇᕐᒪᑕ; ᕿᑎᕐᒥᐅᑦ ᐊᑦᑐᐊᔭᐅᙱᑦᑑᙱᓚᑦ 
ᐅᓗᕆᐊᓇᕈᓐᓇᖅᑐᓄᑦ ᐊᕐᓇᓄᑦ, ᓱᕈᓯᕐᓄᓪᓗ, ᐊᒻᒪ ᐊᖑᑎᓄᑦ ᐊᓪᓛᑦ. 
 
ᑕᐃᒃᑯᓇᓂ ᓄᓇᓕᓐᓂ ᐱᑕᖃᖅᑐᓂ, ᐊᖏᕋᖃᖏᑦᑐᓄ ᐃᓪᓘᔪᑦ ᐱᒻᒪᕆᐅᒻᒪᑕ. ᐊᑦᑐᓇᖅᑐᒦᑦᑎᑦᑎᒍᓐᓇᖏᑦᑐᑦ 
ᐊᑯᓂᐅᖏᑦᑐᒧ ᐃᓄᓐᓄ ᐊᓂᓯᒪᑲᐃᓐᓇᕈᒪᕙᑦᑐᓂ ᐋᓐᓂᖅᑎᕆᓂᐅᔪᒥ ᐊᖏᕋᒥ. 
 
ᐅᖃᖅᑏ, ᒫᓐᓇᐅᔪᒥ ᐱᕕᖃᖅᑎᑎᒻᒪᑦ ᐃᑲᔪᖅᑏᑦ ᐱᓕᕆᖃᑎᖃᕐᓗᑎ ᐋᓐᓂᑎᖅᑕᐅᕙᑦᑐᓂ ᐊᒻᒪ ᓇᓂᓯᓗᑎ 
ᐋᖅᑭᒍᑎᓂ ᐃᑲᔪᕐᓂᐊᖅᑐᓂ ᐃᓚᒌᑦ ᑲᑎᒻᒪᐃᓐᓇᕈᓐᓇᓂᐊᕐᒪᑕ. 
 
ᐃᓱᒪᖑᐊᑲᐃᓐᓇᕆ ᐃᓄᐃᑦ ᐃᑲᔪᖅᑕᐅᒍᓐᓇᖏᓐᓄ ᐃᑉᐱᒋᔭᖏ, ᐅᖃᖅᑏ, ᑕᐃᒃᑯᓇᓂ ᓄᓇᓕᐅᔪᓂ 
ᕿᒫᕕᖃᖏᑦᑐᓄ ᐊᒻᒪ ᐃᓚᑎ ᓇᔪᖅᑎᑦᑎᔪᓐᓇᖏᓪᓗᑎ ᐃᑲᔪᖅᑕᐅᒋᐊᖃᓐᓂᕐᓂ. 
 
ᑭᓇᒥ ᑲᑉᐱᐊᓵᕆᔭᐅᕙᑦᑐᑦ ᐊᒻᒪ ᐃᓱᒫᓗᑦᑎᑕᐅᕙᑦᑐᑦ ᐅᖃᐅᓯᒃᑯᑦ, ᐃᓱᒪᒃᑯᑦ, ᐋᓐᓂᑎᖅᑕᐅᓂᒃᑯ ᐊᒻᒪ 
ᖁᓄᔪᕐᓂᐊᖅᑕᐅᓂᒃᑯ, ᐱᓗᐊᖅᑐᒥ ᐊᕐᓇᐃᑦ ᐊᒻᒪ ᕿᑐᖓᖏᑦ, ᐃᑲᔪᖅᑕᐅᔪᒪᕙᑉᐸ? 

ᐃᓅᓯᓕᕆᔨᒃᑯᑦ ᐊᐅᓪᓚᑎᑦᑎᔪᓐᓇᕐᒪᑕ ᑭᓯᐊᓂ ᖃᓂᓛᕆᔭᖏᓐᓄ ᐊᖏᕈᒧ. 
 
ᐱᔾᔪᑕᐅ)ᖅ ᕿᑎᕐᒥᐅᓂ, ᐅᖃᖅᑏ, ᐊᑕᐅᓯᑐᐃᓐᓇᕐᒥ ᕿᒫᕕᑦᑕᖃᕐᖓᑦ ᒫᓐᓴᐅᔪᒥ ᐊᐅᓚᓂᖃᖅᑐᖅ, 
ᐃᖃᓗᑦᑑᑦᑎᐊᒦᑦᑐᖅ. ᖃᓄᓕᒫᖅ ᐃᑲᔪᕋᓱᐊᕐᐸᑦᑐᑦ, ᑭᓯᐊᓂᓕ ᒥᑭᔫᒻᒪᑦ ᐃᓪᓘᔪᖅ ᐱᔨᑦᑎᐸᑦᑐᑦ ᓄᓇᓕᒋᔭᑦᑎᓐᓂ 
ᐊᒻᒪ ᐊᓯᖏᓐᓂ. ᕿᒫᕕᐅᔪᑦ ᐊᓯᖏᓐᓂ ᓄᓇᓕᓐᓂ ᒪᑐᓯᒪᔪᑦ ᐱᔾᔪᑎᖓ ᑮᓇᐅᔭᖃᖅᑎᑕᐅᓂᖏᓐᓄ. 
 
ᐋᓕᓴᓐ ᒫᒃᐊᑎᐅ ᐃᓪᓗᖅ ᔨᐊᓗᓇᐃᒥ ᐱᖃᑦᑕᕐᐸᔪᒐᓗᐊᕐᒪᑦ ᕿᑎᕐᒥᐅᓃᖔᖅᑐᓂ ᐊᒻᒪ ᐊᖏᕋᖃᖅᑎᑕᐅᓪᓗᑎ 
ᐅᑎᖃᖅᑕᖅᑐᑎ ᓄᓇᓕᒻᒥᓂ ᑲᑉᐱᐊᓇᕈᓐᓃᕋᐃᒻᒪ ᓄᓇᓕᒥᓐᓄ ᐊᒻᒪ ᐊᖏᕋᖏᓐᓄ. ᑐᑭᓯᓯᒪᒐᒪ ᑕᐃᒪᐃᒍᓐᓃᕐᒪᑦ 
ᐱᔾᔪᑎᒋᓪᓗᒍ ᒐᕙᒪᒃᑯᑦ ᐊᑐᐊᒐᖏᓐᓂ, ᐅᕝᕙᓘᓐᓃᑦ ᐱᑕᖃᑦᑎᐊᖏᓐᓂᖓᓄ. 
 
ᐅᖃᖅᑏ, ᑲᑎᒪᖃᑕᐅᓚᐅᕋᒪ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂ ᑲᑎᒪᕕᒃᔪᐊᕐᓂᖃᖅᑎᓪᓗᒋ ᑕᖅᑭᐅᒪᐅᖅᑐᒥ, 
ᐊᕐᓇᓂ ᑭᒡᒐᖅᑐᐃᔪᖅ ᐱᖁᔨᒻᒪᕆᓚᐅᕐᒪᑦ ᓄᓇᕗᑦ ᒐᕙᒪᒃᑯᖏᓐᓂ ᒪᑐᐃᖅᓯᓗᑎ ᐅᕝᕙᓘᓐᓃᑦ 
ᒪᑐᐃᖅᓯᑲᓐᓂᕐᓗᑎ ᕿᒫᕕᐅᔪᓂ ᓄᓇᓕᓕᒫᖑᔪᓂ ᕿᑎᕐᒥᐅᓂ. 
 
ᐃᓱᒫᓗᒋᔭᕆᐊᖃᖅᑕᕗ ᐃᓅᒻᒪᑕ ᓄᓇᓕᑦᑎᓐᓂ ᓄᖅᑲᑎᑦᑎᔪᓐᓇᖏᑦᑐᑦ ᐋᓐᓂᖅᑎᕆᓂᕐᒥ. ᖁᕕᐊᓇᖏᑦᑐᒥ, 
ᐋᓐᓂᖅᑎᕆᓂᐅᔪᖅ ᐃᑉᐱᒋᔪᓐᓃᕈᓐᓇᖏᓐᓇᑦᑎᒍ. 
 
ᐅᖃᖅᑏ, ᐃᑉᐱᒋᖏᑯᑦᑎᒍ ᐋᓐᓂᖅᑎᕆᓂᐅᔪᖅ, ᐋᓐᓂᑎᖅᑕᐅᕙᑦᑐᑦ ᐃᓅᑦᑎᐊᕈᓐᓇᐃᓪᓕᒐᔭᕐᑐᑦ ᐅᑯᓂᖓ 
ᐊᑐᖃᑦᑕᕐᓗᑎ ᓲᕐᓗ: ᐃᒥᐊᓗᖃᑦᑕᕐᓂ ᐅᕝᕙᓘᓐᓃᑦ ᐋᖓᔮᕐᓇᑐᖅᑐᖃᑦᑕᕐᓂ ᕿᒫᓗᑎ ᐋᓐᓂᐊᔭᖏᓐᓂ, 
ᐃᒻᒥᓂ ᐸᓯᑦᑎᓕᕐᓗᑎ, ᑕᑯᓴᐅᑎᑦᑎᖏᓪᓗᑎ ᐋᓐᓂᑎᖅᑕᐅᓂᒥᓂᖓᓂ ᐅᕝᕙᓘᓐᓃᑦ 
ᑕᐃᒪᐃᓚᐅᖅᓯᒪᑎᑦᑎᒨᔮᖏᓪᓗᑎ, ᓇᒻᒥᓂᖅ ᐸᓯᑦᑎᓕᕐᓗᑎ ᐋᓐᓂᑎᖅᑕᐅᓂᒧ, ᓂᖓᐅᒪᓂᖏ ᐊᓂᑎᓪᓗᒋ 
ᕿᑐᖓᖏᓐᓄ ᐅᕝᕙᓘᓐᓃᑦ ᐃᓚᖏᓐᓂ, ᐊᒻᒪ ᐃᒻᒥᓃᕋᓱᐊᕐᓗᑎ. 
 
ᐅᖃᖅᑏ, ᐊᐱᖅᑯᑎᓂ ᐊᐱᖅᓱᓂᐊᖅᑐᖓ ᑖᑯᓂᖓ ᐱᔾᔪᑕᐅᔪᓂ ᓈᒻᒪᓕᕐᐸᑦ. ᖁᐊᓇᖅ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓚᒋᔭᐅᔪᑦ ᐅᖃᐅᓯᒃᓴᖏ. ᓇᑦᓯᖅ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 020 - 2(2): ᐅᐱᒋᓗᒋ ᖁᕙᓯᓐᓂᓖᑦ 5ᒥ ᐱᔭᕇᕐᓂᖏᓐᓂ ᐋᖓᔮᓇᖅᑐᓂ 

ᐊᑐᖅᑕᐅᓕᒪᓂᕐᒧ ᐃᓕᓐᓂᐊᓂᕐᒧ ᐱᓕᕆᐊᖅ 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᑉᐸᒃᓴᖅ ᐅᖃᐅᔨᓚᐅᕋᒪ ᒪᓕᒐᓕᐅᕐᕕᒻᒥ ᓴᖅᑭᑕᐅᖁᓪᓗᒍ 
ᐋᖓᔮᓇᖅᑐᓕᕆᓂᖅ ᓄᓇᓕᑦᑎᓐᓂ. 
 
ᖁᕕᐊᒃᑭᕗᖓ ᐅᓪᓗᒥ ᐅᖃᐅᔨᒋᐊᒃᓴᖅ ᒪᓕᒐᓕᐅᕐᕕᒦᑦᑐᑦ ᑐᓴᕈᒥᓇᖅᑐᒥ ᑖᔅᓱᒥᖓ ᐱᓕᕆᐊᖑᓚᐅᕐᑐᖅ 
ᒫᓐᓇᐅᔪᒥ ᐅᕙᖓ ᓄᓇᓕᒋᔭᖓᓂ ᓴᓪᓖᑦ. ᑕᖅᑭᐅᑉ ᐱᒋᐊᖓᕐᓂᖓᓂ, 32 ᖁᕙᓯᓐᓂᓕᓐᓂ 5ᒥ ᐊᒻᒪ 6 
ᐃᓕᓐᓂᐊᖅᑏᑦ ᓴᒃᑯ ᐃᓕᓐᓂᐊᕕᒻᒥ ᐱᔭᕇᖅᓯᓚᐅᕐᒪᑕ ᐋᖓᔮᓇᖅᑐᓂ ᐊᑐᖏᒐᓱᐊᕐᓂᕐᒧ ᐃᓕᓐᓂᐊᓂᕐᒧ 
ᐱᓕᕆᐊᒥ. 
 
ᐋᖓᔮᓇᖅᑐᓂ ᐊᑐᖏᒐᓱᐊᕐᓂᕐᒧ ᐃᓕᓐᓂᐊᓂᕐᒧ ᐱᓕᕆᐊᖅ ᐱᒋᐊᖅᑎᑕᐅᓚᐅᕐᑐᖅ ᐃᓕᓐᓂᐊᕕᒻᒥ ᐸᓖᓯᒃᑯᓐᓂ 
ᐊᒻᒪ ᖁᔭᓐᓇᒦᖅᑕᕋ ᐸᓖᓯᐅᔪᖅ ᐅᕙᑦᑎᓐᓂ ᐃᑲᔪᕈᓐᓇᕐᓂᖓᓂ. ᐱᓕᕆᐊᖑᔪᖅ ᐃᓕᓴᕆᔭᐅᓚᐅᕐᑐᖅ 
ᓄᓇᕐᔪᐊᓕᒫᒥ ᐃᑲᔪᕐᓂᖏᓐᓄ ᒪᒃᑯᑦᑐᓂ ᐊᕐᕌᒍᑭᑦᑎᓪᓗᒋ ᖃᓄᖅ ᐃᓅᑦᑎᐊᓇᓱᐊᕐᓇᕐᒪᖔᖅ. ᖁᔭᓐᓇᒦᖅᑕᒃᑲ 
ᐸᓖᓯᒃᑯᑦ ᑖᔅᓱᒧᖓ. 

(ᑐᓵᔨ ᓄᖅᑲᕐᐳᖅ) ᖁᕕᐊᓱᓚᐅᖅᑐᖓ ᐱᖃᑕᐅᔪᓐᓇᓚᐅᕋᒪ ᐱᔭᕇᖅᑎᓪᓗᒋ ᑖᒃᑯᐊ ᓱᕈᓰᑦ. ᐱᒻᒪᕆᐅᒻᒪᑦ 
ᐃᓕᓐᓂᐊᕐᑎᓐᓇᓱᐊᕐᓗᒋ ᓱᕈᓰᑦ ᐊᕐᕌᒍᑭᑦᑎᓪᓗᒋ ᐋᖓᔮᓇᖅᑐᖃᑦᑕᕐᓂᖅ ᐱᐅᖏᒻᒪᑦ. ᐱᒻᒪᕆᐅᒻᒪ 
ᐃᓕᓐᓂᐊᖅᑐᓕᕆᓂᕗᑦ ᐃᓚᒋᔭᐅᓕᑎᓪᓗᒍ ᐋᖓᔮᓇᖅᑐᓂ ᐊᑐᖏᒐᓱᐊᕐᓂᕐᒧ ᐃᓕᓐᓂᐊᓂᕐᒧ ᐱᓕᕆᐊᖅ 
ᐃᓕᓐᓂᐊᕈᑎᐅᓗᓂ. 
 
ᐃᓚᒋᔭᐅᔪᓕᒫᑦ ᐸᑦᑕᖅᑐᖁᔭᒃᑲ ᑖᓱᒥᖓ ᑐᓴᕋᔅᓴᑦᑎᐊᕙᒻᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᔭᐅᔪᑦ ᐅᖃᐅᓯᒃᓴᖏ. ᐅᑎᕐᓗᑕ ᑲᑎᒪᔪᑎᒃᓴᓄ ᐅᓪᓗᒥ. ᐃᓚᖓ 4. 
ᐃᓚᖓ 5. ᐃᓚᖓ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑰᓕ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑏᑦ 
 
ᐊᐱᖅᑯᑦ 025 - 2(2): ᖃᓄᐃᓘᖅᑕᐅᓂᖏ ᐃᖅᑲᓇᐃᔭᖅᑏᑦ ᑭᕙᓪᓕᕐᒥ ᐱᕙᓪᓕᐊᔪᓕᕆᕕᒻᒥ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᓂᔭᐅᓚᐅᕋᑦᑕ ᐱᕙᓪᓕᐊᔪᓂᑦ ᓄᓇᑦᑎᓐᓂᑦ, ᑎᑎᕋᖅᑕᐅᔪᒥᑦ ᕗᕌᒃ 
ᔭᓐᑲᓐᒧᑦ ᐊᑦᑑᕙ 5-ᒥ, ᐊᒻᒪᓗ ᖃᕋᓴᐅᔭᒃᑯᑎᑦ ᑎᑎᖅᑲᓄᑦ ᑐᔪᐃᔾᔪᑎᒃᑯᑦ ᑐᔪᓚᐅᖅᐸᕋ ᑎᑎᖅᑲᕐᒥᑦ. 
ᐅᖃᐅᔭᐅᓚᐅᖅᐳᖓ ᓄᓇᓕᖁᑎᒻᒥᐅᖓᓄᑦ ᐅᕙᖓ ᐅᖃᐅᔾᔨᒋᐊᖅᑎᐅᔪᓄᑦ ᑕᐃᑲᓂ ᐃᖅᑲᓇᐃᔭᖅᑐᒧᑦ 
ᑎᑎᕋᖅᓯᒪᓪᓗᓂ ᖃᓪᓗᓈᑎᑐᑦ ᐃᒫ (ᑐᓵᔨ ᓄᖅᑲᖅᐳᖅ) ". . . ᐃᖅᑲᓇᐃᔭᖅᑎᒻᒪᕆᐅᙱᑦᑐᑎᑐ ᐱᓚᐅᕐᒪᑦ, 
ᑐᙵᓇᕐᓇᓂ, ᑐᓴᖅᑕᐃᓕᒪᒐᓱᐊᖅᑐᓂ, ᐊᒻᒪᓗ ᐅᕙᓐᓂᒃ ᐃᓅᖃᑎᖃᑦᑎᐊᕋᓱᐊᕐᓇᓂ, 
ᐊᑭᓕᖅᓱᐃᖃᑕᐅᔫᒍᓐᓇᖅᑐᒧᑦ." 
 
(ᑐᓵᔨᒃᑯᑦ): ᑕᐃᒫᒃ ᑐᓴᓚᐅᖅᐳᒍᑦ ᑕᐃᔅᓱᒪᙵᑦ ᐱᕙᓪᓕᐊᔪᓕᕆᔨᒥᑦ. ᑕᐃᒪᐃᑦᑐᓂᒃ 
ᐃᖅᑲᓇᐃᔭᖅᑎᖃᕆᐊᖃᖅᑐᒋᙱᓇᒃᑭᑦ. ᑮᓇᐅᔭᖃᖅᑎᑕᐅᖃᑦᑕᖅᐳᑦ ᑭᕙᓪᓕᕐᒥᑦ ᓇᒻᒥᓂᖃᕐᓂᕐᒧᑦ 
ᐱᕙᓪᓕᐊᑎᑦᑎᔨᒃᑯᓐᓂᑦ ᐊᒻᒪᓗ ᐃᖅᑲᓇᐃᔭᖅᑎᒻᒪᕆᐅᔪᑎᑐᑦ ᐱᙱᒻᒪᑦ. ᖃᓄᐃᒋᐊᕈᓐᓇᕐᒪᖔᖅ ᐊᖓᔪᖅᑳᖅ 
ᐊᐱᕆᕗᖓ. ᖃᓄᐃᒋᐊᕈᓐᓇᖅᐲᑦ? 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑭᓯᑦᑎᐊᖅᐸᕋ ᖃᓄᖅ ᐅᖃᐅᓯᖃᕐᒪᖔᖅ ᑲᑎᒪᔨ. 
 
ᑕᒪᓐᓇ ᖃᐅᔨᒋᐊᓚᐅᖅᐸᕗᑦ ᑕᐃᓐᓇ ᐃᖅᑲᓇᐃᔭᓚᐅᖅᑐᖅ ᑭᕙᓪᓕᕐᒥᑦ ᓇᒻᒥᓂᖃᕐᓂᕐᒧᑦ ᐱᕙᓪᓕᐊᑎᑦᑎᕕᒻᒥ. 
ᑮᓇᐅᔭᖅᑖᖅᑎᑉᐸᒃᑲᑦᑎᒍ ᓇᒻᒥᓂᖁᑎᖃᖁᓪᓗᒋᑦ. ᑮᓇᐅᔭᖅᑖᖅᑎᑉᐸᑦᑐᑎᒍ ᐊᕐᕌᒍᑕᒫᑦ, ᑖᓐᓇ ᑭᕙᓪᓕᕐᒥ 
ᓇᒻᒥᓂᖃᕐᓂᕐᒧᑦ ᐱᕙᓪᓕᐊᑎᑦᑎᕕᒃ ᓇᒻᒥᓂᖅ ᑲᑎᒪᔨᖃᕐᒪᑦ ᑐᑭᒧᐊᖅᑎᓂᑦ. ᑐᓴᖅᓯᒪᙱᓚᖓ ᒫᓐᓇᒧᑦ 
ᖃᓄᐃᑕᐃᓐᓂᕐᒪᖔᖅ.  
 
ᑭᓯᐊᓂ ᖃᐅᔨᒪᕗᒍᑦ ᐊᑦᑕᑎᖃᙱᓂᖅᓴᐅᓕᕈᒪᒻᒪᑕ ᑭᕙᓪᓕᕐᒥ. ᑐᓴᓚᐅᙱᓚᖓ ᖃᓄᑕᐅᓐᓂᕐᒪᖔᖅ ᑭᖑᕐᖓᒍᑦ, 
ᖃᓄᖅ ᐃᓱᒪᓕᐅᕐᓂᕐᒪᖔᑕ, ᑭᓯᐊᓂ ᐊᖏᖃᑎᒋᕙᕋ ᑲᑎᒪᔨ ᐃᖅᑲᓇᐃᔭᖅᑎᒻᒪᕆᑦᑎᑐᑦ ᐱᓚᐅᙱᒻᒪᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑰᓕ. 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖃᑦᑕᖅᓯᒪᒐᑦᑕ ᐊᑐᖅᑐᐊᕐᓂᐅᖃᑦᑕᓚᐅᖅᑐᓂᑦ ᒐᕙᒪᒃᑯᓐᓂᑦ 
ᓄᑦᑎᖅᑕᐅᓯᒪᔪᓄᑦ ᑭᕙᓪᓕᕐᒥ ᓇᒻᒥᓂᖃᕐᓂᕐᒧᑦ ᐱᕙᓪᓕᐊᑎᑦᑎᕕᒻᒧᑦ. ᐅᖃᐅᔾᔨᒋᐊᖅᑎᐅᔪᖅ ᑭᓯᐊᓂ 
ᑐᙵᓇᓚᐅᙱᑦᑐᒻᒪᕆᐅᒻᒪᑦ ᐃᖅᑲᖅᑐᖅᑕᐅᑎᑦᑎᓂᐊᕐᓂᕋᖅᑐᓂ.  
 
ᑕᐃᒪᐃᑦᑐᖃᖅᑎᓪᓗᒍ ᑕᐃᓐᓇ ᒪᒃᑯᑦᑑᒐᓗᐊᖅᐸᑦ, ᐅᖃᓕᒫᕐᓂᐊᕋᒃᑯ ᖃᓪᓗᓈᑎᑐᑦ: (ᑐᓵᔨ ᓄᖅᑲᖅᐳᖅ) ᐱᓪᓗᒍ 
ᖃᓄᖅ ᐱᔭᐅᓚᐅᕐᓂᕋ ᑭᕙᓪᓕᕐᒥ ᓇᒻᒥᓂᖃᓂᕐᒧᑦ ᐱᕙᓪᓕᐊᑎᑦᑎᕕᒻᒥ, ᐃᓱᒪᓕᐅᖅᓯᒪᕗᖓ ᑕᒪᓐᓇ 
ᑲᔪᓯᑎᑕᐅᔪᓐᓇᙱᒻᒪᑦ ᑐᒃᓯᕋᐅᑦ ᒫᓐᓇᐅᔪᖅ. ᐅᕙᖓ ᐃᓱᒪᒋᔭᖓᒍᑦ ᒐᕙᒪᕗᑦ ᐃᑲᔪᖅᓱᕐᒪᑦ ᓄᓇᕗᒻᒥᐅᓕᒫᓂᑦ 
ᓇᒻᒥᓂᖅ ᐊᐅᓚᑦᑎᔪᓐᓇᖅᓯᖁᓪᓗᒋᑦ ᐊᒥᓱᑦ ᐊᑐᕐᓗᒋᑦ ᐱᓕᕆᐊᑦ ᓴᖅᑭᖃᑦᑕᖅᑕᓯ." 
 
(ᑐᓵᔨᒃᑯᑦ): ᑕᐃᒪᐃᒻᒪᑦ ᐅᖃᐅᑎᒍᒪᕙᕋ ᐊᖓᔪᖅᑳᖅ ᑕᐃᒪᐃᑦᑐᓂᑦ ᐃᖅᑲᓇᐃᔭᖅᑎᑕᖃᕐᒪᖔᖅ ᒐᕙᒪᒃᑯᓐᓂᑦ, 
ᑮᓇᐅᔭᖃᖅᑎᑕᐅᔪᓂᒃ ᒐᕙᒪᒃᑯᓐᓄᑦ, ᐊᕕᑕᐅᒋᐊᖃᖅᐳᑦ ᓄᖅᑲᖅᑎᑕᐅᓗᑎᒃ. ᑭᓇ ᓄᖅᑲᖅᑎᑕᐅᓂᐊᖅᐸ 
ᑖᒃᓱᒧᖓ? 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᐅᐊᑦᑎᐊᕈ, ᑖᓐᓇ 
ᐃᖅᑲᓇᐃᔭᖅᑐᖅ ᑭᕙᓪᓕᕐᒥ ᓇᒻᒥᓂᖃᕐᓂᕐᒧᑦ ᐱᕙᓪᓕᐊᑎᑦᑎᕕᒻᒥ. ᓇᒻᒥᓂᖅ ᑲᑎᒪᔨᖃᕐᒪᑕ ᑐᑭᒧᐊᖅᑎᓂᑦ, 
ᑲᑎᒪᔩᑦ ᑐᑭᒧᐊᖅᑎᐅᖁᓪᓗᑎᒃ ᑕᒪᒃᑯᓂᖓ ᐱᓕᕆᐊᖃᖅᐸᑦᑐᑦ. ᑕᒪᑐᒧᖓᓕ, ᐃᓱᒪᓚᐅᖅᐳᖓ 
ᐃᓱᒪᖅᓲᑕᐅᖁᓪᓗᒍ ᑲᑎᒪᔩᑦ ᑐᑭᒧᐊᖅᑎᖏᓐᓄᑦ ᑭᕙᓪᓕᕐᒥᑦ ᓇᒻᒥᓂᖃᓂᕐᒧᑦ ᐱᕙᓪᓕᐊᑎᑦᑎᕕᒃᑯᓐᓄᑦ. 
 
ᑭᓯᐊᓂ ᖃᓄᑐᐃᓐᓇᖅ ᐃᑲᔪᖅᓱᕈᓐᓇᕈᑦᑕ ᐃᑲᔪᖅᓱᕐᓂᐊᖅᐳᒍᑦ. ᖃᓄᑐᐃᓐᓇᖅ ᐃᑲᔪᖅᓱᕐᓂᐊᖅᐳᒍᑦ 
ᐃᑲᔪᖅᓱᕈᓐᓇᕈᑦᑕ ᑖᔅᓱᒥᖓ ᐅᖃᐅᓯᕆᔭᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓚᒋᐊᕈᑎᒋᓗᒍ, ᑐᑭᒧᐊᖅᑎᖓ ᑲᖏᖅᖠᓂᕐᒥ ᑭᐅᓚᐅᕐᒪᑦ ᑎᑎᖅᑲᒃᑯ 
ᐅᖃᖅᑐᓂ ᐃᒫᒃ: (ᑐᓵᔨ ᓄᖅᑲᖅᐳᖅ) "ᐅᖃᒃᑲᓐᓂᕈᒪᕗᖓ ᑭᕙᓪᓕᕐᒥᑦ ᓇᒻᒥᓂᖃᕐᓂᕐᒧᑦ ᐱᕙᓪᓕᐊᑎᑦᑎᕕᒃ 
ᒪᑭᑉᐸᓪᓕᐊᒻᒪᑦ ᐊᒃᓱᕈᕐᓇᖅᑐᒃᑰᓚᐅᖅᑐᓂ ᐊᐅᓚᑕᐅᓪᓗᓂ ᑕᐃᒃᑯᓱᖓ ᐅᖃᐅᓯᕆᔭᑦᑎᓐᓄᑦ, ᐊᖏᔪᖅᑲᐅᑎᐅᔪᖅ 
ᐅᖃᐅᔾᔨᒋᐊᖅᑎ, ᐃᑲᔪᖅᓱᖅᑕᐅᓪᓗᓂ ᑐᑭᒧᐊᖅᑎᑕᐅᓂᒃᑯᑦ ᓄᓇᓕᒻᒥᐅᓄᑦ ᑐᑭᒧᐊᖅᑏᑦ ᑲᑎᒪᔨᕋᓛᖏᓐᓄᑦ. 
ᐱᓪᓗᒍ ᑕᒪᓐᓇ ᐊᐅᓚᑦᑎᐊᖅᑐᒻᒪᕆᐅᓂᖓ ᐊᑐᖅᑕᐅᔪᖅ, ᐊᖏᔪᖅᑲᐅᑎᐅᔪᖅ ᓴᐳᔾᔨᒐᓱᐊᖅᑰᔨᒍᓐᓇᖅᐳᖅ 
ᑲᑐᔾᔨᖃᑎᒌᖑᔪᒥᑦ." 
 
(ᑐᓵᔨᒃᑯᑦ) ᑕᒪᓐᓇ ᐅᑉᐱᕆᙱᓇᒃᑯ. ᑕᐃᓐᓇ ᑕᐃᒪᐃᑦᑑᙱᒻᒪᑦ ᐃᓱᒪᑐᐃᓐᓇᕈᓂ ᖃᑭᒪᒋᐊᖓ ᑭᓯᐊᓂ ᑕᐃᓐᓇ 
ᐃᖅᑲᓇᐃᔭᖅᑎᓪᓚᕆᑦᑎᑑᙱᑦᑐᖅ ᐱᒋᐊᖃᙱᓚᖅ. ᕿᑭᖅᑖᓗᒻᒦᓐᓂᖅᐸᑕ ᐅᕝᕙᓘᓐᓃᑦ ᒐᕙᒪᒃᑯᓐᓂᑦ 
ᓄᖅᑲᖅᑎᑕᐅᒐᔭᖅᐳᓪᓕ. 
 
ᐊᖓᔪᖅᑳᖅ ᐊᐱᕆᔪᒪᕙᕋ ᑕᒪᑐᒥᖓ ᖃᐅᔨᒋᐊᒃᑲᓐᓂᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐄ. ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᑕᑯᒋᐊᒃᑲᓐᓂᕈᓐᓇᖅᐸᕗᑦ 
ᑲᑎᒪᖃᑎᒋᓛᖅᐸᒃᑲᓗ ᐃᖅᑲᓇᐃᔭᖅᑏᑦ ᖃᐅᔨᒋᐊᕐᓗᖓ ᖃᓄᐃᓕᖓᓪᓚᑦᑖᕐᒪᖔᑕ ᐊᒻᒪᓗ ᐅᖃᖃᑎᒋᓗᒋᑦ 
ᑲᑎᒪᔩᑦ ᑐᑭᒧᐊᖅᑎᖏᑦ ᖃᐅᔨᒋᐊᕐᓗᖓ ᑕᒪᒃᑯᐊ ᓱᓕᓪᓚᑦᑖᕋᓗᐊᕐᒪᖔᑕ. 

ᑕᒪᓐᓇ ᑕᑯᒋᐊᕐᓂᐊᖅᐸᕗᑦ ᒥᓂᔅᑕᐅᕝᕕᐅᓪᓗᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 026 - 2(2): ᓇᓗᓇᐃᖅᓱᐃᓂᖅ ᑮᓇᐅᔭᓕᕆᓂᕐᒥᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᒻᒪᓗ 

ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᑦ  
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔪᒪᕙᕋ ᐊᖓᔪᖅᑳᖅ ᐱᓕᕆᐊᖃᖅᑐᖅ ᑮᓇᐅᔭᓕᕆᓂᕐᒥᑦ 
ᐱᔾᔪᑎᖃᖅᑐᖅ ᑮᓇᐅᔭᓕᕆᓂᕐᒧᑦ ᓇᓗᓇᐃᖅᓱᐃᓂᕆᓚᐅᖅᑕᖏᓐᓂᑦ ᒪᓕᒐᓕᐅᕐᕕᒻᒥᑦ ᐃᑉᐸᔅᓴᖅ. 
 
ᑎᓴᒪᖓᓂᑦ ᒪᑉᐱᖅᑐᒐᕐᒥ ᓇᓗᓇᐃᖅᓱᐃᓂᕆᓚᐅᖅᑕᖏᓐᓂᑦ ᐅᖃᐅᓯᖃᕐᒪᑦ ᒐᕙᒪᒃᑯᑦ 
ᐱᓕᕆᐊᖃᕋᓱᐊᕐᓂᐊᕐᓂᕋᖅᑐᑎᒃ ᖃᐅᔨᓴᕐᓗᑎᒃ ᑎᑎᖅᑲᖁᑎᖏᓐᓂᑦ ᐊᒻᒪᓗ ᐊᐅᓚᓂᖏᓐᓂᑦ ᐊᑐᓂᑦ ᑖᒃᑯᐊ 
ᐱᒻᒪᕆᐅᔪᑦ ᒐᕙᒪᒃᑯᓐᓄᑦ ᓱᕝᕕᐅᔪᑦ ᐊᑐᖅᑕᐅᑦᑎᐊᕋᓗᐊᕐᒪᖔᑕ ᐊᒻᒪᓗ ᐱᓕᕆᐊᖑᑦᑎᐊᕋᓗᐊᕐᒪᖔᑕ ᑕᒪᑐᒪᓂ 
ᐊᕐᕌᒍᒥ. 
 
ᐊᐃᐳᕈ 1, 2005-ᒥ ᓄᑖᑦ ᐆᒻᒪᖅᑯᑎᓄᑦ ᐊᑭᐅᔪᑦ ᐊᑐᓕᖅᐸᑕ, ᖃᐅᔨᔪᒪᕗᖓ ᓇᓗᓇᐃᖅᓯᒃᑲᓐᓂᕈᓐᓇᕐᒪᖔᖅ 
ᖃᓄᓪᓚᑦᑖᖅ ᑕᒪᓐᓇ ᑐᑭᖃᕐᒪᖔᖅ. ᑐᑭᖃᖅᐹ ᒐᕙᒪᒃᑯᑦ ᑮᓇᐅᔭᐃᔭᒃᑲᓐᓂᕐᓂᐊᕆᐊᖏᑕ ᑯᐊᐳᕋᐃᓴᒃᑯᓐᓄᑦ 
ᐄᖑᑉᐸᑦ, ᖃᑦᑎᐅᒐᔭᖅᐸᑦ ᐊᑭᓕᖅᓲᑖᐃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑮᓇᐅᔭᓕᕆᓂᕐᒧᑦ. ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᐃᑉᐸᔅᓴᖅ ᓇᓗᓇᐃᖅᓱᐃᓚᐅᕋᒪ, ᐄ, ᑕᐃᒫᒃ 
ᐅᖃᕇᓚᐅᖅᐳᖓ. 
 
ᒫᓐᓇᐅᔪᖅ ᑕᐃᒪᐃᓕᖓᕗᖅ, ᖃᐅᔨᒪᔪᐃᓐᓇᐅᒐᑦᑕ ᐆᒻᒪᖅᑯᑎᓕᕆᔨᒃᑯᑦ ᐊᐅᓚᑦᑎᒻᒪᑕ ᐊᑐᕋᔅᓴᖏᑦ ᐊᒥᒐᖅᑐᑎᒃ 
ᐊᐅᓚᑦᑎᓇᓱᐊᕐᓂᕐᒧᑦ. ᑕᒪᓐᓇ ᖃᐅᔨᒪᒐᑦᑎᒍ, ᑕᐃᒪᐃᒻᒪᑦ ᓴᖅᑮᓚᐅᖅᐳᑦ ᐊᑭᓂᑦ ᐊᓯᔾᔩᓇᓱᐊᕐᓂᕐᒧᑦ ᑐᒃᓯᕋᐅᒻᒥᑦ 
ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᖃᐅᔨᓇᓱᐊᖅᑐᑎᓪᓗ ᖃᓄᖅ ᑕᖅᑲᒃᑯᐊ 
ᐃᓱᒪᒋᔭᖃᕐᒪᖔᑕ ᑐᒃᓯᕋᐅᑎᒋᒐᓱᐊᖅᑎᖏᓐᓂᑦ. 
 
ᑕᒪᓐᓇ ᓴᖅᑭᑕᐅᑉᐸᑦ, ᐄ, ᐃᑉᐸᔅᓴᖅ ᐅᖃᓚᐅᕋᒪ, ᐊᖓᔪᖅᑳᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᕿᓄᒥᕐᕈᓂᐊᕐᒪᑦ 
ᑕᒪᑐᒥᖓ ᑐᒃᓯᕋᐅᒻᒥᑦ. ᑕᐃᒫᒃ ᐅᖃᓚᐅᖅᑎᓪᓗᖓ ᐊᑭᐅᔪᖅ ᐊᑐᓕᕋᔭᖅᐳᖅ ᐊᐃᐳᕈ 1, 2005-ᒥ. ᖃᐅᔨᒪᒐᑦᑕ 
ᐊᒃᓱᕈᕐᓇᖅᑐᒦᑦᑐᒻᒪᕆᐅᒻᒪᑕ ᒫᓐᓇᐅᔪᖅ. ᓂᕆᐅᑉᐳᒍᑦ ᑕᒪᓐᓇ ᐱᓕᕆᐊᕆᓂᐊᖅᑐᒋᓪᓗᑎᒍ ᐊᒥᒐᖅᓴᓗᐊᕐᓂᐅᔪᖅ 
ᒫᓐᓇᒫᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐊᖓᔪᖅᑳᖅ ᐅᖃᖅᐹᐹ ᑕᐃᑲᓂ ᐅᓪᓗᖓᓂ ᐊᑭᑦᑐᕆᐊᖅᐸᑕ ᐊᐃᐳᕈ 1, 2005-ᒥ 
ᑯᐊᐳᕋᐱᓴᒃᑯᑦ ᐊᑭᓕᔅᓴᖏᑦ ᑲᔪᓯᑎᑕᐅᒐᔭᕐᒪᑕ, ᐊᑭᐅᔪᑦ ᒪᓕᒃᑲᔭᖅᑐᑎᒃ ᐊᐅᓚᑦᑎᓂᕐᒧᑦ ᐊᑭᐅᔪᓂᑦ ᑕᐃᑲᙵᑦ 
ᐅᓪᓗᖓᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓘᒃᑲᖅ. 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᐊᑭᐅᒧᑦ ᑐᒃᓯᕋᐅᑎᐅᕗᑦ ᐊᑭᓕᔅᓴᓄᑦ 
ᓇᓚᐅᑦᑖᖅᑕᐅᓯᒪᔪᓄᑦ ᑲᑐᔾᔨᖃᑎᒌᒃᑯᑦ ᐊᐅᓚᑕᖏᓐᓄᑦ ᐊᒻᒪᓗ ᐋᖅᑭᐅᒪᐃᓐᓇᕈᑎᐅᔪᓄᑦ, ᐊᑭᑐᔪᓄᑦ 
ᐊᑐᖅᑕᐅᒋᐊᓕᓐᓄᑦ. ᐊᑭᐅᒧᑦ ᑐᒃᓯᕋᐅᑕᐅᔪᑦ ᐱᔾᔪᑎᖃᙱᓚᑦ ᐊᑭᓕᔅᓴᕆᔭᖏᓐᓄᑦ ᒫᒫᓐᓇᐅᔪᖅ ᑯᐊᐳᕋᐃᓴᒃᑯᑦ. 
ᑖᒃᑯᐊ ᒪᕐᕉᒃ ᐃᓛᒃᑰᖅᐴᒃ. 
 
ᑖᒃᑯᐊ ᑕᒪᕐᒥᒃ ᐊᑕᐅᑦᑎᒃᑯᑦ ᐱᓕᕆᐊᖑᕘᒃ.  ᐱᓇᓱᐊᖅᐳᒍᓪᓕ ᕿᒥᕐᕈᔪᒪᓪᓗᑕ ᑐᒃᓯᕋᐅᑎᖏᓐᓂᑦ 
ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᑕ ᑕᑯᒋᐊᕐᓗᑕ ᖃᓄᑎᒋ ᑮᓇᐅᔭᖃᕆᐊᖃᕐᒪᖔᑕ ᑕᕝᕙᓂ 
ᑮᓇᐅᔭᑎᒍᑦ ᐊᕐᕌᒍᒥ ᑕᐃᑯᖓᓗ ᐃᑲᔪᕋᓗᐊᕐᓱᑎᒍ ᑯᐊᐳᕋᐃᓴᒃᑯᑦ ᑖᓐᓇ ᓄᑖᖅ ᐊᑭᐅᔪᖅ ᐊᑐᓕᖅᐸᑦ, 
ᑲᔪᓯᕙᓪᓕᐊᓂᐊᕐᒪᑕ ᐱᓕᕆᐊᒥᓐᓂᑦ ᒫᓐᓇᐅᔪᖅ ᑮᓇᐅᔭᖁᑎᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᑐᑭᓕᐅᕆᒍᒪ ᒥᓂᔅᑕᐅᑉ ᐅᖃᐅᓯᕆᔭᖓᓂᒃ, ᑖᓐᓇᐅᓇ ᒐᕙᒪᒃᑯᑦ ᐱᔪᒪᓂᖓ, 
ᐊᑭᓕᖅᑕᐅᓗᓂ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑦ ᐊᒻᒪᓗ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᐅᖅᓱᐊᓗᒻᒧᑦ, 
ᑕᐃᑲᓂ ᐃᐳᕈ 1, 2005, ᐊᑭᓕᒃᓴᖅᑕᖃᕐᓂᐊᖏᒻᒪᑦ ᓄᑖᒨᖅᑐᓂᒃ, ᐱᒋᐊᕈᑎᖃᕐᓂᐊᕐᒪᑕ ᓄᑖᒥᒃ 
ᑭᓱᑕᖃᖏᑦᑐᒥᒃ. ᑕᒪᓐᓇ ᓱᓕᕙ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᑏ. ᐅᖃᖅᑲᐅᒐᒪᐃᓛᒃ, ᑕᑯᓇᒃᑐᒍᑦ ᐊᓯᓕᒫᖏᓐᓂᒃ 
ᖃᓄᖅᑑᕈᑎᒃᓴᓂᒃ, ᐊᒻᒪᓗ ᑖᓐᓇ ᖃᓄᖅᑑᕈᑕᐅᔪᖅ ᐃᓱᒪᒋᒻᒥᔭᕗᑦ. ᑕᑯᓇᒋᐊᖃᕋᑦᑕ ᓱᓇᓂᒃ 
ᐱᓇᓱᒃᑕᐅᔪᖃᒻᒪᖔᖅ ᒫᓐᓇᐅᔪᖅ ᑮᓇᐅᔭᓕᕆᓂᕐᒧᑦ ᐊᑐᖅᑕᐅᔭᕆᐊᖃᑦᑐᓄᑦ ᑖᒃᑯᓄᖓ ᒪᕐᕉᓐᓄᑦ, ᐊᒻᒪᓗ 
ᐊᒃᑐᐃᓂᕆᓂᐊᖅᑕᖓ ᑖᒃᑯᓂᖓ.  
 
ᑕᐃᒪᓕ, ᑕᒪᐃᓐᓂᒃ ᑕᑯᓇᒃᑐᒍᑦ ᖃᓄᖅᑑᕈᑕᐅᒍᓐᓇᖅᑐᓂᒃ, ᐃᒻᒪᓗ ᑭᓱᓂ ᐃᓱᒪᔅᓴᖅᓯᐅᕈᑎᖃᕐᓂᐊᕐᒪᖔᑦᑕ, 
ᐊᒻᒪᓗ ᓯᕗᒧᐊᒋᐊᕐᓗᑕ ᑕᒪᑐᒧᖓ ᑎᑭᓪᓗᒍ 2005. ᓂᕆᐅᒃᑲᓗᐊᖅᐳᒍᑦ ᖃᓄᐃᓗᐊᕐᓂᐊᕐᖏᒋᐊᖓᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᒐᕙᒪᒃᑯᑦ ᐱᓕᕆᔪᒫᓐᓂᐊᕐᐸᒻᒪᑕ ᕿᒥᕐᕈᓗᑎᒃ ᑎᑎᖅᑲᓂᒃ ᐊᒻᒪᓗ ᐊᐅᓚᑦᔪᑎᖏᓐᓂᒃ 
ᑖᒃᑯᐊ ᐊᑐᓂᒃ. ᑕᒫᓃᓕᕐᕋᒪ ᐊᑯᓂᑲᓪᓚᒃ, ᖃᐅᔨᒪᓪᓗᖓ ᑖᓐᓇ ᑮᓇᐅᔭᓂᕐ ᖃᐅᔨᓴᖅᑎ ᓇᓗᓇᐃᖅᓯᓯᒪᒻᒪᑦ 
ᐊᒥᓱᓂᒃ ᐃᓱᒫᓘᑎᒋᔭᒥᓂᒃ. ᐃᓱᒪᓪᓗᖓ ᒐᕙᒪᒃᑯᑦ ᕿᒥᕐᕈᔭᕇᖅᓯᒪᒋᐊᖏᓐᓂᒃ ᑎᑎᕋᖅᓯᒪᔪᓂᒃ ᕿᒥᕐᕈᑎᐊᕐᓗᑎᒃ 
ᑖᒃᑯᓄᖓ ᑲᑐᔾᔨᖃᑎᒌᓂᒃ. 
 
ᑕᐃᒪᐃᓕᓚᐅᖅᑎᓪᓗᖓ, ᓇᓗᖏᓚᖓ ᐱᑕᖃᕆᐊᖏᓐᓂᒃ ᑐᑭᓯᔾᔪᑎᑦᑎᐊᕙᓐᓂᒃ ᓱᓇᐅᒻᒪᖔᑕ ᐱᔭᕆᐊᓕᖏᑦ. 
ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐃᓱᒪᒋᔭᐅᔪᒥᒃ ᖃᑦᑎᓚᑦᑖᒥᒃ ᓂᕆᐅᒋᔭᖃᕐᓂᐊᕐᒪᖔᑦᑕ ᑖᒃᑯᓄᖓ ᒪᕐᕉᓐᓄᑦ 
ᑲᑐᔾᔨᖃᑎᒌᖑᔫᓐᓄᑦ ᐊᕐᕌᒎᓂᐊᖅᑐᓂ ᒪᕐᕉᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᓄᖓᓕ ᐃᓱᒫᓘᑎᐅᓯᒪᔪᓄᑦ ᑮᓇᐅᔭᓂᒃ 
ᖃᐅᔨᓴᖅᑎᒻᒪᕆᐅᑉ, ᐄ, ᐱᓕᕆᐊᕐᕆᔭᕗᑦ ᐊᒻᒪᓗ, ᐄ, ᐱᓕᕆᖃᑎᖃᑦᑐᒍᑦ ᑖᒃᑯᓂᖓ ᑯᐊᐳᕇᓴᓂᒃ ᐃᑲᔪᖅᑐᒋᑦ 
ᐃᓱᒫᓘᑎᐅᓯᒪᔪᓂᒃ ᐱᓕᕆᓂᖏᑎᒍᑦ ᑮᓇᐅᔭᓂᒃ ᖃᐅᔨᓴᖅᑎᒻᒪᕆᐅᑉ. 

ᐃᓚᒋᔭᖓ ᑮᓇᐅᔭᓂᒃ ᖃᐅᔨᓴᖅᑎᒻᒪᕆᐅᑉ ᑲᓇᑕᒥ ᐊᑐᓕᖁᔾᔪᑎᒋᓚᐅᖅᑕᖓ ᓯᕗᒧᐊᒋᐊᕐᓗᑕ ᑖᒃᓱᒧᖓ 
ᐊᑭᒋᑎᑕᐅᓇᓱᐊᖅᑐᒧᑦ, ᐱᐊᓂᒃᑕᐅᒻᒪᑦ ᐅᓂᒃᑳᖅ, ᐃᓕᑕᖅᓯᓚᐅᕐᒪᑦ ᑖᒃᑯᐊ ᐊᑭᐅᔪᑦ ᐃᓱᒪᒋᔭᖃᖏᒻᒪᑕ 
ᐊᐅᓚᑦᑎᓂᓪᓚᑦᑖᒥᒃ ᐊᒻᒪᓗ ᐋᖅᑭᐅᒪᑎᑦᑎᓂᐅᒋᐊᖃᑦᑐᓂᒃ ᑯᐊᐳᕇᓴᑯᑎᒍᑦ.  
 
ᑕᐃᒪᓕ, ᑖᓐᓇ ᐃᓚᒋᓚᐅᖅᑕᖓ ᐊᑐᓕᖁᔨᔾᔪᑎᐅᔫᑉ ᑲᔪᓯᓚᐅᖅᑕᕗᑦ ᑕᕝᕙᑦᑕᐅᑎᒋ ᒥᑭᓪᓕᑎᕋᓱᐊᖅᑐᒍ 
ᑮᓇᐅᔭᑎᒍᑦ ᐊᑦᑐᐃᓂᕆᑲᒻᒪᒍᓐᓇᖅᑕᖓ, ᐊᒻᒪᓗ ᐱᓕᕆᐊᕐᕆᔭᕗᑦ. ᐱᓕᕆᖃᑎᖃᑦᑎᐊᖅᑐᒍ ᑯᐊᐳᕇᓴᓐᑯᓐᓂᑦ 
ᒫᓐᓇᑲᐃᓐᓇᖅ ᖃᐅᔨᓇᓱᐊᖅᑐᑕ ᖃᓄᐃᑦᑑᒪᖔᑕ ᑮᓇᐅᔭᓕᕆᓂᕐᒧᑦ ᐊᑐᖅᑕᐅᒋᐊᖃᕐᓂᐊᖅᑐᓂᒃ, ᑖᓐᓇᓗ 
ᒥᓂᔅᑕ. 
 
ᑕᒪᑐᒧᖓᓕ ᑮᓇᐅᔭᓕᕆᓂᕐᒧᑦ ᐊᑐᖅᑕᐅᔭᕆᐊᖃᕐᓂᐊᖅᑐᓂᒃ ᐊᕐᕌᒎᓐᓄᑦ ᒪᕐᕉᓐᓄᑦ ᐃᓕᖓᓂᐊᖅᑐᑦ, 
ᓇᓚᐅᒃᑖᕈᓐᓇᖏᑦᑐᖓ. ᐱᓯᒪᖏᓇᒃᑭ ᓈᓴᐅᑎᖏᑦ ᐅᕙᓂ. ᖃᐅᔨᒪᔪᐃᓐᓇᐅᔪᒍᑦ ᐊᓯᔾᔨᖃᑦᑕᕐᒪᑕ ᐅᓪᓗ 
ᖄᖏᕋᐃᒻᒪᑦ. ᑕᒪᑐᒧᖓᓕ ᓇᓗᓇᐃᖅᑎᕆᓂᕐᒧᑦ, ᑖᒃᑯᐊ ᑯᐊᐳᕇᓴᓐᑯᑦ ᐱᒋᐊᖃᑦᑕᖓ ᑮᓇᐅᔭᓄᑦ, ᒥᓂᔅᑕ 
ᑲᒪᒋᔭᖃᑦᑐᖅ ᐆᒪᖅᑯᑎᓕᕆᓂᕐᒥᒃ ᑭᐅᒍᓐᓇᑎᐊᕐᓂᖅᓴᐅᓂᐊᖅᑐᖅ ᐊᐱᖅᑯᑎᐅᔪᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᐲᑕᓴᓐ. 
 
ᐊᐱᖅᑯᑦ 027 - 2(2): ᓇᓪᓕᐅᒃᑯᒫᖃᖏᓂᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔫᓯᐊᓄᑦ ᑳᑦᑐᓛ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖓᔪᖅᐅᖅ ᒥᓂᔅᑕᖓᓄᑦ ᑮᓇᐅᔭᓕᕆᔨᒃᑯᑦ, ᐱᑦᔪᑎᖃᑦᑐᖅ 
ᑮᓇᐅᔭᖅᑐᕈᑎᓄᑦ ᑐᓴᖅᑎᑦᑎᒋᐊᕈᑎᒋᓚᐅᖅᑕᖓᓄᑦ ᐃᑉᐸᒃᓴᖅ. ᒪᑉᐱᖅᑐᒐᕐᒥ 2, ᒥᓂᔅᑕ ᐅᖃᓚᐅᕐᒪᑦ, ᑖᒃᓱᒧᖓ 
ᓄᑖᒧᑦ ᑮᓇᐅᔭᓄᑦ ᑐᓂᔭᐅᔪᑦ ᐊᑎᓕᐅᖅᑖᐅᕋᑖᖅᑐᒧᑦ ᓇᓪᓕᐅᒃᑯᒫᖃᖏᓂᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔫᓯᐊᑦ 
ᑳᑦᑐᓛᒧᑦ, 50-ᐳᓴᙵ ᐋᓐᓂᐊᕕᓕᐊᖅᑐᓄᑦ ᐊᐅᓚᖃᑦᑕᓂᕐᒧᑦ ᑮᓇᐅᔭᖅᑐᕈᑎᑦ ᐊᑭᓕᖅᑕᐅᓂᐊᖅᑐᑦ 
ᒐᕙᒪᑐᖃᒃᑯᓐᓂᑦ. 
 
ᓲᖃᐃᒻᒪ, ᒥᓂᔅᑕᒧᑦ, ᐱᓗᐊᖅᑐᒥᓪᓕ ᐊᓯᔾᔨᖅᓯᒪᔪᖅ ᓄᑖᓂ ᓇᓪᓕᐅᒃᑯᒫᖃᖏᓂᒃᑯᑦ ᐋᓐᓂᐊᖅᑐᓕᕆᓂᕐᒧᑦ 
ᐃᑲᔫᓯᐊᓄᑦ ᑳᑦᑐᓛᖏᓐᓂ. ᑖᓐᓇ ᒥᓂᔅᑕ ᐱᓕᕆᐊᖃᕐᓂᐊᖅᐸ ᑖᔅᓱᒥᖓ ᑳᑦᑐᓛᒥ ᑲᑎᒪᕕᒻᒥ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᑲᒪᒋᔭᖃᑦᑐᖅ ᑖᔅᓱᒥᖓ, ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᖃᐅᔨᓇᓱᑐᐃᓐᓇᖅᑐᖓ ᑖᔅᓱᒥᖓ ᐅᖃᐅᓯᕆᔭᖓᓂᒃ. 
 
ᐅᕙᓂ ᓇᓪᓕᐅᒃᑯᒫᖃᖏᓂᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔫᓯᐊᓂ ᑳᑦᑐᓛ, 50 ᐳᓴᙵ 
ᐋᓐᓂᐊᕐᕕᓕᐊᖃᑦᑕᖅᑐᓄᑦ ᑮᓇᐅᔭᖅᑐᕈᑎᑦ, ᐄ, ᐊᑦᔨᖓᓂᒃ ᐱᓯᒪᑦᑎᖏᓐᓇᒪ ᑖᒃᓱᒪ ᑳᑦᑐᓛᑉ ᐊᒻᒪᓗ ᑐᑭᓯᔭᓐᓂᒃ, 
ᑕᒪᑐᒧᖓ ᐋᖅᑭᒃᑕᐅᓯᒪᓂᖓᓂᒃ ᑖᒃᓱᒪ, ᒐᕙᒪᑐᖃᒃᑯᑦ ᐊᖏᕈᑎᖃᓚᐅᖅᑐᑦ ᐊᑭᓖᔪᒪᓪᓗᑎᒃ ᐊᐅᓚᖃᑦᑕᓂᕐᒧᑦ 
ᑮᓇᐅᔭᖅᑐᕈᑎᓂᒃ ᐋᓐᓂᐊᕕᓕᐊᖅᐸᑦᑐᓄᑦ ᐊᐅᓚᕆᐊᖃᑦᑎᑕᐅᔪᓄᑦ ᐋᓐᓂᐊᕕᒃᑯᑦ. 
 
ᓇᓪᓕᐅᒃᑯᒫᖃᖏᓂᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔫᓯᐊᑦ ᐊᒻᒪᑕᐅᖅ ᐊᑭᓖᔾᔪᑎᐅᓯᒪᔪᑦ, ᓱᓕᒍᒪ, ᐃᓅᓕᓴᐅᑎᓂᒃ, 
ᑭᓯᐊᓂᓕ ᑖᓐᓇ ᐃᓚᒋᐊᕈᑕᐅᓯᒪᔪᖅ ᑕᒪᑐᒧᖓ. ᐃᒻᒪᖃ, ᒥᓂᔅᑕ ᑲᒪᒋᔭᖃᑦᑐᖅ ᑕᒪᑐᒧᖓ 
ᓇᓪᓕᐅᒃᑯᒫᖃᖏᓂᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᓂᓪᓕᐅᑎᖃᕈᓐᓇᖅᑐᖅ ᓇᓗᓇᐃᖅᓯᓂᖅᓴᐅᓗᓂ. ᑐᑭᓯᓯᒪᔭᖓᒍᑦ, 
ᑕᒪᓐᓇ ᐋᖅᑭᑦᑕᐅᓯᒪᔪᖅ ᐊᐅᓪᓚᖃᑦᑕᖅᑐᑦ ᓱᓕ ᓇᓪᓕᐅᒃᑯᒫᖃᓚᐅᖅᑎᓐᓇᒋᑦ ᓇᓪᓕᐅᒃᑯᒫᖃᙱᑦᑐᒃᑯᑦ 
ᐋᓐᓂᐊᖅᑐᓕᕆᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᑕᕝᕙᓂᔅᓴᐃᓐᓇᖅ ᑮᓇᐅᔭᑎᒍᑦ ᓇᓗᓇᐃᖅᓯᔾᔪᑎᓂᒃ ᒪᑉᐱᖅᑐᒐᖅ 3-ᒥ, 
ᐊᖓᔪᖅᑳᖅ ᐅᖃᖅᓯᒪᒻᒪᑦ ᑭᖑᓪᓕᖅ ᓯᕗᓪᓕᖅᐹᒥᑦ ᐊᖓᔪᖅᑳᖅ ᑲᑎᒪᓐᓇᖓᓂᑦ, ᐊᖏᔪᑦ ᓄᑦᑎᖅᑕᐅᔪᑦ 
ᓄᓇᕗᒻᒧᑦ-ᓄᓇᑦᓯᐊᕐᒧᑦ-ᔫᑳᓐᒧᑦ ᐊᒻᒪᓗ ᑲᓇᑕᒥ ᐊᕕᑦᑐᖅᓯᒪᔪᓄᑦ ᐅᖃᐅᓯᐅᓚᐅᖅᐳᑦ. ᑕᐃᑲᓂ ᑲᑎᒪᓚᐅᖅᑐᑎᒃ 
ᓄᑖᖅ ᓄᓇᕗᒻᒧᑦ-ᓄᓇᑦᓯᐊᕐᒧᑦ-ᔫᑳᓐᒧᑦ ᐋᖅᑮᓚᐅᖅᐳᑦ ᑮᓇᐅᔭᓕᕆᔾᔪᑎᓂᒃ ᖃᓄᐃᓕᖓᓂᐊᕐᒪᖔᑕ 
ᓇᓗᓇᐃᖅᑕᐅᓪᓗᑎᒃ. 
 
ᐊᐱᖅᑯᑎᒐᓕ ᐊᖓᔪᖅᑳᕐᒧᑦ ᐅᓇ: ᖃᖓᒃᑯᑦ ᑮᓇᐅᔭᓕᕆᔾᔪᑏᑦ ᐋᖅᑭᓱᖅᓯᒪᔪᓄᑦ ᐊᑭᕈᑏᑦ ᐊᑎᓕᐅᖅᑕᐅᓛᖅᐸᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᐃᒻᒪᖃ ᑕᖅᑭᐅᓂᐊᖅᑐᒥᑦ ᐅᖓᑖᓄᓪᓘᓐᓃᑦ. ᑮᓇᐅᐃᑦ ᓇᓗᓇᐃᖅᑕᐅᓯᒪᔪᑦ 
ᑕᒪᑐᒧᖓ ᐅᑯᐊᖑᕗᑦ: $19-ᒥᓕᐊᓐ, $2-ᒥᓕᐊᓐ, 3.5%-ᓂᒃ ᐊᖏᓪᓕᒋᐊᖅᑐᑎᒃ ᐋᓐᓂᐊᖅᑐᓕᕆᓂᕐᒧᑦ 
ᑮᓇᐅᔭᐃᑦ, ᑕᒪᓐᓇ ᐱᓕᕆᐊᖑᒌᖅᓯᒪᕗᖅ ᐊᒻᒪᓗ ᐱᓇᓱᐊᕈᓯᐅᓂᐊᖅᑐᓂᑦ, ᐃᓱᒪᕗᖓ ᐱᑕᖃᓛᕆᐊᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᑖᒃᑯᓄᖓᔅᓴᐃᓐᓇᖅ ᑮᓇᐅᔭᓕᕆᓂᕐᒧᑦ ᒫᓐᓇᒧᑦ ᖃᓄᐃᔅᓯᒪᒻᒪᖔᑕ, ᒪᑉᐱᖅᑐᒐᖅ 
4. ᐅᖃᖅᑏ, ᐊᑭᑦᑐᖅᐸᓪᓕᐊᔪᑦ ᐋᓐᓂᐊᖅᑐᓕᕆᓂᕐᒧᑦ ᐃᓱᒫᓘᑕᐅᖃᑦᑕᖅᓯᒪᔪᒻᒪᕆᐅᒻᒪᑦ ᑲᓇᑕᓕᒫᕐᒥ. ᑕᒪᓐᓇ 
ᐊᑭᑦᑐᕆᐊᕈᑕᐅᕗᖅ ᐱᔨᑦᓯᖅᑕᐅᔪᓄᑦ ᐋᓐᓂᐊᕕᓐᓂᑦ ᖃᓪᓗᓈᑦ ᓄᓇᖓᓐᓂᑦ. 
 
ᖃᐅᔨᒪᒋᐊᖁᓪᓗᒋᑦ ᓄᓇᕗᒻᒥᐅᑦ ᐋᓐᓂᐊᖅᑐᓕᕆᔭᐅᑦᑎᐊᖃᑦᑕᖁᓪᓗᒋᑦ, ᐊᖏᓪᓕᒋᐊᕋᓱᐊᖅᐸᕗᑦ ᑮᓇᐅᔭᑎᒍᑦ 
ᐸᕐᓇᐅᑏᑦ ᐋᓐᓂᐊᖅᑐᓕᕆᔨᒃᑯᓐᓄᑦ. 
 
ᐊᐱᖅᑯᑎᒋᔪᒪᔭᕋ ᐊᖓᔪᖅᑳᕐᒧᑦ ᑮᓇᐅᔭᓕᕆᓂᕐᒧᑦ: ᑖᓐᓇ ᐊᑕᐅᓯᐊᖏᓐᓇᖅ ᐊᑭᑦᑐᕆᐊᕐᒪᖔᖅ ᐅᕝᕙᓘᓐᓃᑦ 
ᐊᑭᑦᑐᕆᐊᖅᑕᐅᕚ ᒥᓂᔅᑕᐅᕝᕕᒻᒥ ᑮᓇᐅᔭᑎᒍᑦ ᐸᕐᓇᐅᑎᖏᓐᓂᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᐅᖃᖅᑏ. ᑕᒪᓐᓇ ᑲᔪᓰᓐᓇᕐᓂᐊᖅᐳᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥᑦ ᐃᓚᒋᐊᕈᑏᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᓱᓕᒃᑲᓐᓂᖅ ᑕᕝᕗᖓ ᒪᑉᐱᖅᑐᒐᖅ 4-ᒧᑦ, ᑖᓐᓇ 
ᐊᔭᐅᕈᑎᐅᑐᐃᓐᓇᕆᐊᖃᖅᐳᖅ ᐃᓕᓐᓂᐊᖅᑐᓕᕆᔨᒃᑯᑦ ᐊᑭᑦᑐᐃᒋᐊᕐᓗᑎᒃ ᑮᓇᐅᔭᖁᑎᖏᓐᓂᑦ ᐊᑭᐅᔪᓄᑦ 
ᐃᓕᓐᓂᐊᕐᕕᓐᓂᑦ ᐊᐅᓚᑦᑎᓂᕐᒧᑦ. 
 
ᐊᐱᖅᑯᑎᒐ ᓱᓕ ᑮᓇᐅᔭᓕᕆᓂᕐᒧᑦ ᐊᖓᔪᖅᑳᕐᒧᑦ: ᑖᓐᓇ ᐊᑕᐅᓯᐊᖏᓐᓇᖅ ᐊᑭᑦᑐᕆᐊᕐᓂᐅᕙ ᓕ 
ᑭᐊᑭᑦᑐᕆᐊᕈᑕᐅᕙ ᒥᓂᔅᑕᐅᕝᕕᒃ ᑮᓇᐅᔭᑎᒍᑦ ᐸᕐᓇᐅᑎᖏᓐᓂᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓘᓂᐊᖅᑐᓂᑦ ᐊᒡᒋᖅᑐᓂᑦ ᐅᖃᐅᓯᖃᖃᑦᑕᕐᓂᐊᕋᒪ 
ᑮᓇᐅᔭᐃᑦ ᐃᓚᒋᐊᕈᑎᓄᑦ ᒪᓕᒐᕐᒥᑦ ᑖᒃᑯᓄᖓ ᐊᖏᓪᓕᒋᐊᖅᑕᐅᔪᓄᑦ. ᒥᓂᔅᑕᐅᕝᕕᒃ ᐊᖓᔪᖅᑳᖏᑦ 
ᐱᓕᕆᐊᖃᖅᑐᑦ ᑖᒃᑯᓂᖓ ᑲᑐᔾᔨᖃᑎᒌᓂᑦ ᑭᐅᔪᓐᓇᑦᑎᐊᕐᓂᖅᓴᐅᓂᐊᖅᐳᑦ ᓇᓗᓇᐃᖅᓱᖅᓯᒪᔪᓂᑦ.  

ᐃᓘᓐᓇᖏᓐᓄᑦ ᐅᖃᐅᓯᖃᑐᐃᓐᓇᕋᒪ, ᑕᐃᒪᐃᒻᒪᑦ ᓇᓗᓇᐃᖅᓱᓪᓚᑦᑖᖅᓯᒪᔪᓂᒃ ᐱᑕᖃᙱᓚᖓ 
ᐊᐱᖅᑯᑎᒋᔭᕐᓄᑦ, ᑕᒪᓐᓇ ᑲᔪᓯᕙᓪᓕᐊᖏᓐᓇᕐᒪᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᖅ. 
 
ᐊᐱᖅᑯᑦ 028 - 2(2): ᐃᓕᓐᓂᐊᖅᑏᑦ ᑐᔪᕐᒥᕕᖏᓐᓄᑦ ᑮᓇᐅᔭᐃᑦ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᐊᖓᔪᖅᑳᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᑦᑎᐊᖅᑐᒻᒪᕆᐅᔪᖅ ᓄᓇᓕᖓ ᐃᓗᓪᓕᓱᖅᑕᐅᑦᑎᐊᕋᓗᐊᕐᒪᖔᖅ ᓄᑖᓄᑦ ᓄᓇᕗᒻᒥ ᒐᕙᒪᒃᑯᓐᓄᑦ 
ᐃᓪᓗᓕᐅᖅᑐᓄᑦ. 
 
ᐅᖃᖅᑏ, ᒪᓕᑦᑐᒍ ᒐᕙᒪᒃᑯᑦ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᓄᑦ ᐸᕐᓇᐅᑎᖓ ᐅᖃᐅᓯᐅᓚᐅᖅᑐᖅ ᐃᑉᐸᔅᓴᖅ, 
ᖃᓂᒋᔮᓃᑦᑐᑦ $6-ᒥᓕᐊᓐ ᑐᓂᔭᐅᓯᒪᕗᖅ ᓄᑖᒧᑦ ᓄᓇᕗᑦ ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑏᑦ 
ᑐᔪᕐᒥᕕᖏᓐᓄᑦ ᐃᖃᓗᓐᓂ ᒫᓐᓇᓂᑦ 2010-ᒧᑦ. ᖃᓂᒋᔮᓃᑦᑐᑦ $1-ᒥᓕᐊᓐ ᐊᑭᓕᐅᑕᐅᓂᐊᖅᐳᖅ ᑕᕝᕙᓂ 
ᐊᕐᕌᒍᒥ ᐃᖃᓗᑦᑑᑦᑎᐊᕐᒥ ᓄᓇᕗᑦ ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑏᑦ ᑐᔪᕐᒥᕕᖏᓐᓄᑦ. 
 
ᐊᐱᖅᑯᑎᒐᓕ ᐊᖓᔪᖅᑳᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᐅᓇ: ᖃᑦᑎᓂᒃ ᑮᓇᐅᔭᓂᑦ ᐸᕐᓇᐃᓯᒪᕙᑦ ᑕᓪᓕᒪᓄᑦ 
ᐊᑭᑐᔪᓄᑦ ᐸᕐᓇᐅᑎᐅᔪᓄᑦ ᓄᓇᕗᑦ ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑏᑦ ᑐᔪᕐᒥᕕᖏᓐᓄᑦ 
ᑲᖏᖅᖠᓂᕐᒥ, ᐱᔨᑦᓯᕈᑕᐅᓂᐊᖅᑐᓂᑦ ᑭᕙᓪᓕᕐᒥᐅᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐃᓕᓐᓂᐊᖅᑐᓕᕆᓂᕐᒧᑦ, ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐊᑭᑐᔪᓄᑦ ᐸᕐᓇᐅᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒪᓕᑉᐳᖅ 
ᐱᑕᖃᕆᐊᖃᖅᑐᓄᑦ ᐊᒻᒪᓗ ᑐᓂᔭᐅᔪᓐᓇᖅᑐᓄᑦ. ᒫᓐᓇᐅᔪᖅ, ᐅᑦᑑᑎᒋᓪᓗᒍ, ᐃᖃᓗᓐᓂ ᐊᑐᖅᑐᐊᕋᑦᑕ 30-
ᐅᓗᐊᖅᑐᓂᒃ ᐃᓪᓗᓂᒃ ᑲᑎᙵᔪᓂᑦ ᐊᒻᒪᓗ ᐃᓪᓗᓂ ᓄᓇᓕᒻᒥᑦ ᐊᑭᑐᔫᓪᓗᑎᒃ; ᖃᑯᖅᑕᐃᑦ ᐃᓪᓗᑯᑖᑦ 
ᐅᑦᑑᑎᒋᒍᓐᓇᖅᐸᕗᑦ, ᐊᒻᒪᓗ ᑕᐃᑲᓃᓐᖐᖔᖅᑎᒍᒪᒐᑦᑎᒍ. ᑕᒪᓐᓇ ᐸᕐᓇᐅᑎᐅᓯᒪᓕᕐᒪᑦ ᒥᓂᔅᑕᐅᕝᕕᒻᒥ 
ᐊᒥᓱᑲᓪᓚᐅᓕᖅᑐᓂᑦ ᐊᕐᕌᒍᓂᑦ. ᒫᓐᓇᐅᔪᖅ ᐃᖃᓗᓐᓂ ᓄᑖᓂᑦ ᑐᔪᕐᒥᕕᖃᕆᐊᖃᖅᐳᑦ, ᐃᓚᒌᓄᑦ ᑐᔪᕐᒥᕕᓐᓂᑦ. 
 
ᐊᒥᓱᑦ ᒪᓕᒐᓕᐅᖅᑏᑦ ᖃᐅᔨᒪᕗᑦ ᐊᖏᙱᖃᑦᑕᖅᓯᒪᒐᑦᑕ ᐃᓕᓐᓂᐊᖅᑎᓂᑦ ᐃᓕᓐᓂᐊᕋᓱᐊᖅᑐᓄᑦ ᐅᕝᕙᓘᓐᓃᑦ 
ᓄᓇᓕᒻᒨᕋᓱᐊᖅᑐᓂᑦ ᐃᓕᓐᓂᐊᕆᐊᕐᓗᑎᒃ ᐃᓪᓗᔅᓴᖅᑕᖃᙱᓗᐊᕐᓂᖏᓐᓄᑦ. 
 
ᐃᖃᓗᒃᑑᑎᐊᕐᒥ, ᐅᖃᖅᑏ, ᑕᐃᒪᓐᓇᐃᓚᐅᖅᑐᖅ ᐊᒻᒪᓗ ᓄᓇᖃᑦᑎᐅᔪᑦ ᑮᓇᐅᔭᖃᑦᑎᑕᐅᓪᓗᑎᒃ, ᐊᒻᒪᓗ 
ᐱᐊᓂᓐᓂᐊᕐᓕᕐᒪᑦ ᐃᖃᓗᒃᑑᑎᐊᕐᒥ ᐱᓕᕆᐊᖃᕐᓗᑎᒃ ᐱᑕᖃᖏᓐᓂᖓᓄᑦ ᐃᓕᓐᓂᐊᕐᓂᕐᒧᑦ 
ᐊᑐᖅᑕᐅᔭᕆᐊᓕᓐᓂᒃ ᐃᓕᓐᓂᐊᖅᑏᑦ ᐃᓪᓗᖃᕆᐊᖃᕐᓂᖏᓐᓄᑦ ᑕᐃᑲᓂ ᓄᓇᓕᓐᓂ. 
 
ᑭᕙᓪᓕᕐᒥᓕ, ᐅᖃᖅᑏ, ᑕᒪᓐᓇ ᑕᑯᓇᒋᐊᖃᑦᑕᕗᑦᑕᐅᖅ; ᐱᔪᓐᓇᕆᐊᖃᑦᑕᕗᑦ ᐊᑕᐅᑦᑎᒃᑯᑦ ᐊᒻᒪᓗ 
ᑕᐃᒪᓐᓇᐃᓇᓱᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᑦ ᓯᓚᑦᑐᕐᓴᖅᕕᒻᒥ ᐃᓕᓐᓂᐊᖅᑐᐃᑦ ᑲᖏᖅᖠᓂᕐᒥ 
ᐅᐸᑦᑕᐅᖏᓐᓇᐅᔭᕐᒪᑕ ᐃᓪᓗᓕᒑᕐᔪᒻᒥᑦ ᐊᒻᒪᓗ ᐊᓯᖏᓐᓂᒃ ᓄᓇᓕᓐᓂᑦ  

ᐊᒻᒪᓗ ᑐᔪᒻᒥᒋᐊᖃᑉᐸᑦᑐᑎᒃ ᐃᓚᒥᓂ ᐊᓯᐊᓂᒃ ᑐᔪᒻᒥᕕᒃᓴᖃᖏᓐᓇᒥᒃ ᐊᒻᒪᓗ ᑕᒪᓐᓇ ᐊᑲᐅᖏᓕᐅᕈᑎᒋᕙᑦᑐᓂ. 
 
ᒐᕙᒪᒃᑯᑦ ᐃᓕᓐᓂᐊᕐᓂᕐᒥᒃ ᓯᕗᓪᓕᐅᔾᔨᒍᒪᒻᒪᑕ ᐊᒻᒪᓗ ᑐᕌᖅᑕᐅᓂᖃᕈᒪᓪᓗᓂ 85-ᐳᓴᓐᒥᒃ. 
ᐃᓂᒃᓴᖃᖏᓐᓂᖏᓐᓄᑦ, ᐃᓚᖏᑦ ᐃᓕᓐᓂᐊᖅᑏᑦ ᐅᐸᒍᓐᓇᖃᑦᑕᖏᑦᑐᑦ ᓯᓚᑦᑐᕐᓴᖅᕕᒻᒧᑦ. ᒐᕙᒪᒃᑯᑦ ᐱᐅᔪᒥᒃ 
ᐸᕐᓇᒍᑎᖃᕈᓐᓇᖅᑲᑦ ᐃᓕᓐᓂᐊᖅᑎᓄᑦ ᐃᓂᒃᓴᐅᔪᓂᒃ ᓄᓇᕗᒻᒥ ᓯᓚᑦᑐᕐᓴᖅᕕᒻᒧᑦ ᑲᖏᖅᖠᓂᕐᒥ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐱᑕᖃᑦᑐᒍᑦ, ᒪᓕᒐᓕᐅᖅᑏᑦ ᖃᐅᔨᒪᔪᑦ, ᐃᓂᒃᓴᖅᑕᖃᑦᑐᑦ 
ᐊᑐᐃᓐᓇᐅᔪᓂᒃ ᓄᓇᓕᓐᓂ. ᒫᓐᓇᐅᔪᖅ, ᐊᒻᒪᓗ ᐆᑑᑎᑦᑎᐊᕙᒃ, ᐊᒥᓲᓂᖏᑦ ᐃᓕᓐᓂᐊᖅᑏᑦ ᐃᓕᓐᓂᐊᖅᑐᐃᑦ 
ᓯᓚᑦᑐᕐᓴᖅᕕᖓᓂ ᑲᖏᖅᖠᓂᐅᑉ, ᐊᑦᑑᕙᒥ ᓈᓴᐅᑎᖏᑎᒍᑦ, ᑕᖅᑭᐅᓚᐅᖅᑐᒥ, 59-ᖑᓚᐅᖅᑐᑦ ᐃᓕᓐᓂᐊᖅᑏᑦ 
ᐃᓕᓐᓂᐊᖅᑐᑦ ᓯᓚᒃᑐᕐᓴᖅᕕᒻᒥ ᑲᖏᖅᖠᓂᕐᒥ. 
 
ᖃᐅᔨᒪᔪᒍᑦ ᐱᑕᖃᕆᐊᓕᒃ ᑕᐃᑲᓂ, ᑭᓯᐊᓂᑦᑕᐅᖅ, ᐱᔪᖃᕆᐊᖃᕐᓂᖅᓴᐅᔪᖃᑦᑐᖅ, ᐆᑦᑑᑎᒋᓗᒍ, 
ᐃᖃᓗᒃᑑᑎᐊᕐᒥ. ᐱᐊᓂᒃᓯᒍᓐᓇᓚᐅᖅᑐᒍᑦ ᓄᑖᒥᒃ ᐃᓪᓗᒥᒃ ᑕᐃᑲᓂ ᐃᓪᓘᒐᓗᐊᖅ ᓈᒻᒪᓚᐅᖏᒻᒪᑦ. 
 
ᖃᐅᔨᒪᔪᒍᑦ, ᐆᑦᑑᑎᒋᓗᒍ, ᐃᓕᓯᕙᓪᓕᐊᔪᒍᑦ ᒥᓕᐊᓂᒃ ᑮᓇᐅᔭᓂᒃ ᐊᑐᖅᑐᐊᓂᒃᑯᑦ ᐃᓂᖃᑦᑎᑦᑎᓂᕐᒥᒃ 
ᐃᓕᓐᓂᐊᖅᑎᓄᑦ. ᑖᓐᓇ ᑮᓇᐅᔭᖅ ᐊᑲᐅᓂᖅᓴᐅᒐᔭᖅᑐᑦ ᐊᐅᓛᖅᑕᐅᓗᓂ ᓯᓚᒃᑐᕐᓴᖅᕕᒻᒧᑦ ᐊᒻᒪᓗ ᓇᒻᒥᓂᖅ 
ᐃᓂᒃᓴᖃᑦᑎᑦᑎᓕᕐᓗᑎᒃ. ᑕᒪᓐᓇ ᐱᓇᓱᐊᕐᓚᐅᖅᑕᕗᑦ ᑕᒪᔾᔭ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᓂᕐᓗᒃᑕᐅᔪᒪᖏᓐᓇᒪ ᒐᕙᒪᒃᑯᓐᓂᑦ. ᓈᒻᒪᒋᔭᖃᕋᒪ ᐃᖃᓗᐃᑦ 
ᓯᓚᒃᑐᕐᓴᖅᕕᒃᑯᑦ ᐃᓂᖁᑎᒋᔭᖏᓐᓂᒃ. ᖁᕕᐊᓱᑦᑎᐊᖅᑐᒍᑦ ᐊᒻᒪᓗ ᐃᑲᔪᖅᑐᖅᑐᒍ ᑖᓐᓇ, ᑭᓯᐊᓂᓕ 
ᐃᓚᓕᐅᔾᔭᐅᒍᒪᒻᒥᔪᒍᑦ ᑭᕙᓪᓕᕐᒥᐅᑕᐃᑦ ᐃᓄᖏᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᑐᑭᓯᔭᕋ, ᐊᒻᒪᓗ ᑕᐃᒪᓐᓇ ᑕᕝᕙ ᐱᓇᓱᐊᖅᑯᒍᑦ, ᐅᖃᖅᑲᐅᒐᒪ, 
ᐸᕐᓇᑕᐅᓯᒪᔪᑦ ᐱᓕᕆᐊᒃᓴᐃᑦ ᐊᑭᑐᔪᓄᑦ ᐸᕐᓇᒍᑎᑎᒍᑦ ᑐᙵᕕᖃᒻᒪᑕ ᐱᔭᕆᐊᖃᑦᑐᓂᒃ ᐊᒻᒪᓗ ᑕᐃᒃᑯᐊ ᒪᕐᕉᒃ 
ᓄᓇᓖᒃ ᐊᖏᓂᖅᓴᒥᒃ ᐱᔭᕆᐊᖃᓚᐅᕐᒪᑎᒃ. 
 
ᐆᑦᑑᑎᒋᓗᒍ, ᐱᐊᓂᒃᑕᐅᑉᐸᑦ ᐃᖃᓗᒃᑑᑎᐊᕐᒥ ᐱᔭᐅᔭᕆᐊᖃᕐᓂᖅ ᐃᓂᒃᓴᒧᑦ, ᒫᓐᓇᕈᓘᓂᐊᕐᓕᖅᑐᖅ, ᑕᐃᒪᓕ 
ᑕᑯᓇᒍᓐᓇᕐᓂᐊᕐᓕᕐᒥᔪᒍᑦ ᐊᓯᖏᓐᓂᒃ ᒪᕐᕉᓐᓂᒃ ᐱᓪᓗᐊᑕᐅᔫᓂᒃ ᐃᓕᓴᕕᒃᓵᓂᒃ; ᓯᕗᓪᓕᖅ ᓄᓇᑦᑕ ᐃᓕᓴᕕᖓ 
ᐊᒻᒪᓗ ᐊᐃᑉᐸᖓ ᑭᕙᓪᓕᕐᒥ ᐃᓕᓴᐃᕕᒃ. 
 
ᑕᐃᒪᓕ ᑭᖑᕙᓐᓂᖅᑕᖃᔾᔮᖏᑦᑐᖅ ᐅᕝᕙᓘᓐᓃᑦ ᑭᖑᕙᖅᑎᑦᑎᓇᓱᐊᖅᑐᓂᒃ; ᑐᙵᕕᖃᒻᒪᑦ 
ᓯᕗᓪᓕᐅᔾᔭᐅᔭᕆᐊᓕᓐᓂᒃ ᐱᓕᕆᕕᒃᑯᑦ ᐊᒻᒪᓗ ᑕᒪᑐᒥᖓ ᒪᓕᒃᑎᓪᓗᒍ ᐊᑭᑐᔪᓄᑦ ᐸᕐᓇᒍᑎᒥᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᐊᓚᕋᓚᒃ. 

ᐊᐱᖅᑯᑦ 029 - 2(2): ᕿᓂᖅᑏᑦ ᐊᒻᒪᓗ ᐸᖅᓴᐃᔩᑦ ᑮᓇᐅᔭᖏᑦ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖓᔪᖅ ᒥᓂᔅᑕᖓᓄᑦ ᓄᓇᓖᑦ ᐊᒻᒪᓗ 
ᒐᕙᒪᓕᕆᔨᒃᑯᑦ, ᒥᓂᔅᑕ ᕿᓚᕝᕙᖅ.  
 
ᐊᕐᕌᓂ, ᐅᖃᖃᑎᒌᓚᐅᕐᕋᓐᓄᑦ ᑕᒪᑐᒧᖓ ᕿᓂᖅᑏᑦ ᐊᒻᒪᓗ ᐸᖅᓴᐃᔨᓄᑦ. ᐅᖃᓚᐅᕐᕋᕕᑦ 
ᐱᓕᕆᐊᖃᕐᓂᐊᕐᓂᕋᑦᑐᑎᒃ ᑕᒪᑐᒥᖓ ᔫᓂᒥ ᐊᒻᒪᓗ ᐅᖃᓚᐅᕆᓪᓗᑎᑦ ᐃᓄᐃᑦ ᕿᓂᖃᑦᑕᖅᑐᑦ ᐃᓄᒻᒥᒃ 
ᐱᑕᖃᓕᕐᓂᐊᕐᒪᑦ ᐸᕐᓇᒍᑎᒥᒃ ᕿᓂᖃᑦᑕᖅᑐᓄᑦ ᐃᓄᒻᒥᒃ, ᐊᒻᒪᓗ ᑭᐅᔭᐅᓚᐅᖅᓯᒪᖏᓐᓇᒪ ᐱᓕᕆᕕᑦᓯᓐᓂᒃ 
ᑲᒪᒋᔭᐅᒋᐊᒃᓯᒪᓕᕐᒪᖔᖅ ᑖᓐᓇ. 
 
ᐅᖃᓚᐅᖅᓯᒪᒐᕕᓪᓗ ᒐᕙᒪᒃᑯᑦ ᐸᕐᓇᒍᑎᖓ ᐱᑕᖃᓕᕐᕆᐊᖓᓂᒃ ᑕᒪᒃᑯᑎᒎᓇ ᖃᖓᑦᑕᖅᑎᑕᐅᓯᒪᔪᒃᑯᑦ 
ᕿᓂᕈᑎᒃᑯᑦ. ᐊᐱᕆᔪᒪᑐᐃᓐᓇᖅᑕᕋ ᒥᓂᔅᑕ ᖃᓄᐃᓕᖓᓂᖃᓕᕐᒪᖔᑕ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᒃ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᓗ ᐅᖃᖃᑎᒌᑦᓯᒪᔪᒍᒃ ᐱᓪᓗᒋᑦ 
ᕿᓂᖅᑏᑦ ᐊᒻᒪᓗ ᑕᐃᒃᑯᐊ ᖁᒻᒧᐊᑦᑎᑕᐅᓯᒪᔪᒃᑯᑦ ᑐᕋᐅᑏᑦ. ᑕᐃᑦᓱᒪᓂ ᑲᑎᒻᒪᖃᑎᒋᔭᕋᓂ, ᐅᖃᐅᑎᓚᐅᖅᓯᒪᔭᕋ 
ᐸᕐᓇᐅᑦ ᕿᒥᕐᕈᔭᐅᓛᕆᐊᖓ ᐱᓕᕆᕕᓐᓅᕙᖓ. 
 
ᐅᖃᐅᑎᒍᒪᔭᕋ ᒪᓕᒐᓕᐅᖅᑎ, ᒫᓐᓇᐅᓂᖓᓂ, ᒪᒥᐊᑦᑐᖓ, ᖃᐅᔨᒋᐊᕆᐊᖃᕋᒃᑭᑦ ᐃᖅᑲᓇᐃᔭᖅᑎᖁᑎᒃᑲ, 
ᐅᖃᖃᑎᒋᓗᒋᓪᓗ ᐃᖅᑲᓇᐃᔭᖅᑎᖁᑎᒃᑲ ᓱᑯᑦᓯᕐᒦᓕᕐᒪᖔᑦᑕ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᑎᒍᒪᑐᐃᓐᓇᖅᑕᕋ ᐊᖓᔪᖅᑳ ᑐᕋᐅᑎᑕᖃᓕᕇᕆᐊᖓ 
ᐅᖃᐅᓯᕆᔭᓐᓂᒃ. 
 
ᖁᒻᒧᐊᑦᑎᑕᐅᓯᒪᔪᒃᑯᑦ ᑐᕋᐅᑦ ᐊᒻᒪᓗ ᐆᑦᑐᖅᑕᐅᔪᑦᓱᓂ ᐊᐅᔭᖅ ᐱᑦᓯᐊᔪᑦᓱᓂᓗ. ᐃᓄᐃᑦ ᔭᒐᐅᒪᐃᓐᓇᓲᖑᒻᒪᑕ 
ᐊᓯᕙᖅᓯᒪᑦᓱᑎᒃ ᐊᒻᒪᓗ ᐅᖃᐅᑎᒍᒪᔭᕋ ᐊᖓᔪᖅᑳ ᑕᐃᒃᑯᐊ ᐊᑐᕐᓂᐊᑐᐊᕐᓂᕈᕕᒋᑦ ᑐᕋᐅᑏᑦ, 
ᐊᑐᐃᓐᓇᐅᑎᑕᐅᒋᐊᓖᑦ ᐃᓄᓐᓄᑦ ᓄᓇᓕᓐᓂ ᑖᑦᓱᒧᖓ ᐱᓕᕆᕕᒻᒧᑦ. 
 
ᑕᒪᓐᓇ ᐅᖃᐅᓯᑐᐃᓐᓇᕋ, ᐊᐱᖅᑯᑕᐅᙱᑦᑐᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐲᑕ ᕿᓚᕝᕙᖅ 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᕕᒋᔪᒪᔭᕋ ᒪᓕᒐᓕᐅᖅᑎ ᐊᒻᒪᓗ 
ᒪᓕᒐᓕᐅᖅᑏᑦ ᐅᕙᓂ ᒪᓕᒐᓕᐅᕐᕕᒻᒥ ᐱᓇᓱᐊᕋᑦᑕ ᐱᑦᓯᐊᕋᓱᐊᖅᓱᑕ ᐱᓇᓱᐊᕈᓐᓇᕐᕕᓕᒫᑦᑎᒍᑦ ᐊᑐᕈᒪᑦᓱᒋᑦ 
ᑕᐃᒃᑯᐊ ᑐᕋᐅᑏᑦ ᐱᐅᓂᖅᓴᐃᑦ ᕿᓂᕈᑎᒋᑦᓱᒋᑦ ᐊᓯᐅᓯᒪᔪᓂᒃ ᐊᓯᕙᖅᑎᓂᒃ. ᐅᕝᕙᓗ ᐃᓄᓐᓂᒃ ᐊᓯᓃᑦᑐᓂᒃ. 

ᑕᐃᒃᑯᐊ ᑲᔪᓯᕕᒋᔪᒪᔭᕗᑦ. $1000-ᑐᐃᓐᓇᐅᕙᓪᓚᐃᔪᓂᒃ ᐃᓕᓯᓯᒪᔪᖃᕐᒪᑦ ᕿᓂᖅᑎᓅᖓᔪᓂᒃ, ᑭᓯᐊᓂ 
ᐊᒥᓱᙳᕆᐊᖅᓯᒪᔭᕗᑦ $5000-ᓄᑦ ᐊᑐᖅᑕᐅᔪᓐᓇᖅᑐᑦ ᕿᓂᖅᑎᓄᑦ ᐊᑐᓂᑦ ᓄᓇᓕᓐᓂ. 
 
ᑕᒪᒃᑯᐊᑕᒡᒐ ᑕᐃᒪᐃᑦᑐᑦ ᐅᖃᓕᒪᐅᑎᒋᔭᕗᑦ ᐊᒻᒪᓗ ᖃᐅᔨᒪᑎᑦᓯᑲᓐᓂᓛᖅᓱᖓ ᑖᑦᓱᒥᖓ ᒪᓕᒐᓕᐅᖅᑎᒥᒃ 
ᐊᒻᒪᓗ ᒪᓕᒐᓕᐅᖅᑎᓂᒃ ᐅᕙᓂ ᒪᓕᒐᓕᐅᕐᕕᒻᒥ ᑕᒪᑐᒪ ᒥᑦᓵᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᐲᑕ ᕿᓚᕝᕙᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐹᓇᐸᔅ. 
 
ᐊᐱᖅᑯᑦ 030 - 2(2): ᐋᓐᓂᐊᕐᕕᓕᐊᖅᑐᓄᑦ ᐱᖁᔭᖅ ᒪᓕᑦᑎᖏᓐᓄᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᓚᐅᖅᑐᖓ ᐃᑉᐸᑦᓴᖅ ᐊᒻᒪᓗ ᖁᔭᓐᓇᒦᕈᒪᔭᕋ ᓇᑦᓯᖅ 
ᐊᒻᒪᓗ ᐲᑐᓴᓐ, ᐱᔾᔪᑎᒋᓪᓗᒍ ᐋᓐᓂᐊᖃᕐᓇᖏᑦᑐᓕᕆᔩᑦ ᑐᑦᓯᕋᐅᑎᖓ ᐊᐅᓚᕋᑦᑕᖅᑐᓄᑦ ᐋᓐᓂᐊᕐᕕᒻᒧᑦ. 
 
ᑐᕌᖅᑎᒍᒪᔭᕋ ᐊᐱᖅᑯᑎᒐ ᐊᖓᔪᖅᑳᖓᓄᑦ ᐋᓐᓂᐊᖃᕐᓇᖏᑦᑐᓕᕆᔩᑦ. 
 
(ᑐᓵᔨ ᓄᖅᑲᖅᐳᖅ) ᐅᖃᖅᑏ, ᑲᑎᒻᒪᓕᕋᑖᖅᑎᓪᓗᑕ ᒫᓐᓇᐅᓚᐅᖅᑐᖅ ᐊᐱᕆᓚᐳᖅᑕᕋ ᐊᖓᔪᖅᑳ ᒥᑦᓵᓄᑦ 
ᐱᓕᕆᕕᖓᑕ ᐋᓐᓂᐊᔪᓄᑦ ᐋᓐᓂᐊᕐᕕᓕᐊᖅᑐᓄᑦ ᒪᓕᒐᖓᓄᑦ. ᐃᓘᓐᓇᖏᓐᓂ ᐱᖓᓱᓂ ᓄᓇᓕᓐᓂ 
ᑭᒡᒐᖅᑐᑕᓐᓂ, ᓂᕈᐊᖅᑎᒋᓯᒪᔭᒃᑲ ᐃᓄᐃᓪᓗ ᐃᓱᒫᓘᑎᖃᕐᒪᑕ ᑕᐃᒃᑯᐊ ᐃᓐᓇᑐᐊᖃᐃᑦ ᐅᕕᒃᑲᐃᓪᓗ 
ᐊᐅᓪᓚᐸᑦᑐᑦ ᓄᓇᓕᓐᓂᒃ ᐋᓐᓂᐊᕐᕕᓕᐊᖅᓱᑎᒃ ᐊᖏᖅᑕᐅᖃᑦᑕᖏᒻᒪᑕ ᒪᓕᑦᑎᖃᕈᒪᑎᓪᓗᒋᑦ. 
 
ᑕᒪᓐᓇ ᐃᓱᒫᓗᓐᓇᓗᐊᙳᐊᖅᑐᖅ ᑕᐃᒃᑯᓄᖓ ᖃᓪᓗᓇᐅᔭᕈᓐᓇᖏᑦᑐᓄᑦ ᐃᓄᑐᖃᕐᓄᑦ. ᐊᐱᕆᔪᒪᔭᕋ ᐊᖓᔪᖅᑳ 
ᓱᒐᒥ ᐋᓐᓂᐊᕐᕕᓐᓂ ᐃᖅᑲᓇᐃᔭᖅᑏᑦ ᒪᓕᑉᐸᖏᒻᒪᖔᑕ ᐱᓕᕆᕕᐅᑉ ᒪᓕᒐᖓᓂᒃ ᑕᐃᒃᑯᓂᖓ 
ᑎᑎᕋᖅᓯᒪᑦᓯᐊᖅᑐᓂᒃ ᐅᖃᑦᓯᐊᖅᓱᑎᒃ ᐊᖏᕈᓐᓇᕆᐊᖏᑦ ᒪᓕᒍᓐᓇᖅᑐᒥᒃ ᑕᐃᓐᓇ ᐋᓐᓂᐊᔪᖅ 
ᒪᓕᑦᑕᐅᒋᐊᑐᑐᐊᖅᐸᑦ ᑐᓵᔨᒋᓂᐊᖅᑕᒥᓂᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐋᓐᓂᐊᖃᕐᓇᖏᑦᑐᓕᕆᔨᓄᑦ ᐃᓄᓕᕆᔨᓄᓪᓗ, ᐳᕋᐅᕐ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᕐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᑉᐸᑦᓴᖅ, ᑭᐅᓚᐅᖅᑐᖓ ᐅᖃᖅᓱᖓ ᑕᐃᒃᑯᐊ 
ᐃᓄᑐᖃᐃᑦ ᖃᓪᓗᓇᐅᔭᕈᓐᓇᖏᑦᑐᓪᓗ ᐃᓄᐃᑦ ᐊᐅᓪᓚᖅᑐᑦ ᐋᓐᓂᐊᕐᕕᓕᐊᕐᓗᑎᒃ ᑕᐃᒪᙵᓕᒫᖅ 
ᒪᓕᑦᑕᐅᕙᓐᓂᐊᕆᐊᖏᑦ. ᓱᖅᑯᐃᒪᓪᓚᕆᙱᑦᑐᖓ ᓱᒐᒥ ᒪᓕᑦᑎᖃᖁᔭᐅᓐᓂᖏᒻᒪᖔᑕ ᐊᒻᒪᓗ ᖃᐅᔨᒋᐊᓛᖅᑕᕋ 
ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋ ᐊᖓᔪᖅᑳᖅ ᖃᐅᔨᒋᐊᓛᕐᒪᐅᒃ. ᐊᖓᔪᖅᑳᖅ 
ᐅᖃᐅᔾᔨᒍᓐᓇᖅᑲ ᐅᕙᓂ ᒪᓕᒐᓕᐅᖅᑎᓂᒃ ᖃᓄᐃᑦᑑᒻᒪᖔᑕ ᒪᓕᒐᐃᑦ ᐊᑐᐊᒐᐃᓪᓗ ᐊᑐᖅᑐᑦ ᑐᕌᖓᔪᑦ 
ᐋᓐᓂᐊᓯᐅᖅᑎᓄᑦ ᐊᑐᐊᖅᑕᐅᒋᐊᖃᖅᓱᑎᒃ, ᐊᒻᒪᓗ ᓘᑦᑖᓄᑦ ᐊᑐᐊᖅᑕᐅᒋᐊᓖᑦ, ᑕᐃᒃᑯᓄᖓ ᓄᓇᓕᓐᓄᑦ 
ᐅᖓᓯᑦᑐᒦᓐᓂᖅᓴᓄᑦ ᑐᕌᕐᕕᒋᓗᒋᑦ ᖃᓄᐃᑦᑑᓂᖏᑦ ᒪᓕᒐᐃᑦ ᐊᐅᓪᓚᓕᕋᐃᒻᒪᑕ ᐋᓐᓂᐊᕐᕕᓕᐊᕐᓗᑎᒃ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐳᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐳᕋᐅᕐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ.  
 
(ᑐᓵᔨ ᓄᖅᑲᖅᐳᖅ) ᐊᐅᓪᓚᖅᑎᑕᐅᖃᑦᑕᖅᑐᓄᑦ ᒪᓕᒐᖅ ᐅᖃᖅᓯᒪᕗᖅ ᒥᓂᔅᑕᐅᕝᕕᒃ ᐊᑭᓖᒋᐊᖃᕐᒪᑦ 
ᒪᓕᑦᑕᐅᓂᖏᓐᓄᑦ ᐅᑭᐅᑭᓗᐊᖅᑐᑦ. ᐃᓱᒪᓕᐊᖑᓚᐅᖅᐳᖅ  

ᐃᓛᒃᑯᑦ ᖃᓄᐃᓐᓂᐅᔪᑦ ᒪᓕᑦᑐᒋᑦ. ᐊᐅᓪᓚᖅᑎᑕᐅᖃᑦᑕᖅᑐᓄᑦ ᒪᓕᒐᖅ ᐅᖃᖅᓯᒪᕗᖅ ᐅᑭᐅᑭᓗᐊᖅᑐᑦ 
ᑐᖔᓃᐱᐊᖏᑕ 19. 
 
ᒪᓕᑦᑎᐅᔪᑦ ᐅᑭᐅᑭᑦᑐᓂᑦ ᑐᖔᓃᑦᑐᓂᑦ 16, ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᕚ ᐊᑎᓕᐅᖅᑎᑕᐅᒍᓐᓇᙱᒋᐊᖏᑕ 
ᐊᖏᕈᑎᐅᔪᒥᑦ ᐋᓐᓂᐊᕕᓕᐊᖅᓯᒪᔪᖅ ᐅᕝᕙᓘᓐᓃᑦ ᑲᒪᔨᒋᔭᖓ ᑕᐃᒪᐃᒍᓐᓇᖁᓪᓗᒍ. ᐋᓐᓂᐊᓯᐅᖅᑎ 
ᐃᓱᒪᖅᓱᕋᔭᖅᐳᖅ ᑕᐃᓐᓇ ᐅᑭᐅᑭᑦᑐᖅ ᓇᒻᒥᓂᖅ ᐃᓱᒪᓕᐅᕈᓐᓇᕐᒪᖔᖅ ᓇᒻᒥᓂᖅ ᐊᖏᕈᑎᖃᕈᓐᓇᕐᒪᖔᖅ 
ᑲᒪᒋᔭᐅᓂᐊᖅᑎᓪᓗᒍ ᐋᓐᓂᐊᕕᒻᒥ. 
 
ᐅᖃᖅᑎ (ᑐᓵᔨᒃᑯᑦ): ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᐊᖓᔪᖅᑳᖅ ᑭᐅᒻᒪᑦ ᐊᐱᖅᑯᑎᓐᓄᑦ ᐱᓪᓗᒍ 
ᓂᕈᐊᖅᑎᒋᔭᒃᑲ ᐊᐱᖅᑯᑎᖃᖃᑦᑕᖅᓯᒪᒻᒪᑕ ᑕᒪᑐᒥᖓ ᐊᒻᒪᓗ ᖃᐅᔨᔪᒪᓪᓗᑎᒃ ᖃᓄᐃᑦᑐᓂᑦ ᒪᓕᒐᖅᑕᖃᕐᒪᖔᖅ 
ᒐᕙᒪᒃᑯᑦ. ᓄᓇᕗᒻᒥᐅᓪᓗ ᑐᑭᓯᑦᑎᐊᒃᑲᓐᓂᕆᐊᖃᕐᒪᑕ ᑖᔅᓱᒥᖓ ᒪᓕᒐᕐᒥᑦ ᒪᓕᑦᑕᐅᒋᐊᓕᒻᒥᑦ ᐊᒻᒪᓗ ᐊᐱᕆᕙᕋ 
ᐊᖓᔪᖅᑳᖅ ᐱᓇᓱᐊᕈᓐᓇᕐᒪᖔᖅ ᐃᖅᑲᓇᐃᔭᖅᑎᖏᑦ ᕿᒥᕐᕈᔪᓐᓇᖁᓪᓗᒋᑦ ᒪᓕᒐᕐᒥᑦ ᖁᑦᑎᑦᑐᕐᒧᑦ 
ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖅᑎᑕᐅᖃᑦᑕᖅᑐᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐳᕋᐅᕐ. 
 
ᐊᖓᔪᖅᑳᖅ ᓚᕖᓐᓂᐊ ᐳᕋᐅᕐ: ᖁᔭᓐᓇᒦᒃ, ᐅᖃᖅᑏ. ᓗᓄ ᐄ, ᐅᖃᐅᓯᕆᔭᐃᑦ ᑐᓴᑦᑎᐊᖅᐸᕋ. ᑕᒪᓐᓇ 
ᐃᓱᒪᔅᓴᖅᓯᐅᕈᑎᒋᔪᓐᓇᖅᐸᕗᑦ. ᐃᒻᒪᖃ ᓴᖅᑭᕐᓗᑎᒍ ᑕᖅᑲᒃᑯᓄᖓ ᒪᓕᒐᖅ ᓄᓇᕗᒻᒥᐅᓄᑦ 
ᑐᑭᓯᑦᑎᐊᖅᓯᒪᙱᒻᒪᑕ ᑖᔅᓱᒥᖓ ᒪᓕᒐᕐᒥᑦ, ᑕᐃᒪᐃᒻᒪᑦ ᐊᐱᖅᓱᖃᑦᑕᖅᓯᒪᕗᑦ. 
 
ᐃᖅᑲᓇᐃᔭᖅᑎᓄᑦ ᓴᖅᑮᔪᓐᓇᖅᐳᑦ ᑕᖅᑲᒃᑯᓄᖓ ᐱᕙᓪᓕᐊᔪᑎᒍᑦ ᐃᒻᒪᖃ ᓰᐲᓰᒃᑯᑎᒍᑦ. ᑕᐃᒫᒃ 
ᐊᐱᖅᑯᑎᖃᕈᕕᑦ. ᐄ, ᑕᐃᒪᐃᒍᓐᓇᖅᐳᒍᑦ. ᐃᖅᑲᓇᐃᔭᖅᑎᖃᕋᑦᑕ ᑕᒪᒃᑮᓐᓂᒃ ᐅᖃᓪᓚᒍᓐᓇᖅᑐᓂᑦ ᐃᓄᑦᑎᑐᑦ 
ᖃᓪᓗᓈᑎᑐᓪᓗ ᐊᒻᒪᓗ ᖁᔭᓐᓇᒦᖅᐸᒋᑦ ᐊᐱᖅᑯᑎᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑦᑐᒃ. 
 
ᐊᐱᖅᑯᑦ 031 - 2(2): ᓇᒻᒥᓂᖅ ᐃᓪᓗᖁᑎᖃᖅᑐᓄᑦ ᐱᓕᕆᐊᖅ ᓴᓂᑭᓗᐊᕐᒥᑦ 
 
ᑲᑦᑐᒃ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐᓕ ᐊᖓᔪᖅᑳᖅ ᐆᒻᒪᖅᑯᑎᓕᕆᔨᒃᑯᓐᓄᑦ. ᐅᖃᓕᒫᕋᒪ ᒪᓕᒐᓕᐅᖅᑏᑦ 
ᑲᑎᒪᔾᔪᑎᒥᓂᖏᓐᓂᑦ ᐃᑉᐸᔅᓴᓕᓴᕐᓂᑦ, ᐅᖃᓚᐅᕋᕕᑦ ᐅᕙᓐᓄᑦ ᒪᓕᒐᓕᐅᕐᕕᒻᒥᑦ ᐊᒻᒪᓗ ᓄᓇᕗᒻᒥᐅᑦ 15-
ᖑᖅᑰᕐᒪᑕ ᐃᓪᓗᐃᑦ ᓇᒻᒥᓂᖁᑎᒋᔭᐃᑦ ᓴᓂᑭᓗᐊᕐᒥ. 
 
ᑕᒪᓐᓇ ᑐᑭᖃᖅᐹ ᐱᑕᖃᕈᓐᓃᕆᐊᖓ ᓇᒻᒥᓂᖅ ᐃᓪᓗᑖᖃᑦᑕᕐᓂᕐᒧᑦ ᒐᕙᒪᒃᑯᓐᓂᑦ, ᑕᐃᒫᖑᑉᐸᑦ ᓱᒻᒪᑦ 
ᑕᐃᒪᐃᓕᖓᒻᒪᖔᖅ ᐊᐱᕆᒍᒪᒋᕗᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐆᒻᒪᖅᑯᑎᓕᕆᔨᒃᑯᓐᓄᑦ. ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᕋᓱᓚᐅᖅᐳᖓᓕ ᐃᑉᐸᔅᓴᖅ ᓯᓚᑖᓐᓂᑦ ᐱᖓᓱᑦ 
ᓄᓇᓖᑦ ᐊᕕᑦᑐᖅᓯᒪᔪᓂᑦ ᓄᓇᕗᒻᒥ ᐃᖃᓗᐃᑦ, ᑲᖏᖅᖠᓂᖅ ᐊᒻᒪᓗ ᐃᖃᓗᑦᑑᑦᑎᐊᖅ, ᐱᓯᒪᑦᑎᙱᓐᓇᑦᑕ 
ᖃᑦᑎᐅᒻᒪᖔᑕ ᐃᓪᓗᓂᒃ ᓇᒻᒥᓂᖁᑎᖃᖅᑐᑦ ᑕᑯᕙᑦᑕᓯᓐᓂᑦ ᓄᓇᓕᓐᓂᑦ ᐊᖏᓂᖅᓴᐅᔪᓂᑦ. 
 



ᕿᑎᖅᑰ, ᓄᕕᐱᕆ 18, 2004 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

 

110 

ᐊᑭᑦᑐᕆᐊᖅᑐᖃᕐᓂᖅᐸᑦ 80%-ᖑᒐᔭᖅᐳᖅ ᒐᕙᒪᒃᑯᑦ ᐊᑭᓕᖅᓱᖅᑕᖏᓐᓂᑦ ᑕᐃᒪᐃᑦᑐᑦ ᐊᖏᓪᓕᒋᐊᖅᐸᑕ, 
ᑐᑭᖃᖅᑐᓂ ᓇᒻᒥᓂᖅ ᐃᓪᓗᓂᒃ ᐱᑕᖃᕈᓐᓃᕐᒪᑦ, ᐅᕝᕙᓘᓐᓃᑦ ᓇᒻᒥᓂᖁᑎᖃᖅᑐᑦ ᐊᑭᓕᖅᓱᐃᔪᑦ ᐊᑭᓕᔅᓴᕐᓂᑦ. 
 
ᓇᓚᐅᑦᑖᓚᐅᕋᒪ ᐅᖃᖅᑐᖓ 15-ᖑᑐᐃᓐᓇᕆᐊᖃᕐᒪᑕ ᓇᒻᒥᓂᖁᑎᒋᔭᐅᔪᑦ ᐃᓪᓗᐃᑦ ᓴᓂᑭᓗᐊᕐᒥ. 25-
ᖑᑐᐃᓐᓇᕆᐊᖃᖅᑐᑎᓪᓗ. ᑖᓐᓇ ᐊᑐᑐᐃᓐᓇᓚᐅᖅᐸᕋ ᓈᓴᐅᑦ. ᐱᔾᔪᑎᖃᙱᑦᑎᐊᖅᐳᖅ ᖃᑦᑎᐅᓂᖏᓐᓂᑦ 
ᐃᓪᓗᐃᑦ ᓇᒻᒥᓂᖁᑎᒋᔭᐅᔪᑦ ᓴᓂᑭᓗᐊᕐᒥ ᐱᔾᔪᑎᖃᕋᓂᓗ ᐱᓕᕆᐊᖑᕙᓪᓕᐊᔪᓂᑦ. 
 
ᐅᑦᑑᑎᒋᑐᐃᓐᓇᓚᐅᖅᐸᕋ ᐊᑦᑐᐃᓂᖓᓂᑦ ᐊᑭᐅᔪᓄᑦ ᐊᑭᑦᑐᕆᐊᕈᑏᑦ ᓇᒻᒥᓂᖅ ᐃᓪᓗᖁᑎᒋᔭᐅᔪᓄᑦ ᐊᒻᒪᓗ 
ᐊᒥᒐᖅᓴᓗᐊᕋᑦᑕ ᑕᐃᒪᐃᑦᑐᓄᑦ ᑮᓇᐅᔭᓕᐅᕈᑎᒃᓴᓂᑦ ᑯᐊᐳᕋᐱᓴᒃᑯᑦ ᓂᕆᐅᒋᓚᐅᖅᑕᖏᓐᓂᑦ 
ᐅᖃᐅᓯᐅᓂᐊᕐᓂᖏᓐᓂᓪᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑲᑦᑐᒃ. 
 
ᑲᑦᑐᒃ: ᖁᔭᓐᓇᒦᒃ, ᐅᖃᖅᑏ. ᐃᓱᒪᕗᖓᓕ ᐊᖓᔪᖅᑳᖅ ᑖᒃᑯᓂᖓ ᓈᓴᐅᑎᓂᒃ ᐊᑐᕋᔭᙳᐊᙱᒋᐊᖓ 
ᐅᑦᑑᑎᖃᕐᓗᓂ ᖃᐅᔨᒪᒐᒪᓗ ᐊᓯᔾᔨᕐᓂᐊᕐᒪᑕ ᐊᑭᐅᒋᐊᓖᑦ. ᑕᒪᓐᓇ ᐅᖃᐅᓯᔅᓴᕆᑐᐃᓐᓇᖅᑕᕋ. ᐃᒻᒪᖃ 
ᐃᓱᒫᓘᑎᖃᕋᒪ ᐅᖃᐅᓯᕆᓚᐅᖅᑕᖏᓐᓂᑦ ᐃᓪᓗᐃᑦ ᓇᒻᒥᓂᖁᑎᒋᔭᐅᔪᑦ ᓴᓇᔭᐅᕙᓪᓕᐊᙱᒻᒪᑕ. ᖁᔭᓐᓇᒦᒃ. 
 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑏ. ᓱᓕᒍᒪ ᑲᑎᒪᔾᔪᑎᒥᓃᑦ ᓇᓗᓇᐃᖅᓯᔪᑦ ᓇᓗᓇᐃᖅᓯᓇᓱᓚᐅᕐᕋᒪ 
ᑕᒪᒃᑯᓄᖓ ᐱᑕᖃᑦᑎᓪᓗᒍ ᐊᑭᖓᓂᒃ ᐅᓄᖅᓯᒋᐊᖅᑐᖃᑦᑎᓪᓗᒍ ᓯᓚᑖᓂ ᑖᒃᑯᐊ ᐱᖓᓱᑦ ᐊᖏᔪᑦ ᐃᓪᓗᐃᑦ, 
ᒥᑭᔪᒻᒪᕆᐊᓗᒻᒥᒃ ᐱᔨᑦᑎᖅᑕᐅᔪᓄᑦ ᑐᙵᓂᖃᒻᒪᑦ. 
 
ᐆᑦᑑᑎᒋᓗᒍ, ᐊᒥᓲᓂᖏᑎᒍᑦ ᓄᓇᓖᑦ, ᕿᒥᕐᕈᒍᕕᑦ ᐆᒪᖅᑯᑎᓄᑦ ᐊᑭᓕᕆᐊᓕᒃᑎᓐᓂᒃ ᐊᒻᒪᓗ ᐆᒪᖅᑯᑎᓄᑦ 
ᐊᑭᓕᖅᓯᒪᔪᓂᒃ, ᐃᓪᓗᓕᕆᔨᒃᑯᑦ, ᐊᖏᕐᕋᖃᑦᑎᑦᑎᕙᑦᑐᑦ ᐊᒥᓲᓂᖅᓴᓂᒃ ᓄᓇᓕᓐᓂ, ᐋᓐᓂᐊᖅᑐᓕᕆᕖᑦ 
ᐃᓕᓐᓂᐊᕐᕕᑦᑎᓐᓂ, ᕼᐋᒻᓚᒃᑯᑦ ᐊᐅᓚᑕᖏᑦ, ᐊᒻᒪᓗ ᐊᓯᖏᑦ, ᑮᓇᐅᔭᖅᑖᖃᑦᑕᖅᑐᑦ ᒐᕙᒪᒃᑯᓐᓂᑦ. ᑖᒃᑯᐊᓕ 
ᐆᒻᒪᖅᑯᑎᓕᕆᔨᒃᑯᑦ ᐊᖏᓪᓕᒋᐊᕈᑎᖓ 80-ᐳᓴᙳᑉᐸᑦ ᐅᕝᕙᓘᓐᓃᑦ 10-ᐳᓴᓐ, ᖃᓄᐃᑦᑑᒐᓗᐊᖅᐸᑦ ᐊᖏᓂᖓ, 
ᐊᒥᓲᓂᖅᓴᐃᑦ ᐊᑭᓕᖅᑕᐅᒐᔭᖅᑐᑦ ᒐᕙᒪᒃᑯᓐᓂᑦ. 
 
ᒪᓕᒐᓕᐅᖅᑎᐅᑉ ᓄᓇᒋᔭᖓᓂ, ᓇᓗᓇᐃᖅᓯᒐᓱᕋᑖᖅᑯᖓ, ᐊᒥᓲᖏᒻᒪᑕ ᓇᒻᒥᓂᖃᑦᑎᐅᔪᑦ ᐃᓪᓗᓂᒃ ᓄᓇᓕᓐᓂ. 
ᐅᖃᕋᓱᕋᑖᖏᑎᐊᖅᑐᖓ ᐱᑕᖃᔾᔮᖏᒋᐊᖓᓂᒃ ᐃᓪᓗᒃᓴᓂᒃ ᑕᒪᒃᑮᓐᓂ ᓄᓇᓖᓐᓂ. 
 
ᐃᓛᒃ, ᐱᓕᕆᐊᖃᕐᓂᐊᖅᑐᒍᑦ ᑖᒃᑯᓂᖓ ᐊᑭᑐᔪᓄᑦ ᓇᓚᐅᒃᑖᖅᑕᐅᓯᒪᔪᓂᒃ ᐃᓘᓇᖏᓐᓄᑦ ᐱᓕᕆᕕᐅᔪᓄᑦ 
ᐱᖃᓯᐅᑎᓪᓗᒍ ᐃᓪᓗᓕᕆᓂᖅ ᐊᒻᒪᓗ ᓇᓗᖏᓚᖓ ᓇᓗᓇᐃᖅᑎᕆᔪᓐᓇᕐᓂᐊᕐᕋᑦᑕ ᐊᒥᓲᓂᖏᓐᓂᒃ ᐃᓪᓗᐃᑦ 
ᓴᓇᔭᐅᓯᒪᔪᑦ. ᑕᐃᒪᓕ ᓯᕗᓕᖅᑎ ᐅᖃᖅᓯᒪᒻᒪᑦ ᐅᖃᐅᓯᙵᐅᑎᒥᓂ, ᐃᓪᓗᓕᐅᖅᓯᒪᔪᒍᑦ ᐅᖓᑖᓂ 300 
ᑲᑎᙵᔪᓂᒃ ᐃᓪᓗᓂᒃ ᑕᐃᒪᙵᓂᒃ 1999. ᖁᔭᓐᓇᒦᒃ. ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᐋᕆᐊᖅ.  

ᐊᐱᖅᑯᑦ 032 - 2(2): ᐃᓄᓐᓂᒃ ᐃᓄᓕᕆᔨᑖᕆᐊᖃᕐᓂᖅ 
 
ᐋᕆᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᕌᖅᑎᒍᒪᓪᓗᒍ ᐊᐱᖅᑯᑎᒐ ᒥᓂᔅᑕᖓᓄᑦ ᐋᓐᓂᐊᖅᑐᓕᕆᔨᒃᑯᑦ 
ᐊᒻᒪᓗ ᐃᓄᓕᕆᔨᒃᑯᑦ. 
 
ᐊᓕᐊᓇᐃᒍᓱᒃᑲᓗᐊᖅᑐᖓ ᐊᒻᒪᓗ ᖁᕕᐊᓱᒃᑐᖓ ᐃᓄᓕᕆᔨᖃᑦᑎᑎᒻᒪᑕ ᓄᓇᓕᓐᓄᑦ, ᑭᓯᐊᓂᓕ ᐃᓄᓐᓂᒃ 
ᐱᑕᖃᖏᓗᐊᕐᒪᑦ ᐃᖅᑲᓇᐃᔭᖅᑐᓂᒃ ᓄᓇᕗᒻᒥ, ᐊᒻᒪᓗ ᑎᑭᑎᑦᑎᔭᕆᐊᖃᑉᐸᑦᑐᑕ ᐃᓄᓕᕆᔨᓂᒃ ᐃᓚᖏᓐᓄᑦ 
ᓄᓇᓕᓐᓄᑦ ᓄᓇᕗᒻᒥ. 
 
ᐃᓛᓐᓂᒃᑯᑦ, ᑎᑭᑎᑦᑎᖃᑦᑕᖅᑐᒍᑦ ᑲᓇᑕᒥᐅᑕᐅᖏᑦᑐᓂ ᐃᓄᓕᕆᔨᐅᓂᐊᖅᑐᓂᒃ ᐊᒻᒪᓗ ᑐᓵᔨᖃᕆᐊᖃᑉᐸᑦᑐᑎᒃ, 
ᐱᓕᕆᐊᖃᕋᓗᐊᖅᑎᓪᓗᒋ ᑲᖑᓇᖅᑐᓂᒃ. ᐱᓕᕆᕕᐅᔪᖅ ᐱᓇᓱᐊᕐᓂᐊᖅᐸ ᐃᓄᓐᓂᒃ/ᓄᓇᕗᒻᒥᐅᑕᓂᒃ 
ᐃᓄᓕᕆᔨᓂᕐ? 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᑲᒪᒋᔭᖃᑦᑐᖅ ᐋᓐᓂᐊᖅᑐᓕᕆᔨᒥᒃ ᐊᒻᒪᓗ ᐃᓄᓕᕆᔨᒃᑯᓐᓂᑦ. ᐳᕋᐅᕐ. 
 
ᐊᖓᔪᖅᑳᖅ ᓕᕖᓐᓂᐊ ᐳᕋᐅᕐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᖏᕈᒪᓪᓗᖓ ᐊᐱᖅᑯᑎᖓᓄᑦ 
ᐱᑦᔪᑎᒋᓪᓗᒍ ᒐᕙᒪᐅᓪᓗᑕ, ᒐᕙᒪᒃᑯᑦ ᑲᒪᒋᔭᖃᒻᒪᑕ ᐊᒻᒪᓗ ᐱᓕᕆᓂᐊᖅᓯᒪᓪᓗᑎᒃ ᐃᓕᓐᓂᐊᕐᑎᑦᑎᓗᑎᒃ 
ᓄᓇᕗᒻᒥᐅᓂᒃ. 
 
ᑕᑯᓪᓗᓂ ᐳᓴᓐᑎᖏᓐᓂᒃ, ᐅᓄᖅᓯᑎᑦᑎᒋᐊᖃᑦᑐᒍᑦ ᐃᓄᓐᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑐᖁᑎᖏᓐᓂ. ᐃᓗᐊᓂ 
ᐱᓕᕆᕕᐊᑕ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯ ᐃᓕᓐᓂᐊᕐᓂᖃᑦᑎᑦᑎᕙᑦᑐᒍᑦ, ᐊᒻᒪᓗ 
ᐅᓄᖅᓯᑎᑦᑎᓇᓱᐊᖅᑐᑕ ᐃᓄᓐᓂᒃ ᐃᓄᓕᕆᔨᐅᔪᓂᒃ. 
 
ᐄ, ᑭᐅᒍᓐᓇᖅᑐᖓ ᑕᒪᑐᒧᖓ. ᐃᓕᓐᓂᐊᑲᓐᓂᕐᓂᕐᒧᑦ ᐱᓕᕆᐊᖑᔪᑦ ᑲᔪᓯᔪᑦ ᓱᓕ ᐊᒻᒪᓗ 49-ᐳᓴᙵ ᐃᓄᐃᑦ 
ᐃᖅᑲᓇᐃᔭᖅᑐᐃᑦ ᐃᓗᐊᓂ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ. ᑐᕌᖅᑕᖃᕋᓱᐊᖅᑎᓪᓗᑕ 79-ᐳᓴᓐᒥᒃ, 
ᐱᑕᖃᑦᑐᖅ 49-ᐳᓴᓐᒥᒃ ᐃᓄᓐᓂᒃ ᐃᖅᑲᓇᐃᔭᖅᑐᓂᒃ ᒐᕙᒪᒃᑯᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐋᕆᐊᖅ. 
 
ᐋᕆᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 49-ᐳᓴᓐ ᒥᓂᔅᑕᐅᑉ ᐅᖃᐅᓯᕆᔭᖓ, ᐅᑯᐊ ᐊᐅᓚᑦᑎᓂᕐᒦᑉᐸᑦ? 
ᐱᑕᖃᑐᐃᓐᓇᕆᐊᖃᕋᓗᐊᖅᑎᓪᓗᒍ ᐃᓄᓐᓂᒃ ᐃᖅᑲᓇᐃᔭᕈᒪᖏᑦᑐᓂᒃ ᐊᖓᔪᖅᑲᐅᑎᓂ, ᐊᒻᒪᓗ ᐱᑕᖃᕆᓪᓗᓂ 
ᐃᓚᖏᓐᓂᒃ ᐃᓄᓐᓂᒃ ᐃᖅᑲᓇᐃᔭᕈᒪᔪᓂ ᐊᖓᔪᖅᑲᐅᑎᓂ. ᐃᓱᒪᑐᐃᓐᓇᕋᑖᖅᐳᖓ; ᑕᑯᕙᓪᓕᐊᕕᓰ ᐃᓄᓐᓂᒃ 
ᐊᖓᔪᖅᑲᐅᑎᓄᑦ ᐊᐅᓚᑦᑎᓂᕐᒥ? 
 
ᐅᖃᖅᑎ (ᑐᓵᔨᒃᑯᑦ): ᐳᕋᐅᕐ. 
 
ᐊᖓᔪᖅᑳᖅ ᓕᕖᓐᓂᐊ ᐳᕋᐅᕐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᕈᓐᓇᖅᑐᖓ ᑕᒪᓐᓇ 
ᐃᓕᓐᓂᐊᕐᑎᑦᑎᑲᓐᓂᕐᓂᒃ ᑲᔪᓰᓐᓇᖅᑐᖅ ᐊᒻᒪᓗ ᐱᑕᖃᕆᓪᓗᓂ ᐃᓚᖏᓐᓂᒃ ᐃᓄᓐᓂᒃ ᐃᖅᑲᓇᐃᔭᖅᑐᓂᒃ 
ᐊᖓᔪᖅᑲᐅᑎᓂ ᐊᐅᓚᑦᑎᓂᕐᒥ ᐃᓚᖏᓐᓂ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᕝᔭᕈᑕᐃᓚᒃ. 
 
ᐊᐱᖅᑯᑦ 033 - 2(2): ᐋᓐᓂᐊᕕᒃᒧᑦ ᑐᓴᑦᑎᑦᑎᒋᐊᕈᑎ 

ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑎᒍᒪᓪᓗᒍ ᒥᓂᔅᑕᖓᓄᒃ ᐋᓐᓂᐊᖅᑐᓕᕆᔨᒃᑯᑦ 
ᐊᒻᒪᓗ ᐃᓄᓕᕆᔨᒃᑯᑦ. ᑕᒫᓂ ᐅᑭᐊᒃᓵᒥ, ᐅᖃᖃᑎᒌᑎᓪᓗᑕ ᑕᒪᑐᒧᐊ ᐃᑭᑎᑕᐅᖃᑦᑕᖅᑐᓄᑦ ᓄᓇᑦᑎᓐᓂ 
ᑕᐃᒪᐃᑦᑐᖃᖃᑦᑕᓚᐅᕐᒪᑦ ᑕᒫᓂ ᐋᓐᓂᐊᕕᐅᑉ ᓴᓂᐊᓂ ᓴᐳᔾᔨᔾᔪᑎᓂᑦ ᓱᕈᓰᓪᓗ ᐊᑖᓅᖃᑦᑕᓚᐅᕐᒪᑕ 
ᐃᑭᑎᑦᑎᓪᓗᑎᒃ. ᐅᖃᐅᔾᔭᐅᓚᐅᖅᐳᖓ ᒥᓂᔅᑕᐅᕝᕕᒃ ᑕᒪᑐᒥᖓ ᖃᐅᔨᒋᐊᕐᓂᐊᕐᒪᒡᒎᖅ ᑭᓯᐊᓂ ᑐᓴᓚᐅᙱᓚᖓ 
ᑕᒪᑐᒪ ᒥᒃᓵᓄᑦ ᐅᓪᓗᒥᒧᑦ. 
 
ᐊᐱᕆᔪᒪᕙᕋ ᐊᖓᔪᖅᑳᖅ: ᖃᓄᖅ ᐱᕙᓪᓕᐊᓯᒪᓕᖅᐸᑦ ᒫᓐᓇ? ᑕᐃᓐᓇ ᐃᓪᓗ ᓴᐳᔾᔨᔾᔪᑎᓕᐅᖅᑕᐅᓂᐊᖅᐹ? 
ᑮᓇᐅᔭᖅᑐᕐᓂᐊᕐᒪᑦ ᑭᓯᐊᓂ ᖃᓄᐃᒋᐊᖅᓯᒪᔪᖃᖅᐸ ᐅᓪᓗᒥᒧᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᓚᕖᓐᓂᐊ ᐳᕋᐅᕐ. 
 
ᐊᖓᔪᖅᑳᖅ ᓚᕖᓐᓂᐊ ᐳᕋᐅᕐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐳᐃᒍᓚᐅᙱᓚᕋ ᑕᒪᓐᓇ ᐃᓱᒫᓘᑕᐅᔪᖅ. 
ᐅᖃᖃᑎᖃᖃᑦᑕᖅᓯᒪᕗᖓ ᐊᒻᒪᓗ ᓇᒻᒥᓂᖅ ᑭᐅᓯᒪᓪᓗᖓ ᐃᓕᓐᓄᑦ ᑲᑎᒪᓪᓗᑕ ᐊᒻᒪᓗ ᑎᓕᓯᓚᐅᖅᐳᖓ, 
ᑭᓯᐊᓂ ᒪᒥᐊᓇᖅ ᓱᓕ ᖃᓄᐃᒋᐊᖅᑐᖃᖅᓯᒪᙱᒻᒪᑦ ᒫᓐᓇᒧᑦ, ᑭᓯᐊᓂ ᑎᓕᓯᓯᒪᕗᖓ. ᐃᒻᒪᖃ ᑐᓵᓐᓂᙱᒻᒪᑕ 
ᑎᓕᓯᒐᒪ, ᑕᒪᓐᓇ ᖃᐅᔨᒋᐊᓛᖅᐸᕋ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐲᑕᓴᓐ. 
 
ᐊᐱᖅᑯᑦ 034 - 2(2): ᐋᖅᑭᔅᓱᐃᓂᖅ ᖄᖅᑕᔫᖅᓯᐅᕈᑎᓂᒃ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐᓕ ᐊᖓᔪᖅᑳᖅ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ 
ᐃᖏᕐᕋᔪᓕᕆᔨᒃᑯᓐᓄᑦ. ᒫᓐᓇᒫᖅ ᓄᓇᑦᓯᓄᐊᕐᒥ, ᓄᓇᑦᓯᐊᑉ ᒐᕙᒪᒃᑯᖏᑦ ᓇᓗᓇᐃᖅᓯᓚᐅᕐᒪᑕ 
ᐋᖅᑮᓂᐊᕐᓂᕋᖅᑐᑎᒃ ᖄᖅᑕᔫᖅᓯᐅᕈᑎᓂᒃ ᔭᓗᓇᐃᒥ ᖃᖓᑕᓲᒃᑯᕕᒻᒥ ᐅᖃᖃᑎᖃᖅᓯᒪᓪᓗᑎᓪᓗ 
ᒐᕙᒪᑐᖃᒃᑯᓐᓂᑦ ᑕᒪᑐᒪ ᒥᒃᓵᓄᑦ. 
 
ᖃᐅᔨᔪᒪᕗᖓᓕ ᐊᖓᔪᖅᑳᖅ ᐅᖃᐅᔾᔨᔪᓐᓇᕐᒪᖔᖅ ᐅᕙᑦᑎᓐᓂᑦ ᓄᓇᕗᒻᒥ ᒐᕙᒪᒃᑯᑦ ᑭᒡᒐᑐᖅᑎᖏᑦ 
ᐅᖃᖃᑎᖃᖅᓯᒪᒻᒪᖔᑕ ᒐᕙᒪᑐᖃᒃᑯᓂᑦ ᐋᖅᑮᓂᐊᕐᒪᖔᑕ ᖄᖅᑕᔫᖅᓯᐅᕈᑎᓂᒃ ᓄᓇᕗᒻᒥ ᖃᖓᑕᓲᒃᑯᕕᓐᓂᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓄᑦ, 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᓄᐃᑦᑐᒥᑦ ᖃᐅᔨᓴᕈᒻᒥᑦ ᐅᖃᐅᓯᖃᖅᐱᑦ, 
ᒪᒥᐊᓇᐅᒐᓗᐊᖅ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᖄᖅᑕᔫᖅᓯᐅᕈᑎᓂᒃ ᐅᖃᐅᓯᖃᖅᐳᖓ, ᐃᑦᑎᕐᕖᑦ ᑕᕝᕘᓈᕐᓗᒋᑦ ᖃᐅᔨᓴᕈᑎᒃᑯᑦ 
ᖃᐅᔨᓲᒃᑯᑦ ᖄᖅᑕᔫᖅᑕᖃᕐᓂᖅᐸᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ):ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ,  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖃᑎᖃᖅᐸᓪᓕᐊᕗᑦ ᒫᓐᓇᐅᔪᖅ 
ᒐᕙᒪᑐᖃᒃᑯᑦ ᐋᖅᑮᔪᓐᓇᕐᒪᖔᑕ ᑕᐃᒪᑦᑐᒥᑦ ᐃᖃᓗᓐᓂ ᖃᖓᑕᓲᒃᑯᕕᒻᒥ ᓯᕗᓂᔅᓴᖅᑎᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᓇᓗᕗᖓ ᑕᒪᓐᓇ ᑐᓴᕈᒥᓇᕐᒪᖔᖅ ᑐᓴᕈᒥᓇᙱᒻᒪᖔᕐᓘᓐᓃᑦ ᓄᓇᕗᓕᒻᒥᐅᓄᑦ. 
ᐊᑦᑐᐃᙱᑐᐃᓐᓇᕆᐊᖃᖅᐳᖅ ᑲᖏᖅᖠᓂᕐᒥᐅᓂᑦ, ᑭᓯᐊᓂ ᐊᑦᑐᐃᓂᐊᕐᒪᑦ ᐃᖃᓗᓐᓂᑦ ᐊᒻᒪᓗ ᕿᑭᖅᑖᓗᒻᒥ. 
ᕿᑎᕐᒥᐅᓂᑦ ᐃᖃᓗᑦᑑᑦᑎᐊᕐᒥᐅᑦ ᔭᓗᓇᐃᒃᑰᖃᑦᑕᕆᐊᖃᕐᒪᑕ ᓇᓕᐊᒃᑯᑐᐃᓐᓇᖅ ᐅᕙᑦᑎᓐᓂᑦ ᐊᑦᑐᐃᓂᐊᕐᒪᑦ. 
 
ᐅᖃᖅᑏ, ᐊᖓᔪᖅᑳᖅ ᐅᖃᐅᔾᔨᔪᓐᓇᕐᒪᖔᖅ ᐊᐱᕆᔪᒪᕗᖓ ᐃᖃᓗᑦᑑᑦᑎᐊᕐᒥᐅᑦ ᐱᓪᓗᒋᑦ ᖃᓄᖅ 
ᐋᖅᑭᑦᑕᐅᒐᔭᕐᒪᖔᖅ ᖄᖅᑕᔫᖅᓯᐅᕈᑎ ᖃᖓᑕᓲᒃᑯᕕᖓᓐᓂᑦ ᔭᓗᓇᐃᒥ ᐊᑦᑐᐃᓂᐊᖅᑐᓂ ᕿᑎᕐᒥᐅᓂᑦ ᐊᒻᒪᓗ 
ᐃᖃᓗᑦᑑᑦᑎᐊᕐᒥᐅᓂᑦ ᖃᖓᑕᓲᒃᑯᑦ ᖃᓪᓗᓈᒫᓈᓄᑦ ᐊᐅᓪᓚᖃᑦᑕᖅᑐᓄᑦ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᓴᓚᐅᙱᓚᖓ ᑐᓂᔭᐅᓂᐊᕆᐊᖏᑕ 
ᓄᓇᓕᒻᒥᐅᑦ ᑲᓇᑕᒥᑦ ᓇᓕᐊᓐᓂᑐᐃᓐᓇᖅ ᑲᓇᑕᒥ ᐊᑐᕐᓂᐊᕆᐊᖏᑕ ᑕᐃᒪᐃᑦᑐᓂᑦ ᐃᑦᑎᕐᕕᖏᓐᓄᑦ. ᑕᐃᒪᐃᒻᒪᑦ 
ᑕᒪᓐᓇ ᓇᓗᓇᙱᑦᑐᖅ ᐊᑦᑐᐃᓂᖃᕐᓂᐅᓴᑐᐃᓐᓇᕐᓂᐊᕐᒪᑦ ᓄᓇᕗᒻᒥᐅᓂᑦ ᔭᓗᓇᐃᒃᑰᖃᑦᑕᖅᑐᓂᑦ 
ᖃᓪᓗᓈᓅᖅᑐᓄᑦ. 
 
ᐊᑦᑐᐃᓂᐊᕐᒪᑦ ᑭᕙᓪᓕᕐᒥᐅᓂᑦ ᕿᑭᖅᑖᓗᒻᒥᑦ ᐊᐅᓪᓚᖃᑦᑕᖅᑐᓄᑦ ᐃᐊᑦᒪᓐᑕᓐᒧᑦ, ᑳᓪᒍᕆᒧᑦ ᐊᒻᒪᓗ ᐱᖓᓐᓇᕐᒧᑦ 
ᐃᐊᑦᒪᓐᑕᓐᒧᑦ-ᔭᓗᓇᐃᒧᑦ. ᑕᐃᒪᐃᒻᓂᒪᑦ ᑕᒪᓐᓇ ᐊᑦᑐᐃᔪᒻᒪᕆᐅᓂᐊᖅᐳᖅ ᑭᒃᑯᓕᒫᓂᑦ ᖃᖓᑕᖃᑦᑕᖅᑐᓄᑦ 
ᑕᒪᐅᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐄ, ᐱᒡᒐᓇᕇᕐᒪᑦ ᐊᐅᓚᕋᓱᐊᖅᑐᓂ ᖃᓪᓗᓈᓄᑦ ᔭᓗᓇᐃᒃᑯᑦ; ᕿᑎᕐᒥᐅᑦ 
ᖃᖓᑕᓲᕐᒥᑦ ᓂᐅᒋᐊᖃᖃᑦᑕᖅᑐᑎᒃ ᔭᓗᓇᐃᒥ, ᐲᖅᑕᐅᓗᑎᒃ ᐃᑦᑎᕐᕕᕗᑦ, ᓄᑕᕋᖅᓯᐅᑏᑦ ᐊᔾᔭᖅᑕᕗᑦ, 
ᑭᓱᑐᐃᓐᓇᑦᑎᐊᖅ, ᑕᑭᔪᒥᑦ ᐅᑕᖅᑭᒋᐊᖃᖅᑐᑕ, ᔭᓗᓇᐃᒥ ᖃᖓᑕᓲᒃᑯᕕᒃᑯᑦ, ᖃᐅᔨᓴᖅᑕᐅᕕᒃᑰᕐᓗᑕ ᔭᓗᓇᐃᒥ, 
ᐃᐊᑦᒪᓐᑕᓐᒨᓕᕐᓗᑕ. 
 
ᐃᓱᒪᕗᖓᓕ ᑕᒪᓐᓇ ᐱᒡᒐᓇᕐᓂᖅᓴᒃᑲᓐᓂᐅᒐᔭᕆᐊᖓ ᒪᓕᒋᐊᖃᕈᑦᑎᒍ ᐃᑦᑎᕐᕕᕗᑦ ᑕᐃᒪᐃᑦᑐᒃᑰᖃᑦᑕᖅᓯᒪᒐᒪ 
ᖃᓪᓗᓈᓂ; ᐱᓯᒪᒋᐊᖃᕋᑦᑎᒍ ᐃᑦᑎᕐᕕᕗᑦ ᐃᑦᑎᕐᕕᒃᑯᕕᒃᑰᕐᓗᒋᑦ. ᐃᓱᒪᙳᐊᕈᕕᓪᓕ, ᐅᖃᖅᑏ, ᐃᓚᖃᕈᕕᑦ 8-ᓂᒃ 
ᐅᕝᕙᓘᓐᓃᑦ 6-ᓂᑦ, ᓇᔅᓴᑲᑕᓪᓗᑎᒃ ᒪᕐᕉᓐᓂᒃ ᐃᑦᑎᖅᕕᖃᐅᓪᓗᑎᒃ ᐃᓚᑎᑦ.  
 
ᐃᓱᒪᑐᐃᓐᓇᖅᑐᖓ ᒥᓂᔅᑕ ᓇᓗᓇᐃᖅᓯᒍᓐᓇᕐᒪᖔᖅ ᐅᖃᖃᑎᖃᕐᓂᐊᕐᓂᕐᒥᓂᒃ ᐱᓕᖃᑎᒋᕙᑦᑕᒥᓂᒃ ᔨᐊᓗᓇᐃᒥ 
ᖃᐅᔨᓇᓱᐊᕐᓗᓂ ᐱᔭᕆᐊᑭᓐᓂᖅᓴᒥᒃ ᐱᑕᖃᕈᓐᓇᕐᒪᖔᖅ ᕿᑎᕐᒥᐅᑦ ᐃᓄᖏᑦ ᔨᐊᓗᓇᐃᒃᑰᖃᑦᑕᕐᓗᑎᒃ, 
ᖃᖓᑕᓲᒦᑦᑕᕇᒻᒪᑕ, ᖁᓚᐅᑐᐃᓐᓇᖃᑦᑕᕐᓗᑎᒃ ᐊᒻᒪᓗ ᑭᖑᕙᑦᑎᑕᐅᖏᓪᓗᑎᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐊᐱᖅᑯᑎᓯ ᐅᖃᐅᓯᕆᔭᓐᓄᑦ ᑐᑭᒧᐊᑦᑎᖃᑦᑕᕐᓗᒋᑦ ᐊᓯᖏᓐᓂᒃ ᐊᑎᕐᓂᒃ 
ᑎᑎᕋᖅᓯᒪᔪᖁᑎᖃᕋᒪ. ᓯᒪᐃᓚᒃ. 

ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ: ᐊᑲᐅᖏᓕᐅᕈᑎᒋᓂᐊᖅᑐᖅ ᐃᓘᓇᖏᓐᓄᑦ ᓄᓇᕗᒻᒥᐅᑕᓄᑦ 
ᖃᖓᑕᖃᑦᑕᖅᑐᓄᑦ ᖃᓪᓗᓈᓄᑦ, ᔨᐊᓗᓇᐃᒃᑰᕋᓗᐊᖅᐸᑦ ᐅᕝᕙᓘᓐᓃᑦ ᐃᖃᓗᒃᑎᒍᑦ. 
 
ᑐᓴᓚᐅᖏᓐᓇᒪ ᓱᓕ ᒐᕙᒪᑐᖃᒃᑯᓐᓂᑦ ᖃᓄᐃᑦᑐᒥᒃ ᐱᓕᕆᔾᔪᑎᒥᒃ ᐱᑕᖃᕆᐊᖃᕐᓂᐊᕐᒪᖔᖅ ᐃᑦᑎᖅᕕᖃᑦᑐᓄᑦ 
ᐱᓯᒪᑦᑎᒋᐊᖃᕐᓂᖏᓐᓄᑦ ᐃᑦᑎᕕᒻᒥᓂᒃ, ᑕᒪᒃᑯᐊ ᐃᑦᑎᖅᕕᖏᑦ ᐊᓂᒍᕆᐊᖃᑦᑎᓪᓗᒋᑦ ᖃᐅᔨᓴᐅᑎᑎᒍᑦ. 
ᖃᐅᔨᒋᐊᕐᓂᐊᖅᐳᖓ, ᐊᒻᒪᓗ ᐅᖃᖃᑎᖃᕐᓗᖓ ᒐᕙᒪᑐᖃᒃᑯᑦ ᐅᓯᑲᑦᑕᖅᑐᓕᕆᔨᒃᑯᖏᓐᓂᒃ, ᐊᒻᒪᑦᑕᐅᖅ 
ᓄᓇᑦᑎᐊᕐᒥ ᐱᓕᕆᖃᑎᒋᔭᑦᑎᓐᓂᒃ , ᓇᓂᓯᒐᓱᐊᕐᓗᑕ ᐊᑲᐅᓂᖅᓴᐅᒍᓐᓇᖅᑐᒥᒃ ᖃᖓᑕᖃᑦᑕᖅᑐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᑦ ᐃᓚᒋᐊᕈᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᑕᐃᒪ ᒥᓂᔅᑕ ᑐᑭᓯᓇᓱᐊᖅᑎᓪᓗᒍ, ᖃᐅᔨᒋᐊᕈᓐᓇᕆᕙ ᖃᑦᑎᓂᒃ 
ᐊᓯᒃᑲᓐᓂᖏᓐᓂᒃ ᑮᓇᐅᔭᓂᒃ ᐊᑐᕆᐊᖃᕐᓂᐊᕐᒪᖔᑕ ᐊᐅᓚᖃᑦᑕᖅᑐᑦ ᐃᖃᓄᒃᑑᑎᐊᕐᒥᒃ ᐊᒻᒪᓗ ᓄᓇᕗᒻᒥᑦ 
ᐊᐅᓚᖃᑦᑕᓂᐊᖅᑎᓪᓗᒋᑦ ᔨᐊᓗᓇᐃᒃᑯᑎᒍᑦ ᐃᐊᑦᒪᑕᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᐄ, ᖃᐅᔨᒋᐊᕐᓂᐊᖅᐳᖓ ᑖᔅᓱᒥᖓ ᐊᒻᒪᓗ 
ᑐᓴᖅᑎᓂᐊᖅᐸᕋ ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ, ᐅᖃᖅᑏ. 
  
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᑐᑐ. 
 
ᐊᐱᖅᑯᑦ 035 - 2(2): ᓄᑖᖅ ᒐᕙᒪᑐᖃᒃᑯᓐᓂᑦ ᑮᓇᐅᔭᑦ ᓯᕗᒧᐊᒍᑎᐅᓂᐊᖅᑐᑦ ᓄᓇᕗᒻᒧ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐᓕ ᑖᒃᓱᒧᖓ ᓱᓕ ᒥᓂᔅᑕᖓᓄᑦ ᑮᓇᐅᔭᓕᕆᔨᒃᑯᑦ, ᑐᕌᖓᔪᖅ 
ᑮᓇᐅᔭᖅᑐᕈᑎᖏᓐᓄᑦ ᑐᓴᖅᑎᑦᑎᒋᐊᕈᑎᐊᓄᑦ ᐃᑉᐸᔅᓴᖅ ᐅᕙᑦᑎᓐᓄᑦ ᑐᓂᓚᐅᖅᑕᖓ. ᖃᐅᔨᒪᓂᐊᕐᒪᑦ, 
ᐅᖃᐅᓯᖃᕐᓂᐊᖅᑐᖓ ᒪᑉᐱᖅᑐᒐᖅ 3. 
 
ᐅᖃᐅᓯᖃᑦᑐᖅ ᓄᑖᒥᒃ ᒐᕙᒪᑐᖃᒃᑯᓐᓂᑦ ᓯᕗᒧᐊᒍᑎᐅᓂᐊᖅᑐᒥᒃ ᑮᓇᐅᔭᓄᑦ ᐊᒻᒪᓗ ᐅᖃᖅᓯᒪᒻᒪᑦ ᑖᓐᓇ ᓄᑖᖅ 
ᐊᑐᖅᑕᐅᓂᐊᖅᑐᖅ ᑐᙵᕕᑖᖅᑎᑦᑎᓂᐊᕐᒪᑦ ᑐᓂᔭᐅᔪᓂᒃ 2004-2005-ᒧᑦ ᐊᒻᒪᓗ ᐊᒥᓲᓂᖓ ᑖᒃᓱᒪ 
ᑐᙵᕕᖓᑕ ᐋᖅᑭᒃᓯᒪᓂᕆᓂᐊᖅᑕᖓ. 
 
ᓇᓗᓇᐃᖅᓯᑲᓐᓂᕐᒪᑦ ᑖᓐᓇ ᑐᙵᕕᐅᔪᖅ ᐱᕈᑉᐸᓪᓕᐊᓂᐊᕐᒪᑦ 3.5 ᐳᓴᓐᒥᒃ ᐊᕐᕌᒍᒥ. ᐊᐱᕆᔪᒪᓪᓗᖓ ᒥᓂᔅᑕᒥᒃ 
ᖃᓄᖅ ᑖᓐᓇ ᐳᓴᓐᑎ ᐊᖏᕈᑎᐅᓚᐅᕐᒪᖔᖅ ᑖᒃᑯᓇᙵᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᖓ ᑮᓇᐅᔭᓕᕆᔨᒃᑯᑦ, ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒃᓱᒪᓂ ᑲᑎᒪᓂᖃᑦᑎᓪᓗᑕ ᓯᕗᓪᓕᖅ ᒥᓂᔅᑕᐃᑦ, 
ᑖᒃᑯᐊ ᒪᕐᕉᒃ ᓯᕗᓪᓖᒃ ᒥᓂᔅᑕᐃᑦ ᑲᑎᒪᓂᖏᒃ ᓯᑎᐱᕆᒥ ᐊᒻᒪᓗ ᐊᑦᑐᐸᒥ, ᑖᒃᑯᐊ ᓈᓴᐅᑎᐅᔪᑦ ᐋᔩᒍᑎᐅᓚᐅᖅᑐᑦ 
ᑖᒃᑯᓇᙵᑦ ᐱᖓᓱᓂᒃ ᓄᓇᕗᓐᓂᒃ, ᐊᒻᒪᑕᐅᖅ ᓄᓇᓕᕐᔪᐊᑦ ᐊᕕᑦᑐᖅᓯᒪᔪᑦ. 
 
ᐊᑦᔨᒋᖏᑕᖓᓕ ᐊᑐᖅᑕᐅᖃᑦᑕᖅᑑᑉ ᐊᑦᔨᒌᓕᖅᑎᑦᑎᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐃᓱᒪᑐᐃᓐᓇᖅᑐᖓ ᐃᓱᒪᒋᔭᐅᓚᕐᒪᖔᖅ ᖃᓄᖅ ᑖᓐᓇ ᐊᑦᔨᖃᕈᓐᓇᕐᒪᖔᖅ 
ᐊᑭᑦᑐᐸᓪᓕᐊᓂᐅᔪᓄᑦ. 
 
ᖃᐅᔨᒪᓪᓗᖓ ᐃᓚᖏᑦ ᐃᓕᓐᓂᐊᖅᕖᑦ, ᐆᑦᑑᑎᒋᓗᒍ ᐊᒻᒪᓗ ᐊᓯᖏᑦ ᑕᒪᒃᑯᐊ ᐆᒻᒪᖅᑯᑎᓄᑦ ᑮᓇᐅᔭᐃᑦ 
ᐊᒥᓱᕈᑉᐹᓕᖅᓯᒪᒻᒪᑦ 40 50-ᐳᓴᓐᒥᒃ ᐊᕐᕌᒍᓂᒃ ᐱᖓᓱᓂᒃ ᖄᖏᖅᑐᓂ, ᐊᒻᒪᓗ ᐊᑕᐅᓯᕐᒥᒃ 
ᐅᓄᖅᓯᕚᓕᕈᑎᑕᖃᕐᓂᐊᖅᐸᑦ 3.5 ᐳᓴᓐᒥᒃ. ᖃᓄᑎᒋ ᕿᒪᑦᑕᐅᓂᐊᖅᑭᑕ ᓯᕗᓂᕆᓂᐊᖅᑕᑎᓐᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓘᒃᑲᖅ 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓄᑖᖅ ᑮᓇᐅᔭᖅᑖᕆᔭᕗᑦ ᑕᒫᓂ ᐊᕐᕌᒍᒥ ᐃᓘᓇᓂ 
ᐃᓚᒋᐊᕈᑏᓐᓇᖅ. ᑕᐃᒪᓕ, ᐊᓯᔾᔨᕈᓐᓇᖅᑕᕗᑦ ᐋᖅᑭᒃᓯᒪᔾᔪᑎᒧᑦ ᐊᒻᒪᓗ ᑖᓐᓇ ᓄᑖᖅ ᑐᙵᕕᐅᓇᓱᐊᖅᑐᖅ 
ᐃᓚᒋᐊᕈᑎᓄᑦ ᑮᓇᐅᔭᑦ ᓄᓇᕗᒻᒧᑦ. ᑐᓂᓯᔪᖅ ᐅᕙᑦᑎᓐᓄᑦ ᑕᒪᒃᑯᓂᖓ, ᑐᙵᕕᒋᔭᖓ ᓈᓴᐅᑎᐅᔪᖅ 
ᐊᓯᔾᔨᔾᔮᖏᑦᑐᖅ ᐊᒻᒪᓗ ᐱᕈᓐᓂᐊᖅᑐᓂ 3.5 ᐳᓴᓐᑯᑦ. 
 
ᑕᒪᑐᒧᖓᓕ ᖃᓄᖅ ᐊᑦᔨᓯᐅᕆᓂᕐᒧᑦ, ᐋᔩᖃᑎᒌᒐᓱᐊᖅᑎᓪᓗᑕ, ᑐᓂᓯᓚᐅᕐᕋᑦᑕ ᑐᒃᓯᕋᐅᑎᑦᑎᓐᓂᒃ ᐊᒻᒪᓗ 
ᑕᐅᖅᓰᓂᐅᓚᐅᖅᑐᓂᒃ ᐃᓂᐅᔪᓂᒃ ᐊᒻᒪᓗ ᑖᔅᓱᒥᖓ ᐊᖏᕈᑎᖃᓚᐅᖅᑐᑕ, ᑕᒪᑐᒧᖓ ᐊᑭᑦᑐᐸᓪᓕᐊᓂᕐᒧᑦ. 
ᐊᕐᕌᒍᑕᒫᑦ ᐊᓯᔾᔨᖃᑦᑕᖅᑐᖅᑕᐅᖅ. 
 
ᑕᑯᓐᓇᖅᑐᒍ ᐅᓪᓗᒥᐅᔪᖅ ᖃᐅᑉᐸᐅᔪᕐᓗ, ᑕᒪᓐᓇ ᖃᐅᔨᓴᕆᐊᖃᕐᓂᐊᖅᐸᕗᑦ, ᑭᓯᐊᓂ ᒫᓐᓇᒧᑦ ᑐᓂᔭᐅᓯᒪᔪᑦ 
ᐅᕙᑦᑎᓐᓄᑦ ᑕᒪᑐᒪᓂ ᑭᓇᐅᔭᑎᒍᑦ ᐊᕐᕌᒍᒥᑦ ᑐᓂᔭᐅᓗᑎᓪᓗ ᐊᑭᑦᑐᕆᐊᕈᑕᐅᔪᑦ ᐃᑲᔫᑎᖃᕐᓂᐊᕐᒪᑕ 
ᐅᕙᑦᑎᓐᓄᑦ ᑮᓇᐅᑎᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᖁᕕᐊᑉᐳᖓ ᐅᖃᐅᓯᖃᕋᕕᑦ ᓇᑎᑐᐃᓐᓇᕐᓂᑦ ᒥᖅᑯᖃᙱᑦᑐᓂᑦ, ᐱᓪᓗᒍ ᑕᐃᓐᓇ 
ᓇᑎᖅ ᒥᖅᑯᓕᒃ ᐲᖅᑕᐅᖁᒃᑲᓐᓂᕋᔭᙱᓇᑦᑎᒍ ᒐᕙᒪᑐᖃᒃᑯᓐᓂ.  
 
ᑖᒃᑯᐊ 3.5%, ᑕᐅᓄᙵᖅᐸᓪᓕᐊᑐᐃᓐᓇᕐᓂᐊᕈᑦᑕ ᐊᒻᒧᑦ ᐱᓪᓗᒍ ᑮᓇᐅᔭᓂᒃ ᐊᒥᒐᖅᓴᓗᐊᕐᓂᕗᑦ 
ᐊᖑᒻᒪᑦᑎᒍᓐᓇᖁᓪᓗᑕ ᐃᓄᒋᐊᔅᓯᕙᓪᓕᐊᓂᐅᔪᓄᑦ ᐊᒻᒪᓗ ᐊᑭᑦᑐᕆᐊᖏᓐᓇᖅᑐᓄᑦ ᑭᓱᑐᐃᓐᓇᕐᓄᑦ. 
ᐋᖅᑮᓯᒪᔪᖃᖅᐹ ᐊᑐᖅᑕᐅᔪᒥᑦ ᐊᖏᕈᒻᒥᑦ ᑕᐃᑯᖓ ᐅᑎᕈᓐᓇᖁᓪᓗᑕ ᐋᔩᕈᑎᒋᓚᐅᖅᑕᑎᓐᓄᑦ 
ᐋᔩᒃᑲᓐᓂᕈᓐᓇᖁᓪᓗᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᓄᑖᖅ ᐊᖏᕈᑦ ᐋᖅᑭᑦᑕᐅᒃᑲᓐᓂᖅᓯᒪᕗᖅ, 
ᐅᖃᒃᑲᓐᓂᕐᓗᖓ, ᓇᓗᓇᐃᖅᓯᔾᔪᑕᐅᕗᖅ ᓇᓪᓕᐅᒃᑲᒫᖃᕐᒪᑦ ᑕᕝᕙᐅᓪᓚᑦᑖᕐᓂᐊᕐᓂᖏᓐᓂᑦ 3.5% 
ᐊᑭᑦᑐᕆᐊᕈᑕᐅᓂᐊᖅᑐᑦ $2-ᕕᓕᐊᓂᑦ ᑐᓂᓯᓗᑎᒃ. ᐱᔾᔪᑎᒋᓪᓗᒍᓕ ᐱᕕᔅᓴᖃᕐᓂᐅᔪᑦ ᐅᖃᐅᓯᖃᕈᓐᓇᖁᓪᓗᑕ 
ᑮᓇᐅᔭᐃᑦ ᖃᓄᐃᓕᖓᒻᒪᖔᑕ ᓄᓇᕗᒻᒥ. ᑕᒪᓐᓇ ᒪᑐᐃᖓᐃᓐᓇᖅᐳᖅ ᐅᖃᐅᓯᕆᔭᐅᔪᓐᓇᖅᑐᓂ. 
 
ᐊᒻᒪᓗ ᐅᖃᐅᓯᐅᓯᒪᒻᒪᑦ, ᓯᕗᓕᖅᑎ ᐅᖃᖃᑎᖃᖅᓯᒪᒻᒪᑦ ᑲᓇᑕᒥ ᐊᖏᔪᖅᑳᕐᔪᐊᕐᒥ ᐲᖅᑎᑕᐅᓂᖏᓐᓂᑦ ᐊᒻᓗ 
ᐊᑐᕋᔅᓴᓂᒃ ᑮᓇᐅᔭᓕᐊᓂᑦ ᑲᑐᔾᔨᓂᕐᒥᑦ. ᑕᐃᒃᑯᐊᖑᕗᑦ ᐊᑐᖅᑕᐅᔪᓐᓇᖅᑐᑦ ᐊᓯᐊᒍᑦ ᐊᖏᓪᓕᒋᐊᕋᓱᐊᕐᓗᑎᒍ 
ᑮᓇᐅᔭᓕᐊᕗᑦ. 

ᑕᕝᕙᓂᔅᓴᐃᓐᓇᖅ, ᐊᓯᖏᑦ ᒥᓂᔅᑕᐅᕝᕖᑦ ᐅᖃᐅᓯᖃᖅᓯᒪᒻᒪᑕ, ᓲᓲᕐᓗ ᐋᐋᓐᓂᐊᖅᑐᓕᕆᔨᒃᑯᑦ; 
ᐊᖏᓪᓕᒋᐊᖅᑕᐅᒐᓱᐊᕐᓗᑎᒃ ᐋᓐᓂᐊᖅᑐᓕᕆᓂᕐᒧᑦ ᑮᓇᐅᔭᐃᑦ, ᑕᐃᒪᐃᔅᓯᒪᓪᓗᑕᓗ ᐃᓱᐊᓂ 
ᐱᑕᖃᕆᐊᖃᖅᑐᒻᒪᕆᐅᔪᓄᑦ ᐃᑲᔪᖅᓱᕐᓂᕐᒧᑦ ᐊᒻᒪᓗ ᐊᐅᓚᑦᑎᓂᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐊᖓᔪᖅᑳᖅ ᐅᖃᕋᑖᕐᒪᑦ ᒪᑐᐃᖓᐃᓐᓇᕐᓂᕋᖅᑐᓂ ᒪᑐᓯᒪᓪᓗᓂᓗ ᓇᑎᖓ ᐋᑐᕚᒥ 
ᐅᖃᐅᓯᖃᖅᑎᓪᓗᑕ. 
 
ᖃᐅᔨᔪᒪᑐᐃᓐᓇᖅᐳᖓ ᑖᓐᓇ ᐊᖏᕈᑦ ᓱᓕ ᐊᑎᓕᐅᖅᑕᐅᓯᒪᙱᒻᒪᖔᖅ, ᐊᒻᒪᓗ ᑎᑎᖅᑲᒃᑰᖅᓯᒪᔪᖅᑕᖃᙱᑉᐸᑦ 
ᐅᕙᑦᑎᓐᓄᑦ ᓴᐳᔾᔨᔾᔪᑕᐅᔪᓐᓇᖅᑐᓂᒃ ᐋᔩᖃᑎᒋᒃᑲᓐᓂᕈᓐᓇᖁᓪᓗᑕ ᑕᐃᒃᑯᓂᖓ ᖃᓄᑐᐃᓐᓇᖅ ᑭᓱᑐᐃᓐᓇᕐᓄᑦ 
ᓴᖅᑭᐊᔪᓄᑦ. ᑭᖑᕙᓗᐊᖅᐹ ᒐᕙᒪᕗᑦ ᐊᐱᕆᒋᐊᖓ ᐃᓛᒃᑰᖅᓯᒪᔪᓂᑦ ᐊᖏᕈᑎᒨᖅᓯᒋᐊᖓ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᓄᑖᖅ ᐊᖏᕈᑦᓱ ᐊᑎᓕᓂᐅᖅᐅᓂᐊᖅᐳᖅ ᐅᕙᒍᑦ 
ᒐᕙᒪᖓᓐᓄᑦ ᐊᓯᔾᔨᖅᑕᐅᓯᒪᔪᑦ ᐃᓚᓕᐅᔾᔭᐅᓗᑎᒃ, ᒪᑐᐃᖅᓯᓂᕐᒧᑦ ᐃᓛᒃᑰᖅᑐᓂᑦ ᐅᕝᕙᓘᓐᓃᑦ ᒪᑐᔭᐅᓂᖏᓐᓄᑦ, 
ᐃᓱᒪᕗᖓᓕ ᒪᑐ ᒪᑐᓚᐅᖅᓯᒪᔾᔮᙱᒻᒪᑦ. 
 
ᐊᑎᓕᐅᕆᑐᐃᓐᓇᕈᕕᑦ ᐊᖏᕈᒻᒥᑦ ᑐᑭᖃᙱᓚᖅ ᐅᖃᐅᓯᐅᒃᑲᓐᓂᕈᓐᓇᙱᒋᐊᖓ, ᐅᕝᕙᓘᓐᓃᑦ ᐊᑎᓕᐅᕐᓂᕐᒥᑦ 
ᐊᖏᕈᒻᒥᑦ ᑕᐃᒫᖅᑕᐅᓗᓂᓗ ᐊᓯᔾᔨᕋᔅᓴᐅᒍᓐᓃᕐᓗᓂ. ᑕᐃᒫᒃ ᑲᔪᓯᑦᑎᐊᕐᓇᙱᒻᒪᑦ. ᒪᑐ ᒪᑐᐃᖓᓐᐃᓇᖅᑐᓂ, 
ᐅᖃᖅᑲᐅᒐᒪ, ᑲᔪᓯᓂᐊᖅᐳᒍᑦ ᐊᖏᓪᓕᒋᐊᕋᓱᐊᕐᓗᒋᑦ ᑮᓇᐅᔭᓕᐊᕗᑦ ᓄᓇᕗᒻᒧᑦ ᑕᒪᓐᓇᓗ ᑕᑯᒋᐊᓂᕐᐊᖅᑐᑎᒍ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᓚᕋᓚᒃ. 
 
ᐊᐱᖅᑯᑦ 036 - 2(2): ᐅᖃᐅᓯᖃᕐᓂᖅ ᑐᖁᖓᔪᓕᕆᔨᐅᑉ ᐅᓂᒃᑳᓕᐊᖏᓐᓂᑦ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋᓕ ᐊᖓᔪᖅᑳᖅ ᐋᓐᓂᐊᖅᑐᓕᕆᔨᒃᑯᑦ. ᐃᓚᒋᕚ 
ᐊᐱᖅᑯᑕᐅᓚᐅᖅᑐᑦ ᐃᑉᐸᔅᓴᖅ ᐱᔾᔪᑎᒋᓪᓗᒍ ᐅᓗᕆᐊᓇᖅᑐᒦᖁᓇᒋᑦ ᐃᓪᓗᓕᕆᔨᒃᑯᓐᓄᑦ ᐃᓪᓗᐃᑦ, ᐅᕝᕙᓘᓐᓃᑦ 
ᐅᖃᐅᓯᖃᖅᑐᖓ ᒫᓐᓇ ᐃᓐᓇᑐᖃᐃᑦ ᐃᓪᓗᖁᖏᓐᓂᑦ. 
 
ᐊᖓᔪᖅᑳᖅ ᕗᕋᐅᓐ ᐅᕙᑦᑎᓐᓄᑦ ᑐᓂᓯᔪᓐᓇᖅᐹ ᑐᖁᖓᔪᓕᕆᔨᐅᑉ ᐅᓂᒃᑳᓕᐊᖏᓐᓂᑦ ᐅᕝᕙᓘᓐᓃᑦ ᓘᑦᑖᑉ 
ᐅᖃᐅᓯᖏᓐᓂᑦ ᒪᓕᒐᓕᐅᕐᕕᒻᒧᑦ. ᖃᐅᔨᔪᒪᔪᐃᓐᓇᐅᒐᑦᑕ ᖃᓄᖅ ᑐᖁᓐᓂᕐᒪᖔᖅ, ᖃᐅᔨᔪᒪᕗᒍᓪᓗ 
ᐅᓗᕆᐊᓴᖅᑐᓕᒫᑦ ᐅᖃᐅᓯᑦᑎᐊᖃᑦᑕᕋᓗᐊᕐᒪᖔᑕ. ᓇᓗᓇᐃᔭᖅᓯᒪᔪᓂ ᖃᐅᔨᔪᒪᔪᐃᓐᓇᐅᔪᒍᑦ. 
ᐅᓂᒃᑳᓕᐅᕈᓐᓇᖅᑮᑦ ᖃᓄᐃᓐᓂᐅᓚᐅᖅᑐᒥ ᐊᕐᕕᐅᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐊᖓᔪᖅᑳᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧ, ᓕᕖᓐᓂᐊ ᐳᕋᐅᕐ. 
 
ᐊᖓᔪᖅᑳᖅ ᓕᕖᓐᓂᐊ ᐳᕋᐅᕐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᖃᐅᔨᒋᐊᖅᑳᕆᐊᖃᕐᓂᐊᕐᑕᕋ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒃᑲᐅᑎᐅᓪᓗᓂ ᐱᔭᐅᔪᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᑰᓕ. 

ᐊᐱᖅᑯᑦ 037 - 2(2): ᐃᓕᓐᓂᐊᖅᑏᑦ ᐊᒻᒪ ᐃᓚᖏ ᐊᖏᕋᖃᕐᕕᖏ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑎᓄ 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖓᔪᖅ ᐊᖓᔪᖅᑳᖅ ᐃᓕᓐᓂᐊᖅᑐᓕᕆᓂᕐᒧ. 
ᐊᖓᔪᖅᑳᖑᔪᖅ ᖃᐅᔨᒪᑦᑎᐊᕐᒪᑦ ᐃᓕᓐᓂᐊᕆᐊᓕᓵᖅᑐᓄ ᐃᓕᓐᓂᐊᕐᕕᑑᖏᑦᑐᑦ ᑭᓯᐊᓂ ᓯᓚᑦᑐᓴᕐᕕᒥᑦᑕᐅᖅ 
ᐃᓕᓐᓂᐊᖅᑏᑦ ᐊᖏᕋᖃᖅᑎᑕᐅᑦᑎᐊᕆᐊᖃᕐᒪᑕ. ᖃᐅᔨᒪᓪᓚᕆᖏᑦᑐᖓ ᖃᑦᑎᓪᓚᕆᐅᒻᒪᖔᑕ ᐃᓕᓐᓂᐊᖅᑏᑦ 
ᐃᓕᓐᓂᐊᖅᑐᑦ ᓄᓇᓕᖏᑕ ᓯᓚᑖᓂ ᐃᓕᓐᓂᐊᖅᑐᑦ. ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᖃᖓ ᐃᓚᒋᑦ 
ᐊᖏᕈᖃᖅᑎᑕᐅᔪᓐᓇᓂᐊᕐᒪᖔᑕ ᐃᓕᓐᓂᐊᖅᑐᓄ ᓯᓚᑦᑐᓴᕐᕕᒻᒥ. 
 
ᐅᖃᖅᑎ (ᑐᓵᔨᑎᒍᑦ): ᐅᖓᔪᖅᑳᖅ ᐃᓕᓐᓂᐊᖅᑐᓕᕆᓂᕐᒧ, ᐄᑐᐊᖅ ᐲᑯ 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᕿᓚᒥᐅᔪᒥ ᐃᓕᓐᓂᐊᖅᑏᑦ ᐊᖏᕋᖏ ᐊᒻᒪ ᐃᓚᒌᑦ ᐊᖏᕋᖏ, 
ᓇᓗᓇᐃᕆᐊᕐᓗᒍ ᓇᑦᓯᐅᑉ ᐊᐱᖅᑯᑎᒋᒃᖃᐅᔭᖓ ᐅᐊᑦᑎᐊᕈᒃᑲᓐᓂ: ᐃᓚᒌᓄ ᐊᖏᕋᖏᓐᓂ ᐱᓯᒪᒐᑦᑕ ᐃᓚᒋᐊᕈᑦ 
ᐊᖏᔫᑎᓂ ᐸᕐᓇᑕᐅᓯᒪᔪᓂ ᐃᓕᓐᓂᐊᖅᑐᓕᕆᔨᒃᑯᓐᓂ. ᑖᓐᓇ ᑲ)ᓯᑎᒍᒪᓯᒪᔭᕗ. ᒫᓐᓇᐅᔪᖅ ᑲᖏᕐᖠᓂᕐᒥ 
ᐊᖏᕋᐃᑦ ᐊᑐᐃᓐᓇᐅᔪᑦ ᐃᓕᓐᓂᐊᖅᑎᓄ ᐃᓄᑑᔪᓄ ᐊᒻᒪ ᑕᒪᓐᓇ ᓈᒻᒪᑦᑐᓂ. 
 
ᒫᓐᓇᐅᔪᒥ ᓴᓇᔪᓐᓇᕆᐊᖃᕋᑦᑕ ᑎᓴᒪᓂ ᐊᖏᕋᓂ, ᐱᔭᐅᔪᒪᓯᒪᔪᖅ ᑲᖏᕐᖠᓂᕐᒥ. ᒫᓐᓇᐅᔪᖅ ᓄᓇᒋᔭᖓ 
ᐊᑐᐃᓐᓇᐅᔪᖅ. ᑕᐃᒪᐃᓐᓂᖓᓄ ᐊᖓᔪᖅᑳᖃᕐᕕᐅᔪᖅ ᓄᓇᒻᒥ ᐊᒻᒪ ᒐᕙᒪᓕᕆᔨᒃᑯᑦ ᐱᓕᕆᕕᖓ ᐊᒻᒪᓗᑦᑕᐅᖅ 
ᕼᐊᒻᒪᓚᒋᔭᖓ ᑲᖏᕐᖠᓂᐅᑉ ᐋᔩᖃᑎᒌᓚᐅᕐᑐᑦ, ᐊᒻᒪ ᓇᓗᓇᐃᖅᓯᓯᒪᓕᕐᑐᑦ ᓄᓇᒋᓂᐊᖅᑕᖓᓂ ᐃᓚᒋᓄ ᐃᓪᓗᖅ 
ᓴᓇᔭᐅᓂᐊᕐᓂᖓ. 
 
ᑕᐃᒪᐃᓐᓂᖓᓄ, ᑕᑯᔭᕆᐊᖃᖅᑐᒍ ᑖᔅᓱᒥᖓ ᓈᓖᕌᕋᒃᓴᓂ ᐊᒻᒪ ᖃᓄᖅ ᑲᔪᓯᒋᐊᕐᓂᐊᕐᒪᖔᑦᑕ 
ᐱᕙᓪᓕᐊᑎᑕᐅᓂᖓᓄ ᓄᓇᐅᑉ. ᑕᐃᒪᓱᓕᑦᑕᐅᖅ, ᐸᕐᓇᑕᐅᓯᒪᔪ ᐃᓗᐊᓃᑦᑐᑦ ᐃᓚᒋᐊᕈᑎᓄ ᐊᖏᔫᑎᓄ 
ᐊᑐᖅᑐᓴᑦ ᑲᔪᓯᒋᐊᖃᕐᓂᖓ. 
 
ᐱᓕᕆᐊᖑᔪᒥ ᐃᓚᒌᓄ ᐊᖏᕋᐅᔪᑦ ᓄᓇᕗᓕᒫᒥ: ᐅᖃᖅᑲᐅᒐᒪ ᐅᐊᑦᑎᐊᕈᒃᑲᓐᓂᖅ 60 ᐃᓕᓐᓂᐊᕐᒪᑕ ᑭᕙᓪᓕᕐᒥ 
ᓯᓚᑦᑐᓴᕐᕕᒻᒥ, 200 ᐅᖓᑖᓃᑦᑐᑦ ᓄᓇᑦᑕ ᐃᓕᓐᓂᐊᕐᕕᖓᓂ, ᐆᑦᑑᑎᒋᓗᒍ, ᐊᒻᒪ ᑕᕝᕙᓂ 
ᐊᖏᓪᓕᒋᐊᕆᐊᖃᓚᐅᖅᑕᕗ ᐃᓕᓐᓂᐊᖅᑏ ᐊᖏᕋᖏᑦ.  
 
ᐃᓚᒋᔭᐅᔪᓕᒫᐸᓗᐃᑦ ᖃᐅᔨᒪᒻᒪᑕ ᐃᓚᒌᓄ ᐊᖏᕋᖅᑕᖃᕐᒪᑦ ᒫᖤ ᐃᖃᓗᓐᓂ; ᑕᑕᑦᑐᐃᓐᓇᐃᑦ, ᐊᒻᒪ 
ᐅᖃᖅᑲᐅᒋᓪᓗᖓ ᐊᑐᖅᑐᐊᕐᒥᒐᑦᑕ ᑕᖅᑳᖓᑐᐃᓐᓇᖅ ᐅᖓᑖᖤ 30 ᖃᑯᖅᑕᓂ ᐃᓪᓗᑯᑖᓂ ᐊᒻᒪ ᐊᓯᖏᓐᓂ 
ᐊᖏᕋᕆᔭᐅᔪᑦ ᐃᓕᓐᓂᐊᖅᑎᓄ, ᐃᓚᒌᓄ ᐃᓕᓐᓂᐊᕆᐊᕈᓐᓇᓂᐊᕐᒪᑕ. 
 
ᐃᓚᒌᓂᑦ ᐊᖏᖅᓯᓚᐅᖏᑦᑐᒍ ᐃᓪᓗᖃᕈᓐᓇᖏᓐᓂᖏᓐᓄ, ᐊᒻᒪ ᐊᖏᖅᓯᓯᒪᒻᒥᔪᒍᑦ ᐅᕗᖓᕈᓐᓇᖅᓯᒪᖏᑦᑐᓂ 
ᐃᓕᓐᓂᐊᕋᓴᓄ ᐅᐱᓐᓇᕋᓂ ᐃᔾᓗᓴᖅᑕᖃᓚᐅᖏᒻᒪᑦ. ᑭᐅᔭᒃᓴᕆᕙᕋ ᐊᓚᒋᔭᐅᔫᑉ ᐊᐱᖅᑯᑎᖓ. 
 
ᐅᖃᖅᑎ (ᑐᓵᔨᑎᒍᑦ): ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᖅᑳᖓᑐᐃᓐᓈᖅᑐᓂ ᐃᓪᓗᓂ ᐊᑐᐃᓐᓇᖅᑕᖃᕐᒪᑦ ᐊᕕᒃᑐᖅᓯᒪᔪᓂ. ᐅᓇ 
ᐅᖃᓕᒫᕐᓂᐊᖅᐸᕋ ᖃᓪᓗᓈᑎᑐ. ᐃᑉᐸᒃᓴᖅ ᐱᕋᑖᒪᐅᖅᑕᕋ. 

(ᑐᓵᔨ ᓄᖅᑲᕐᐳᖅ): "ᑐᓴᕈᒥᓇᖏᑦᑐᒥ ᖃᐅᔨᒃᑲᕈᒪᕙᒋᑦ ᓄᖅᑲᕐᓂᐅᓴᒐᒪ ᐊᐅᓚᑦᑎᔨᐅᓂᕐᒧ ᐃᓕᓐᓂᐊᖅᑕᒥ 
ᑲᖏᕐᖠᓂᐅᕐ ᓯᓚᑦᑐᓴᕐᕕᖓᓂ ᐱᔾᔪᑎᒋᓪᓗᒍ ᐊᖓᔪᖅᑳᖑᓂᕐᓄ ᕿᑐᖓᕐᓄ ᐃᓄᑑᓪᓗᖓᓗ, ᕿᑐᖓᒃᑲ 
ᑲᒪᒌᓐᓇᕆᐊᖃᕐᓂᕐᓄ ᐃᓅᓯᕐᓂ." 
 
(ᑐᓵᔨᑎᒍᑦ): ᐅᑉᐱᕈᓱᒃᑲᒪ ᐊᖓᔪᖅᑳᖑᔪᖅ ᐃᑲᔪᕈᓐᓇᕐᖓᑦ ᑖᒃᑯᓂᖓ ᐃᓕᓐᓂᐊᖅᑎᓂ, ᐅᐱᓐᓇᕋᓂ ᐃᓪᓗᓂ 
ᐊᑐᐃᓐᓇᖅᑕᖃᖓᑦ ᑕᖅᑳᖓᑐᐃᓐᓇᖅ. ᑖᒃᑯᐊ ᓇᓖᕌᕋᒃᓴᐅᑎᔪᓐᓇᖅᑭᒋ, ᐅᐱᓐᓇᕋᓂ ᒫᓐᓇᒃᑯ ᐃᓚᒌᓄ 
ᐊᖏᕋᕆᔭᐅᔪᑦ ᑕᑯᔾᔮᖏᓐᓇᑦᑎᒍ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᐊᖓᔪᖅᑳᖅ ᐄᑐᐊᖅ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᑐᑭᓯᔪᖓ ᐊᒥᓲᔪᑦ ᐃᓕᓐᓂᐊᖅᑏᑦ ᓂᖓᓕᕐᐸᒻᒪᑕ 
ᐊᖏᕋᖃᖅᑎᑕᐅᓂᕐᒧᑦ ᐱᔾᔪᑎᖃᖅᑐᑎ. ᑭᓯᐊᓂᓕ ᐅᕙᓐᓄ ᑕᖅᑲᐅᖓᑐᐃᓐᓇᖅ ᐊᒻᒪ ᐊᑐᖅᑐᐊᕈᓐᓇᕐᓗᒋ 
ᐊᖏᖃᐅᔪᑦ, ᖀᓇᐅᔭᓂ ᐊᑐᐃᓐᓇᖅᑕᖃᖏᑦᑐᖅ; ᑕᐃᒪᐃᖏᑦᑐᖅ. 
 
ᓇᒻᒥᓂᖅ ᓴᖅᑭᑎᑦᑎᔪᓐᓇᕆᐊᖃᕋᑦᑕ ᐊᖏᕋᐅᔪᓂ, ᐊᒻᒪ ᐃᓚᖓ ᓇᒻᒥᓂᖅ ᓴᖅᑭᑎᑦᑎᓇᓱᐊᖅᑐᒍ 
ᐊᖏᕋᕆᔭᐅᔪᓂ, ᓯᓚᑦᑐᓴᕐᕕᐅᓪᓗᓂ ᐃᑲᔪᕐᓗᒋ ᑖᒃᑯᐊ ᐃᓕᓐᓂᐊᖅᑏᑦ. 
 
ᖃᐅᔨᒋᐊᒃᑲᓂᕐᓂᐊᖅᑕᕋ ᐃᓚᒋᔭᐅᔫᑉ ᐱᔪᒪᔭᖓ, ᐊᒻᒪ ᐄᓛᒃ, ᐱᓇᓱᐊᕈᓯᒐᓚᐅᓂᐊᖅᑐᓂ, ᐱᔪᓐᓇᕐᓂᖃᕐᓂᐊᕋᑦᑕ 
ᒪᓕᒐᓕᐅᕐᕕᒻᒥ ᐅᖃᐅᓯᕆᓗᒋ ᐊᒻᒪ ᐊᐃᕙᐅᑎᒋᓗᒋ ᐊᖏᔫᑎᓄ ᐸᕐᓇᑕᐅᓯᒪᔪᑦ, ᐃᓕᓐᓂᐊᑐᓕᕆᔨᒃᑯᓄᑑᖏᑦᑐᖅ, 
ᑭᓯᐊᓂᓕ ᒐᕙᒪᐅᔪᖅ ᐊᑕᖏᕐᓗᒍ. ᐃᒪᒻᒪᖃᖃᐃ ᐃᓚᒋᔭᐅᔪᖅ ᐱᖁᔨᓂᐊᖅᑐᖅ ᑕᐃᑲᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑰᓕ. 
 
ᑰᓕ (ᑐᓵᔨᑎᒍᑦ): ᐅᖃᖅᑏ, ᐃᓚᒋᐊᕈᑕᐅᔪᖅ ᐊᖓᔪᖅᑳᑉ ᑭᐅᔾᔪᑎᖓᓄ. ᐊᖓᔪᖅᑳᖅ ᐅᖃᕐᒪᑦ ᑮᓇᐅᔭᒥ 
ᐱᔭᕆᐊᖃᕐᒪᑦ ᐅᐱᓐᓇᕋᓂ ᑮᓇᐅᔭᓂ ᐊᑐᕈᓐᓇᖏᓐᓇᒥ. ᒐᕙᒪᐅᔪᖅ ᑮᓇᐅᔭᓂ ᐊᑐᕈᓐᓇᖅᑐᖅ. ᓇᑭᑐᐃᓐᓇᑦᑎᐊᖅ 
ᑮᓇᐅᔭᓂ ᐊᑐᕈᓐᓇᖅᑐᖅ. ᑕᑯᒋᐊᕐᓗᒍ ᐃᖃᓗᐃᑦ, ᒐᕙᒪᒃᑯᑦ ᐊᑐᖅᑐᐊᕐᒪᑕ ᐃᓪᓗᓂ ᑕᒫᓂ. 
 
ᐱᐅᓂᖅᓴᐅᕚ ᐃᓅᔪᖅ ᐃᓕᓐᓂᐊᖅᕋᓱᐊᕐᓗᓂ ᐊᒻᒪ ᐃᓚᖏ ᐱᓯᒪᓗᒋ? ᑕᒪᓐᓇ ᑐᐊᕕᕐᓇᓂᒃᓴᐅᓱᒋᔭᕋ 
ᑮᓇᐅᔭᖃᖏᓐᓂᐅᑉ ᓴᓂᐊᓂ ᐊᖓᔪᖅᑳᑉ ᐅᖃᐅᓯᕆᕋᑖᖅᑕᖓᓂ. 
 
ᐅᖃᖅᑎ (ᑐᓵᔨᑎᒍᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐱᖃᑕᐅᖃᑦᑕᖅᓯᒪᒐᒪ ᐱᓇᓱᐊᖅᑐᓂ ᐃᓕᓐᓂᐊᖅᑏ 
ᐊᖏᕋᖏᓐᓂ ᓯᓚᑦᑐᓴᕐᕕᒦᑦᑐᓂ ᐊᒻᒪ ᐅᖃᐅᓯᕆᔪᓐᓇᖅᑕᕋ ᐅᕙᓂ ᐱᔪᓐᓇᐅᑎᖃᕐᓗᖓ. ᓱᖅᑯᐃᒋᔭᕋ 
ᓴᓇᔭᐅᑎᓪᓗᒋ ᐊᖏᖃᐅᔪᑦ 1985ᒥ ᐊᒻᒪ 1986ᒥ ᐸᕐᓇᐃᓂᐅᔪᒥ ᐊᒻᒪ ᓴᖅᑭᑎᓪᓚᕆᑦᑐᒍ 1988ᒥ. ᓄᑖᓂ 
ᐃᓕᓐᓂᐊᖅᑎᓄ ᐊᖏᕋᓂ ᓴᓇᔪᖃᓚᐅᖅᓯᒪᖏᑦᑐ ᐊᕐᕌᒍᓂ 16ᓂ.  
 
ᐱᑕᖃᕆᐊᖃᕐᓂᖓ ᑕᕝᕙᓃᑦᑐᖅ. ᐃᓚᒋᔭᐅᔪᖅ ᓱᓕᔪᖅ, ᑕᖅᑳᖓᑐᐃᓐᓇ ᐊᑐᕋᑦᑕ ᒫᓐᓇᐅᔪᖅ ᑕᕝᕙᓂ ᓄᓇᓕᒻᒥ, 
ᑮᓇᐅᔭᖅᑐᖅᑐᑕ $3,000 ᐊᒻᒪ ᐅᖓᑖᓄ ᑕᖅᑭᑕᒫᑦ ᐊᑐᖅᑐᐊᕈᑎᓄ. ᑕᐃᒪᐃᓐᓂᖓᓄ ᐊᑯᓂᐅᔪᒧ 
ᐸᕐᓇᐃᓯᒪᒋᐊᖃᖅᑐᒍ ᓴᖅᑭᑎᑦᑎᓂᐊᕋᑦᑕ ᐃᓕᓐᓂᐊᖅᑎᓄ ᐊᖏᕋᓂ ᐃᓕᓐᓂᐊᖅᑎᓄ  

ᐃᖃᓗᓐᓅᖅᑐᓄ ᐊᒻᒪ ᑲᖏᕐᖠᓂᕐᒧ ᐊᒻᒪ ᐃᖃᓗᑦᑑᑦᑎᐊᒧ ᐅᐸᑦᑕᐅᔪᓐᓇᓂᐊᕐᒪᑕ ᐃᓕᓐᓂᐊᕐᕕᐅᔪᑦ. 
 
ᐅᖃᖅᑏ, ᑕᕙ ᑕᐃᒫᒃ ᐱᓇᓱᐊᖅᑐᒍ, ᑕᕝᕙᓂᒃᓴᐃᓇᖅᑕᐅᖅ, ᑮᓇᐅᔭᓂ ᐱᔭᕆᐊᖃᕋᒪ ᐊᑐᖅᑐᒃᓴᓂ 
ᓯᓚᑦᑐᓴᕐᕕᐅᔪᓄ ᒪᑐᐃᖓᔪᓐᓇᓂᐊᕐᒪᑦ ᑕᖅᑲᐅᖓᑐᐃᓐᓇᖅ ᐊᒻᒪ ᐊᑐᖅᑐᐊᕈᓐᓇᕐᓗᑕ ᐃᓪᓗᓂ ᐊᑐᐃᓐᓇᐅᔪᓂ. 
 
ᐊᖏᖅᑕᕋ ᐃᓚᒋᔭᐅᔫᑉ ᓇᓗᓇᐃᖅᑕᖓ ᐊᒻᒪ ᐅᖃᖃᑎᒋᔪᓐᓇᕐᓂᐊᕆᓪᓗᒍ ᐊᖏᔪᖅᑳᖓ ᓯᓚᑦᑐᓴᕐᕕᐅᑉ, ᐊᒻᒪ 
ᖃᐅᔨᓗᑕ ᖃᓄᖅ ᐋᖅᑭᒋᐊᖅᑕᐅᔪᓐᓇᕐᒪᖔᖅ ᐊᖏᕋᓕᕆᓂᐅᔪᖅ ᕿᓚᒥᐅᔪᒧ ᑲᖏᕐᖠᓂᕐᒥ, ᑕᒪᓐᓇ 
ᐱᒻᒪᕆᐅᔮᖅᑐᖅ. 
 
ᑕᕙᓂᑦᑕᐅᖅ, ᐅᖃᖅᑲᐅᒻᒥᒐᒪ, ᐊᐅᕙᔪᓐᓴᐅᑎᒋᓂᐊᕋᑦᑎᒍ ᐊᖏᔫᑎᓄ ᐊᑐᖅᑐᔅᓴᓄ, ᐱᖃᓯᐅᔾᔨᔪᑦ 
ᐃᓕᓐᓂᐊᖅᑏᑦ ᐊᖏᕋᖏᑦ, ᑕᕝᕙᓂ ᒪᓕᒐᓕᐅᕐᕕᒻᒥ ᐱᓇᓱᐊᕈᓯᐅᓂᐊᖅᑐᓂᑦ. ᐃᓚᒋᔭᐅᔪᓄᑦ 
ᐃᑲᔪᖅᑕᐅᒍᒪᓂᐊᖅᑐᖓ ᑕᕝᕙᓂ ᒪᓕᒐᓕᐅᕐᕕᒻᒥ ᐊᒻᒪ ᐊᖅᑯᑎᒋᔪᓐᓇᓂᐊᖅᑕᕗᑦ ᐊᒻᒪ ᐋᖅᑭᒐᓱᐊᕐᓗᒋᑦ 
ᐃᓚᒌᓄᑦ ᐊᖏᕋᖃᕐᓂᐅᔪᖅ ᐃᓕᓐᓂᐊᖅᑎᖁᑎᑦᑎᓐᓄ ᓄᓇᕗᒻᒥ ᓯᓚᑦᑐᓴᕐᕕᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ ᒪᑐᔪᖅ. ᐅᑎᖅᑐᑦ ᑲᑎᒪᔾᔪᑎᒃᓴᐃᑦ ᐅᓪᓗᒥ. ᐃᓚᖓ 7. 
ᑎᑎᕋᖅᓯᒪᔪᑦ ᐊᐱᖅᑯᑏᑦ. ᐲᑕᓴᓐ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᕋᖅᓯᒪᔪᑦ ᐊᐱᖅᑯᑏᑦ 010 - 2(2): ᐃᖅᑲᐃᓇᐃᔭᖅᑏᑦ ᐃᓪᓗᖃᖅᑎᑕᐅᓂᖏ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᐲᑕ ᕿᓚᕝᕙᖅ, ᐊᖓᔪᖅᑲᖅ ᑲᒪᒋᔭᖃᖅᑐᖅ ᓄᓇᕗᒻᒥ 
ᐃᓪᓗᓕᕆᔨᕐᔪᐊᑯᓐᓂ. ᐱᔾᔪᑎᒐ ᐃᖅᑲᓇᐃᔭᖅᑏᑦ ᐃᓪᓗᖃᖅᑎᑕᐅᓂᖏ. 
 

1. ᓅᕖᕙ 1, 2004-ᖑᓕᖅᑎᓪᓗᒍ, ᐊᒡᒍᖅᓯᒪᓪᓗᑎ ᓄᓇᓕᑎᒍᑦ ᐊᒻᒪ ᐃᓪᓘᑉ ᐊᖏᓂᖓ, ᐊᒻᒪ ᖃᑦᑎᐅᕙ 
ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄ ᐃᓕᓪᓗᐃᑦ ᐊᑐᖅᑕᐅᖏᑦᑐᑦ? 

 
2. ᑖᒃᑯᓇᓂ ᐊᑐᖅᑕᐅᖏᑦᑐᓂ, ᖃᑦᑎᑦ ᐊᑐᖅᑕᐅᖏᓚᑦ ᑭᓱᒧᑦ: 

 
ᐃ) ᐊᕐᕕᓂᓖᑦ ᑕᖅᑮᑦ ᐊᑕᓂᓘᓐᓃᑦ; 
ᐱ) ᐊᕐᕕᓂᓖᑦ ᑕᖅᑮᑦ ᑎᑭᓪᓗᒍ ᑕᖅᑭᓄ 12 
ᑎ) ᐊᕐᕌᒍ ᐊᑕᐃᓯᖅ ᒪᕐᕉᓘᓐᓃᑦ; ᐊᒻᒪ 
ᑭ) ᐊᕐᕌᒎ ᒪᕐᕉ ᐅᖓᑖᓄᓪᓘᓐᓃᑦ 

 
3. ᓅᕖᕙ 1, 2004-ᖑᓕᖅᑎᓪᓗᒍ, ᐊᒡᒍᖅᓯᒪᓪᓗᑎ ᓄᓇᓕᑎᒍᑦ ᐊᒻᒪ ᐃᓪᓘᑉ ᐊᖏᓂᖓ, ᐊᒻᒪ ᖃᑦᑎᐅᕙ 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄ ᐃᓕᖏᑦ: 
 

ᐃ) ᓇᒻᒥᓂᕆᔭᖅ; ᐊᒻᒪ 
ᐱ) ᐊᑐᖅᑐᐊᖅᑕᖅ 

 
4. ᓅᕖᕙ 1, 2004-ᖑᓕᖅᑎᓪᓗᒍ, ᐊᒡᒍᖅᓯᒪᓪᓗᑎ ᓄᓇᓕᑎᒍᑦ, ᑭᒃᑯᑦ ᒪᓕᒐᖅᑎᒍᑦ ᓇᒻᒥᓂᖃᖅᑲᑦ 

ᐊᑐᖅᑐᐊᖅᑕᐅᔪᓂ ᐊᒻᒪ ᖃᓄᐃᓕᖓᕙᑦ ᐊᑐᓂ ᐊᑐᖅᑐᐊᖅᑕᐅᔪᑦ? 

5. ᓄᓇᕗᑦ ᒐᕙᒪᒃᑯᖏᑦ ᖃᑦᑎᓂ ᐊᑭᓖᕙᑉᐸᑦ ᑕᖅᑭᑕᒫᑦ ᐊᑐᖅᑐᐊᖅᑕᐅᔪᓂ ᐃᓪᓗᓂᑦ? 
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᔪᑦ ᐊᐱᖅᑯᑏᑦ. ᑐᑐ  
 
ᑎᑎᕋᖅᓯᒪᔪᑦ ᐊᐱᖅᑯᑏᑦ 011 - 2(2): ᐃᖅᑲᓇᐃᔭᖅᑎᓄ ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏ ᐊᑐᐊᒐᖏᑦ ᐊᒻᒪ 

ᐊᑐᖃᑦᑕᖅᑕᖏᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᑎᑎᕋᖅᓯᒪᔪᖅ ᐊᐱᖅᑯᑎ ᑐᕌᖅᑐᖅ ᐊᖑᔪᖅᑳᒧ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄ 
ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂ ᓄᓇᕗᒻᒧ, ᐊᑭᓱᒃ. ᐱᔾᔪᑎᖃᖅᑐᖅ ᐃᖅᑲᓇᐃᔭᖅᑎᓄ ᐋᓐᓂᖅᑐᓕᕆᔨᒃᑯᑦ 
ᑲᑎᒪᔨᖏ ᐊᑐᐊᒐᖏᑦ ᐊᒻᒪ ᐊᑐᖃᑦᑕᖅᑕᖏᑦ. 
 

1. ᐱᒋᐊᖅᑐᒍ ᓄᕖᕝᕙ 1, 2004, ᐃᖅᑲᓇᐃᔭᕐᕕᒻᒥ ᐋᓐᓂᖅᑐᓕᕆᔨᒃᑯᑦ ᑲᑎᒪᔨᒃᑯᖏᑕ ᓄᓇᕘᒧᑦ 
ᓄᓇᑦᓯᐊᕐᒧᓪᓗ ᑐᖅᑯᖅᑕᐅᓯᒪᔪᖁᑎᖏᑦ ᑮᓇᐅᔭᑦ ᓇᒻᒥᓂᖁᑎᒋᔭᐅᕙᑦ ᐅᕝᕙᓘᓐᓃᑦ 
ᖃᑦᑏᓐᓇᕈᕆᐊᔾᔮᙱᓪᓗᑎᑦ ᐱᕈᖅᑎᑕᐅᕙᓪᓕᐊᕙᑦ ᑮᓇᐅᔭᖃᕐᕕᐅᔪᒥᒃ ᐊᓯᖏᓐᓂᓘᓐᓃᑦ 
ᐱᕈᖅᐸᓪᓕᐊᔾᔪᑎᒃᑰᖅᑎᑦᑎᕙᑦ ᒪᓐᑐᕆᐊᑉ ᑮᓇᐅᔭᖃᕐᕕᖓᓂᒃ? 

 
2. ᑲᑎᒪᔨᐅᔪᑦ ᐱᕈᖅᐸᓪᓕᐊᔾᔪᑎᒃᑯᑦ ᑮᓇᐅᔭᓂᒃ ᐊᑐᐊᒐᖏᑦ ᐱᕈᖅᐸᓪᓕᐊᑎᑦᑎᔪᓐᓇᖅᐸᑦ 

ᑯᐊᐳᕇᓴᐅᔪᓂᒃ ᖁᔭᓈᖅᓯᔪᖃᕋᐃᒻᒪᑦ ᐱᔨᑦᑎᕋᐅᑎᖏᓐᓂᒃ ᑮᓇᐅᔭᖏᓐᓂᓪᓗ ᐃᓐᓄᓐᓄᑦ 
ᓄᓇᕘᒥᐅᑕᐅᓄᑦ ᐊᒻᒪᓗ ᓄᓇᑦᓯᐊᕐᒥᐅᑕᓄᑦ? 

 
3. ᑲᑎᒪᔨᐅᔪᑦ ᐃᓕᖅᑯᓯᖃᑦᑎᐊᕋᓱᐊᕐᓂᕐᒧᑦ ᖃᐅᔨᓴᖅᑎᖏᑦ ᖃᓄᐃᑦᑐᓂᒃ ᐊᐅᓚᔾᔪᓯᖃᖅᐸᑦ ᒪᓕᓪᓗᒋᑦ 

ᐱᕈᖅᐸᓪᓕᐊᑎᑕᐅᔪᖁᑎᖏᑦ ᑮᓇᐅᔭᑦ ᖃᐅᔨᓴᕆᐊᖃᓕᕋᐃᒻᒪᑕ ᓇᒻᒥᓂᖁᑎᓕᐅᔪᓂᒃ 
ᑐᐹᑭᓕᐅᖅᑎᓂᑦ, ᑐᓂᐅᖅᑲᐃᔨᓂᒃ ᑐᐹᑭᓂᑦ, ᐊᒻᒪᓗ ᓂᐅᕕᐊᒃᓴᖃᖅᐸᑦᑐᓄᓪᓗ ᑐᐹᑭᓂᑦ ᐊᒻᒪᓗ 
ᑲᑎᖅᓱᖅᑕᐅᕙᓪᓕᐊᔪᑦ ᑮᓇᐅᔭᖁᑎᖏᑦ ᑐᖅᑯᖅᑕᐅᓯᒪᔪᑦ ᐱᕈᖅᐸᓪᓕᐊᓂᖏᑕ ᖃᑦᑎᐅᕙᑦ ᐳᓴᓐᑎᖏᑦ 
ᓇᓚᐅᑦᑖᖅᑕᐅᓗᑎᑦ? 

 
4. ᑲᑎᒪᔨᐅᔪᑦ ᐃᓕᖅᑯᓯᖃᑦᑎᐊᕋᓱᐊᕐᓂᕐᒧᑦ ᖃᐅᔨᓴᖅᑎᖏᑦ ᖃᓄᐃᑦᑐᓂᒃ ᐊᐅᓚᔾᔪᓯᖃᖅᐸᑦ ᒪᓕᓪᓗᒋᑦ 

ᐱᕈᖅᐸᓪᓕᐊᑎᑕᐅᔪᖁᑎᖏᑦ ᑮᓇᐅᔭᑦ ᖃᐅᔨᓴᕆᐊᖃᓕᕋᐃᒻᒪᑕ ᓇᒻᒥᓂᖁᑎᓕᐅᔪᓂᒃ 
ᐃᒥᐊᓗᓕᐅᖅᑎᓂᑦ, ᑐᓂᐅᖅᑲᐃᔨᓂᒃ ᐃᒥᐊᓗᓐᓂᑦ, ᐊᒻᒪᓗ ᓂᐅᕕᐊᒃᓴᖃᖅᐸᑦᑐᓄᓪᓗ ᐃᒥᐊᓗᓐᓂᑦ 
ᐊᒻᒪᓗ ᑲᑎᖅᓱᖅᑕᐅᕙᓪᓕᐊᔪᑦ ᑮᓇᐅᔭᖁᑎᖏᑦ ᑐᖅᑯᖅᑕᐅᓯᒪᔪᑦ ᐱᕈᖅᐸᓪᓕᐊᓂᖏᑕ ᖃᑦᑎᐅᕙᑦ 
ᐳᓴᓐᑎᖏᑦ ᓇᓚᐅᑦᑖᖅᑕᐅᓗᑎᑦ? 

 
5. ᖃᓄᐃᑦᑐᓂᒃ ᐊᑐᐊᒐᕐᓂᒃ ᒪᓕᓲᖑᕙᑦ ᑲᑎᒪᔨᐅᔪᑦ ᖃᐅᔨᓴᕆᐊᖃᓕᕋᐃᒻᒪᑕ 

ᐃᓕᖅᑯᓯᖃᑦᑎᐊᕋᓗᐊᕐᒪᖔᑕ ᐃᖅᑲᓇᐃᔭᕐᕕᑦ? 
 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑎᑎᕋᖅᓯᒪᔪᖅᑎᒍᑦ ᐊᐱᖅᑯᑎᑦ. ᐲᑕᓴᓐ. 
 
ᑎᑎᕋᖅᓯᒪᔪᖅᑎᒍᑦ ᐊᐱᖅᑯᑎᑦ 012 - 2(2): ᐃᓪᓗᒥ ᐊᑐᖅᑐᐊᕐᓂᕐᒧᑦ ᐊᑭᓕᒃᓴᑦ ᐊᒻᒪᓗ 

ᐊᑐᖅᑐᐊᖅᑎᐅᔪᓄᑦ ᓱᕋᑦᑕᒥᓂᐅᔪᑉ ᐊᑭᖏᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ, ᐊᖓᔪᖅᑳᒧᑦ ᐲᑕ ᕿᓚᕝᕙᕐᒧᑦ ᑐᕌᖅᑎᒃᑲᓐᓂᖅᐸᕋ, ᒥᓂᔅᑕᐅᔪᖅ 
ᓄᓇᕘᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᐱᔾᔪᑎᒋᓪᓗᒋᑦ ᐃᓪᓗᒥ ᐊᑐᖅᑐᐊᕐᓂᕐᒧᑦ ᐊᑭᓕᒃᓴᑦ ᐊᒻᒪᓗ ᐊᑐᖅᑐᐊᖅᑎᐅᔪᒧᑦ 
ᓱᕋᑦᑕᒥᓂᐅᔪᑦ ᐊᑭᖏᑦ: 

1. ᐱᒋᐊᖅᑐᒍ ᓄᕖᕝᕙ 1, 2004, ᖃᑦᑎᓂᒃ ᐊᑐᖅᑐᐊᖅᑎᐅᔪᑦ ᑲᑎᓪᓗᒋᑦ ᐊᑭᓕᒃᓴᖃᖅᐸᑦ ᐊᑐᓂ 
ᓄᓇᓕᓐᓂ ᐃᓪᓗᓕᕆᔨᒃᑯ ᓄᓇᕘᒥ? 

 
2. ᓄᓇᓕᐅᔪᑦ ᐊᕕᑦᑐᖅᓯᒪᒻᒥᓗᒋᑦ, ᖃᑦᑎᑦ ᐃᓪᓗᓕᕆᔨᒃᑯᓐᓂ ᑭᓇᒃᑯᑐᐃᓐᓇᕐᓄᑦ ᐃᓪᓗᒋᔭᐅᔪᓂ 

ᐊᑐᖅᑐᐊᖃᑦᑕᖅᑐᑦ ᐊᑭᓕᒃᓴᖃᖅᐸᑦ? 
 

3. ᖃᑦᑎᓂᒃ ᐊᑭᓕᒃᓴᓂᒃ ᖁᔭᓈᖅᓯᖃᑦᑕᖅᐸᑦ ᐃᓪᓗᓕᕆᔨᒃᑯᑦ ᐊᑐᓂ ᑕᒪᐃᓐᓄ ᐊᕐᕌᒍᓄᑦ 2002-2003ᓄᒃ 
ᐊᒻᒪᓗ 2003-2004-ᓄᒃ ᐊᕐᕌᒎᓐᓄᒃ? 

 
4. ᖃᓄᐃᑦᑐᓪᓚᑦᑖᑦ ᐱᔾᔪᑎᒋᓪᓗᒋᑦ ᓴᖅᑭᖅᑎᑕᐅᕙᙱᓚᑦ ᑲᑎᒪᔪᖃᖅᑎᓪᓗᒍ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓄᑦ ᐊᕐᕌᒍᑕᒫᑦ ᐅᓂᒃᑳᓕᐊᖏᓐᓂᒃ ᐊᕐᕌᒍᓄᑦ 2002-2003-ᓄᒃ ᐊᒻᒪᓗ 2003-
2004-ᓄᒃ ᐊᕐᕌᒎᓐᓄᒃ? 

 
 

5. ᐊᑐᓂ ᐊᕐᕌᒍᓄᑦ ᐅᑯᓄᖓ, ᖃᑦᑎᓂᒃ ᐊᑐᖅᑐᐊᕐᓂᕐᒧᑦ ᐊᑭᓕᒃᓴᐅᔪᑦ ᐊᑭᓕᐅᑕᐅᓐᓂᖅᐸᑦ ᐊᑐᓂ 
ᐃᓪᓗᓕᕆᔨᒃᑯᓐᓄᑦ ᓄᓇᓕᓐᓂ? ᐃ. 1999-2000 ᐱ. 2000-2001 ᑎ. 2001-2002 ᑭ. 2002-2003 
ᒋ. 2003-2004 ᒥ. 2004-2005 ᐅᓪᓗᒥᒧᑦ ᑎᑭᑦᑐᒍ, ᐄᐳᕈ 1, 2004-ᒥ ᓯᑏᕝᕙ 30, 2004-ᒧᑦ 
ᑎᑭᑦᑐᒍ 

 
6. ᐊᕐᕌᒍᑦ ᐃᓛᒃᑰᖅᑎᓪᓗᒋᑦ, ᐊᕕᑦᑐᖅᓯᒪᔪᓂᒃ ᓄᓇᓕᓐᓂ ᐃᓪᓗᓕᕆᔨᒃᑯᑦ ᑮᓇᐅᔭᓂᒃ ᖃᑦᑎᓂᒃ 

ᐋᖅᑮᒋᐊᕈᑕᐅᔪᒥᓂᕐᓂᒃ ᐊᑐᕐᓂᖅᐸᑦ ᐃᓪᓗᓄᑦ ᐊᑐᖅᑐᐊᖅᑎᓄᑦ ᓱᕋᑦᑕᒥᓂᐅᔪᓄᑦ? ᐃ. 1999-2000 
ᐱ. 2000-2001 ᑎ. 2001-2002 ᑭ. 2002-2003 ᒋ. 2003-2004 ᒥ. 2004-2005 ᐅᓪᓗᒥᒧᑦ 
ᑎᑭᑦᑐᒍ, ᐄᐳᕈ 1, 2004-ᒥ ᓯᑏᕝᕙ 30, 2004-ᒧᑦ ᑎᑭᑦᑐᒍ 

 
7. ᐊᕐᕌᒍᑦ ᐃᓛᒃᑰᖅᑎᓪᓗᒋᑦ, ᖃᑦᑎᑦ ᐊᑐᖅᑐᐊᖅᑎᐅᔪᑦ ᐊᓂᑎᑕᐅᓐᓂᖅᐸᑦ ᐊᖏᕐᕋᒥᓂᒃ ᐊᑐᓂ 

ᓄᓇᖏᓐᓃᓪᓗᒋᑦ ᐊᑭᓕᒃᓴᖃᖅᑐᒥᓂᐅᓂᖏᓐᓄᑦ ᐱᔾᔪᑎᒋᓪᓗᒋᑦ ᐊᓯᖏᓐᓂᓪᓘᓐᓃᑦ? ᐃ. 1999-2000 
ᐱ. 2000-2001 ᑎ. 2001-2002 ᑭ. 2002-2003 ᒋ. 2003-2004 ᒥ. 2004-2005 ᐅᓪᓗᒥᒧᑦ 
ᑎᑭᑦᑐᒍ, ᐄᐳᕈ 1, 2004-ᒥ ᓯᑏᕝᕙ 30, 2004-ᒧᑦ ᑎᑭᑦᑐᒍ 

 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑎᑎᕋᖅᓯᒪᔪᖅᑎᒍᑦ ᐊᐱᖅᑯᑎᑦ. ᐅᑎᕐᕕᒋᓗᒋᑦ ᑲᑎᒪᔾᔪᑎᒃᓴᐅᔪᑦ. ᑲᑎᒪᔾᔪᑎ 8. 
ᑲᑎᒪᔾᔪᑎ 9. ᑲᑎᒻᒪᖁᑎᑦᓴᖅ 10. ᑲᑎᒻᒪᖁᑎᑦᓴᖅ 11. ᑲᑎᒻᒪᖁᑎᑦᓴᖅ 12. ᑲᑎᒻᒪᖁᑎᑦᓴᖅ 13. ᐃᕝᔭᕈᑕᐃᓚᒃ. 
 

   ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᖅ 012 - 2(2): ᑎᑎᖅᑲᐃᑦ ᐃᓄᑐᖃᓕᕆᔩᑦ ᑲᑎᒻᒪᔨᖏᓐᓂᒃ ᐱᔾᔪᑎᓖᑦ ᐃᓄᑐᖃᐃᑦ 

ᐊᖏᕐᕋᖏᓐᓂᒃ 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑏ. ᖁᕕᐊᔪᔪᖓ ᖃᐅᔨᒋᐊᖅ ᑕᐃᑲᓂ ᓯᕗᓪᓕᕐᒥ ᐅᖃᓕᒪᔪᖃᖅᑎᓪᓗᒍ 
ᐃᑦᓯᕙᐅᑕᕐᔪᐊᒥ, ᒐᕙᒪᒃᑯᑦ ᐱᑕᖃᖅᑎᑦᓯᖕᓚᓕᕆᐊᖏᑦ ᐃᓄᑐᖃᒃᑯᕕᓐᓂᒃ ᓄᓇᕗᑦ ᓄᓇᓕᖏᓐᓂ. ᑕᐃᒫᒃ 
ᒪᓕᒐᓕᐅᖅᑎᐅᖃᑎᒐ ᖁᑦᑎᑦᑐᒥᐅᓄᑦ ᐅᖃᖅᑲᐅᒻᒪᑦ, ᐃᓚᖏᑦ ᓄᓇᓖᑦ ᓇᓗᓇᐃᖅᓯᓯᒪᓕᕇᖅᑐᑦ 
ᑭᙴᒪᒋᔭᒥᓐᓂᒃ ᐃᓄᑐᖃᒃᑯᕕᓐᓄᑦ. 
 
ᐅᓪᓗᒥ ᐊᓚᒃᑲᐃᕗᖓ ᑎᑎᖅᑲᓂᒃ ᐃᓄᑐᖃᐃᑦ ᑲᑎᒻᒪᔨᖏᓐᓃᙶᖅᑐᓂᕐ ᖁᕐᓗᑦᑐᒥ ᓇᓗᓇᐃᖅᓯᔪᓂ 
ᐱᔾᔪᑎᒥᓐᓂᒃ ᐃᓄᑐᖃᒃᑯᕕᒃ ᓴᓇᔭᐅᓛᕐᓂᖓᓄᑦ ᑕᑉᐱᑲᓂ ᓄᓇᓕᖏᓐᓂ. ᓂᕆᐅᒋᔪᒪᕙᕋ ᐊᖓᔪᖅᑳᖓ 
ᐋᓐᓂᐊᖃᕐᓴᖏᑦᑐᓕᕆᔩᑦ ᐃᓄᓕᕆᔩᓪᓗ ᐃᓱᒪᕕᒋᒋᐊᖃᖅᓯᒪᔪᒥᒃ ᐃᓱᒪᕕᖃᕐᓂᐊᓕᕋᓗᐊᕆᐊᖓ 
ᑭᙴᒪᒋᔭᐅᓂᕋᖅᑕᓂᒃ ᑖᒃᑯᓇᓂ ᑎᑎᖅᑲᓂ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓚᒃᑲᐃᓂᖅ ᑎᑎᖅᑲᓂᒃ. ᐅᓛᔪᒃ. 
 
ᓴᖅᑭᑕᐅᔪᖅ ᑎᑎᖅᑲᖅ 013 - 2(2): ᐊᕙᑎᓕᕆᓂᕐᒧᑦ ᐱᔪᓐᓇᐅᑏᑦ ᒪᓕᒐᖓᓄᑦ ᑲᑎᑎᖅᓯᒪᔪᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐊᐃᑉᕉᓪ 1999 - ᑏᓴᒻᕙ 2003 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨ ᓄᖅᑲᖅᐳᖅ): ᐊᓚᒃᑲᐃᔪᒪᔪᖓ ᐅᑯᓂᖓ 
ᑎᑎᖅᑲᓂᒃ , ᐊᕙᑎᓕᕆᓂᕐᒧᑦ ᐱᔪᓐᓇᐅᑏᑦ ᒪᓕᒐᖓᓂᒃ, ᑲᑎᑎᖅᓯᒪᔪᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐊᕐᕌᒍᓐᓅᑦ 
ᐊᐃᑉᐳᕉᓪ 1999, ᑎᑭᐅᑎᓗᒍ ᑏᓴᒻᕙ 2003. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓚᒃᑲᐃᓂᖅ ᑎᑎᖅᑲᓂᒃ. ᐲᑐᓴᓐ. 
 
ᓴᖅᑭᑕᐅᔪᖅ ᑎᑎᖅᑲᖅ 014 - 2(2): ᑎᑎᖅᑲᐃᑦ ᐊᖓᔪᖅᑳᒥᒃ ᐋᓐᑎ ᓯᑳᑦ, ᐲᓰᒃᑯᓐᓂᒃ, ᒪᓕᒐᓕᐅᖅᑎ 
 
ᐲᑐᓴᓐ: ᖁᔭᓐᓇᒦᒃ, ᐅᖃᖅᑏ. ᐊᓚᒃᑲᐃᔪᒪᕗᖓ ᐅᓪᓗᒥ, ᒪᕐᕉᓐᓂᒃ ᑎᑎᖅᑳᓐᓂᒃ ᐱᕋᑖᓚᐅᖅᑕᓐᓂᒃ ᑲᓇᑕᐅᑉ 
ᐊᖓᔪᖅᑳᖓᓂᒃ ᐊᒻᒪᓗ ᐊᖓᔪᖅᑳᖓᓂᒃ ᐃᓄᓕᕆᔨᑐᖃᒃᑯᑦ ᑭᐅᒍᑎᖏᓐᓂᒃ ᖃᐃᖅᑯᓯᒪᒐᒃᑭᒃ ᓂᐅᕐᕈᖁᑦᓱᒋᒃ 
ᑕᐸᓇᐃᑦᑐᐊᓗᒻᒧᑦ ᕿᑎᕐᒥᐅᓄᑦ ᓄᓇᕗᒻᒧᑦ. 
 
ᐊᖓᔪᖅᑳᑉ ᓯᑳᑦ ᑭᐅᒍᓯᖓ ᑐᑭᓯᔪᖅ ᖁᕕᐊᓇᖅᓱᓂ ᐅᔭᕋᓐᓂᐊᕐᕕᖃᕈᓐᓇᑐᐃᓐᓇᕆᐊᖃᕆᐊᑦᑕ ᕿᑎᕐᒥᐅᓂ 
ᐊᒻᒪᓗ ᓇᓗᓇᐃᖅᓯᑦᓱᓂ ᑎᑭᒍᒪᓂᕐᒥᓂᒃ ᓄᓇᕗᒻᒧᑦ ᐊᒡᒋᖅᑐᓂ ᑕᖅᑭᓂ. ᐸᕐᓇᓯᒪᔪᖓ ᑐᙵᓱᑦᑎᓛᕆᐊᖓ 
ᐃᖃᓗᑦᑑᑦᓯᐊᕐᒥ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓚᒃᑲᐃᓂᖅ ᑎᑎᖅᑲᓂᒃ. ᐅᑎᕐᕕᒋᓗᒋᑦ ᑎᓕᐅᕆᒍᑏᑦ ᐅᓪᓗᒥ. ᒪᒥᐊᓇᖅ 
ᐲᑐᓴᓐ. 
 
ᓴᖅᑭᑕᐅᔪᖅ ᑎᑎᖅᑲᖅ 015 - 2(2): ᐱᒋᐊᖅᑎᑦᓯᒍᑏᑦ ᑲᔪᓯᑎᑕᐅᓯᒪᔪᑦ ᐃᓕᓐᓂᐊᖅᑐᓕᕆᔩᑦ 

ᐋᓐᓂᐊᖃᕐᓇᖏᑦᑐᓕᕆᔩᓪᓗ ᑲᑎᒻᒪᔨᖏᓐᓄᑦ ᓄᓇᕗᒻᒥ 
 
ᐲᑐᓴᓐ: ᖁᔭᓐᓇᒦᒃ, ᐅᖃᖅᑏ. ᐊᑕᐅᓯᓱᖓᕐᒥᒃ ᑎᑎᖅᑲᓕᔭᖅᑐᖓ ᐊᓚᒃᑲᖅᑎᒍᒪᔭᓐᓂᒃ. ᐱᒋᐊᖅᑎᑦᓯᒍᑎᖓ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐊᕐᕌᒍᑕᒫᖅᓯᐅᒻᒥ ᑲᑎᒻᒪᓂᕐᒥᓐᓂ ᑲᑎᒻᒪᒍᑎᒥᓐᓂ ᖁᕐᓗᑦᑐᒥ 
ᑕᖅᑭᐅᓚᐅᖅᑐᒥ. ᐅᐸᑦᓯᒪᔪᔪᖓ. 
 
ᓯᑕᒪᑦ ᐱᒋᐊᖅᑎᑦᓯᒍᑎᑕᓕᒃ. ᐊᑕᐅᓯᖅ ᐃᓕᓐᓂᐊᖅᑐᓕᕆᔩᑦ ᑲᑎᒻᒪᔨᖏᓐᓂᒃ, ᐊᐃᑉᐸᖓ ᐅᕕᒃᑲᓕᕆᔨᖏᓐᓂᒃ 
ᕿᑎᕐᒥᐅᑦ, ᐊᑕᐅᓯᖅ ᐃᓄᑐᖃᖏᓐᓂᒃ ᕿᑎᕐᒥᐅᑦ ᐊᒻᒪ ᓯᑕᒪᖓᑦ ᐊᕐᓇᖏᓐᓂᒃ 
ᕿᑎᕐᒥᐅᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓚᒃᑲᐃᓂᖅ ᑎᑎᖅᑲᓂᒃ. ᐅᑎᕐᕕᒋᓗᒋᑦ ᑎᓕᐅᕆᒍᑏᑦ ᐅᓪᓗᒥ. ᑲᑎᒻᒪᐅᑎᑦᓴᖅ 
14. ᑲᑎᒻᒪᐅᑎᑦᓴᖅ 15. ᑲᑎᒻᒪᐅᑎᑦᓴᖅ 16. ᑲᑎᒪᔾᔪᑎᔅᓴᖅ 17. ᑲᑎᒪᔾᔪᑎᔅᓴᖅ 18. ᑭᖑᓪᓕᕐᒥᑦ ᐅᖃᓕᒫᖅᓯᓂᖅ 
ᒪᓕᒐᒃᓴᓂᑦ. ᐊᒡᓘᒃᑲᖅ. 
 

ᑲᑎᒪᔾᔪᑎᔅᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
  
ᒪᓕᒐᔅᓴᖅ 4 - ᓴᓂᕐᕙᖅᑕᐅᓯᒪᔪᑦ ᑮᓇᐅᔭᐃᑦ (ᐊᑭᑐᔪᓄᑦ) ᒪᓕᒐᖅ 2005-06 - ᑭᖑᓪᓕᕐᒥᑦ 

ᐅᖃᓕᒫᖅᑕᐅᓂᖏᑦ 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᑭᖑᕝᕕᖅᑕᐅᓪᓗᓂ ᐊᖓᔪᖅᑳᕐᒧᑦ 
ᑲᖏᖅᖠᓂᕐᒥ ᓂᒋᐊᓄᑦ-ᑎᑭᕋᕐᔪᐊᕐᒧ ᒪᓕᒐᔅᓴᖅ 4, ᓴᓂᕐᕙᖅᑕᐅᓯᒪᔪᑦ ᐊᑭᑐᔪᓄᑦ 2005-06 ᑭᖑᓪᓕᖓᓂ 
ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᒨᓴᓕᐅᖅᑐᖃᕐᒪᑦ. ᑕᐃᒃᑯᐊ ᐊᖏᖅᑐᑦ. ᐊᖏᙱᑦᑐᑦ. ᒨᓴ ᑲᔪᓯᕗᖅ ᒪᓕᒐᔅᓴᖅ 4 
ᐅᖃᓕᒫᖅᑕᐅᓪᓗᓂ ᒪᕐᕈᐊᖅᑎᖓᓂᑦ ᒪᓕᒐᔅᓴᖅ 4 ᐊᑐᐃᓐᓇᐅᓕᖅᑐᓂ ᑐᓂᔭᐅᓂᐊᕐᓗᓂ ᑲᑎᒪᔨᕋᓛᑐᐃᓐᓇᕐᓄᑦ. 
 
ᑭᖑᓪᓕᕐᒥᑦ ᐅᖃᓕᒫᖅᓯᓂᖅ ᒪᓕᒐᔅᓴᕐᓂᑦ. ᑲᑎᒪᔾᔪᑎᔅᓴᖅ 19. ᐃᓱᒪᔅᓴᖅᓯᐅᕐᓂᖏᑦ ᑲᑎᒪᔨᕋᓛᑐᐃᓐᓇᐃᑦ 
ᒪᓕᒐᔅᓴᕐᓄᑦ ᐊᒻᒪᓗ ᐊᓯᖏᓐᓄᑦ ᐱᓕᕆᐊᔅᓴᕐᓄᑦ. ᒪᓕᒐᔅᓴᖅ 4. ᓴᓂᕐᕙᖅᑕᐅᓯᒪᔪᑦ ᐊᑭᑐᔪᓄᑦᒧ ᒪᓕᒐᖅ ᓇᑦᑎᖅ 
ᐃᒃᓯᕙᐅᑕᐅᓪᓗᓂ. ᓄᖅᑲᖓᑲᐃᓐᓇᕐᓂᐊᕋᑦᑕ 20-ᒥᓂᔅᓯᓂᑦ. 
 
ᐃᖅᓱᖅᑏ. 
 
ᐳᐳ ᒪᓕᒐᓕᐅᖅᑏᑦ ᓄᖅᑲᖓᑲᐃᓐᓇᓚᐅᖅᑐᑦ 15:18 ᑲᔪᓯᓪᓗᑎᒃ 15:46 

ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ: ᐱᒋᐊᖅᑎᑦᓱᒪᓪᓗᒍ ᑲᑎᒪᔨᕋᓛᑦ ᑲᑎᒪᓂᖓ. ᖁᔭᓐᓇᒦᒃ. 
 
ᑲᑎᒪᔩᓐᓇᐃᑦ ᐱᓕᕆᐊᒃᓴᖃᖅᐳᑦᑲ ᐅᑯᓇᙵᑦ: ᒪᓕᒐᒃᓴᖅ 4, ᓴᓂᕐᕙᖅᑕᐅᔪᓄᑦ ᐊᑭᑐᔫᑎᓄᑦ ᐱᖁᔭᖅ, 
2005/2006. 
 
ᑲᑎᒪᔨᕋᓛᑦ ᖃᓄᐃᑦᑐᒪᕙᑦ? ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᑎᔪᒪᕗᒍᑦ ᕿᒥᕐᕈᓂᕆᔭᑦᑎᓐᓂᒃ ᐊᑭᑐᔫᑎᓄᑦ 
ᒥᑦᑕᐅᓯᖅᑕᐅᓯᒪᔪᓂᒃ ᐊᕙᑎᓕᕆᔨᒃᑯᓐᓂ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐅᖃᖅᑎ (ᑐᓵᔨᒃᑯᑦ): ᐊᖏᕈᑎᖃᖅᐱᓯ ᑲᒪᒋᒐᔭᕈᑦᑎᒍ ᒪᓕᒐᒃᓴᖅ 4. (ᑐᓵᔨ ᓄᖅᑲᖅᐳᖅ)  
 
ᐊᖓᔪᖅᑳᖅ ᐅᓚᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᕕᐊᓱᒃᑐᖓ ᑲᔪᓯᒋᐊᕈᓐᒻᓇᕋᑦᑕ 
ᕿᒥᕐᕈᓂᕆᔭᑦᑎᓐᓂᒃ ᐊᑭᑐᔫᑎᓄᑦ ᑐᖓᐅᑦᓯᓯᒪᔭᑦᑎᓐᓂᓂᒃ ᐊᕙᑎᓕᕆᓂᕐᒧᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑖᖅ, ᐊᕙᑎᓕᕆᔨᒃᑯᑦ ᕿᓄᐊᕆᔾᔪᑎᒋᔭᖓ ᐊᑭᑐᔫᑎᓄᑦ ᐊᑐᖅᑐᑦᓴᐅᔪᓂ 2005ᒥᑦ 2006ᒧᑦ 
ᓴᓂᕐᕙᖅᑕᐅᓯᒪᓂᖃᖅᑐᖅ $1,856,000ᓂᒃ. ᒥᓂᔅᑕᐅᕝᕕᓪᓂ 23ᓂᒃ ᐱᓕᕆᐊᒃᓴᖃᐅᖅᑐᑦ ᐊᑭᑐᔫᑎᓄᑦ 
ᐱᒋᓪᓗᐊᑕᖃᖅᑐᑎᒃ ᒪᕐᕉᓐᒃ: ᒥᙳᐃᓯᕐᕕᑦ ᒥᐊᓂᕆᕕᓪᓗ ᐊᒻᒪ ᐆᒪᔪᓕᕆᓂᖅ 
 
(ᑐᓵᔨ ᓄᖅᑲᖅᐳᖅ) ᓄᓇᕗᒻᒥ ᒥᙳᐃᓯᕐᕕᑦ ᐱᓕᕆᓪᓗᐊᑕᕐᒪᑕ ᓴᐳᑎᔭᐅᓂᑦᑕᖏᓐᓄᑦ 
ᐊᔭᐅᖅᑐᕈᑕᐅᓂᑦᑕᖏᓐᓄᓪᓗ ᐃᓚᖏᑕ ᓄᓇᕗᒻᒥ ᐊᕙᒻᒥ ᐃᓕᖅᑯᓯᐅᔪᒥᓪᓗ ᐱᕕᐊᓐᓇᕐᓂᖏᓐᓂᒃ, 
ᐃᑲᔪᖅᑐᖅᑕᐅᑦᑎᐊᕐᓂᖏᑕᓗ ᐊᑐᖅᑕᐅᕙᑦᑐᐃᑦ ᐱᙳᐊᖅᑐᓕᕆᓂᕐᒥ ᐳᓚᕋᖅᑐᓕᕆᓂᕐᒥᓗ. ᒥᙳᐃᓯᕐᕕᕗᑦ 
ᐱᕙᓪᓕᐊᔭᐅᓯᒪᓪᓗᑎᒃ ᓄᓇᕗᒻᒥᐅᑦ ᐱᕚᓪᓕᕈᑎᒃᓴᒥᑕ ᐳᓚᕋᖅᐸᑦᑐᓄᓪᓗ ᑲᓇᑕᒥᑦ ᓄᓇᕐᔪᐊᒥᓗ. 
 
ᓄᕕᐱᕆ 2000ᒥ ᑲᑎᒪᔨᕋᓚᑦ ᓄᒧᓇᓕᑦ ᓴᙱᓂᖅᑖᒃᑲᓐᓂᓂᕐᒧᑦ ᐃᑯᐱᕝᕕᓕᕆᓂᕐᒧᓪᓗ ᐊᖏᕈᑎᖃᓚᐅᖅᓯᒪᒻᒪᑕ 
ᐅᓂᒃᑳᓂᒃ ᓇᐃᓈᖅᓯᒪᔪᓂᒃ ᖃᓄᐃᓕᕐᓂᕆᔭᖏᑕ ᓇᑦᑎᖅᔭᐅᓯᒪᔪᐃᑦ ᓄᓇᕗᑉ ᒥᙳᐃᓯᕐᕕᖏᓐᓂ. 
 
ᐅᓂᒃᑳᓂ ᓇᓗᓇᐃᔭᖅᑕᐅᓚᐅᖅᑐᑦ ᐊᑕᐅᓯᐅᙱᑦᑐᑦ ᐃᖏᕐᕋᑦᑎᐊᙱᕈᑎᐅᔪᐃᑦ ᓱᖏᐅᑎᔭᕆᐊᖃᖅᑐᑦ 
ᑭᒃᑯᑐᐃᓐᓇᕐᓄᑦ ᐊᑦᑕᓇᑦᑐᒦᑦᒃᑕᐃᓕᓂᖅ ᐱᔾᔪᑎᒋᓪᓗᒍ, ᐳᓚᕋᖅᐸᑐᓪᓗ ᖃᓄᐃᖏᑦᑎᐊᖁᓪᓗᒋᑦ ᐊᒻᒪᓗ 
ᓂᐅᕐᕈᐊᑦ ᒥᐊᓂᕆᔭᐅᑦᑎᐊᖏᓐᓇᖁᓪᓗᒋᑦ. 
 
ᑕᒪᓐᓇ ᐃᓱᒪᒋᓪᓗᒍ, ᐋᖅᑭᒃᓱᖅᓯᒪᕙᕗᑦ ᐊᑭᑐᔫᑎᓄᑦ ᐸᕐᓇᐅᑭᑎᕗᔪᑦ ᐱᖃᓯᐅᑎᔭᐅᖁᓪᓗᒋᑦ ᓴᓇᔪᖃᓛᖁᓪᓗᒍ 
ᐱᓕᕆᕝᕕᖕᒥᒃ ᐸᖕᓂᖅᑑᒥ ᐱᖃᓯᐅᑎᔭᐅᓇᔭᕐᓗᑎᒃ ᓄᑖᙳᕆᐊᖅᑕᐅᓂᑦᑕᖏᑕ ᐱᐅᓯᒋᐊᖅᑕᐅᓂᑦᑕᖏᑕᓗ 
ᐃᒡᓗᔪᐊᑦ ᐊᑕᐅᓯᐅᙱᕈᓘᔭᖅᑐᓂ ᓄᓇᓕᓐᓂ ᐊᖏᔪᖅ.ᑲᖃᕐᕕᐅᔪᓂ ᐊᖏᔪᖅᑲᖃᕐᕕᐅᖏᑦᑐᓂᓪᓗ, ᐃᓚᖏᑦ 
ᐱᓕᕆᐊᖑᓐᓂᐊᕐᓗᑎᒃ ᑲᖏᖅᑐᒑᐱᖕᒥᒃ, ᑰᒑᕐᔪᒃ ᐊᒻᒪ ᓴᓪᓕᖅ. 
 
ᐊᖏᓛᖑᔪᑦᑕ ᐊᑭᑐᔫᑎᓄᑦ ᐸᕐᓇᐅᑎᑦᑎᓐᓂ 2005ᒥᑦ 2006ᒧᑦ ᐊᑭᑐᔫᑎᓄᑦ ᐆᒪᔪᓕᕆᔨᒃᑯᓐᓂ ᐱᔪᑦ 
ᑕᐅᑐᒐᖃᖅᑐᑎᒃ ᒥᐊᓂᕆᑦᑎᐊᓂᕐᒥᒃ ᒫᓐᓇᐅᔪᒥ ᐊᓪᓚᕝᕕᖁᑎᖏᓐᓂᒃ ᐊᒻᒪ ᐊᓪᓚᕝᕕᖃᓐᓂᕐᒥᒃ ᐆᒪᔪᓕᕆᔨᓂᒃ 
ᐃᒡᓗᓕᒑᕐᔪᒻᒥ ᑎᑭᕋᕐᔪᐊᒥᓗ. 

ᐊᕙᑎᓕᕆᔨᒃᑯᑦ ᐱᓕᕆᓇᓱᓐᓂᐊᖅᐳᑦ ᐆᒪᔪᓕᕆᔨᖃᖁᓪᓗᒍ ᓄᓇᓕᓕᒫᓂ ᓄᓇᕗᒻᒥ ᒪᓕᓪᓗᒋᑦ ᐅᑭᐅᓄᑦ 
ᑕᓪᓕᒪᓄᑦ ᐸᕐᓇᐅᑎᑦ. 
 
ᐃᒃᓯᕙᐅᑖᖅ, ᐊᒥᒐᖅᑎᓪᓗᒋ5 ᑮᓇᐅᔭᐃᑦ ᐊᑐᐃᓐᓇᕆᔭᕗᑦ, ᐊᕙᑎᓕᕆᔨᒃᑯᑦ ᐸᕐᓇᐅᑎᖓ ᐊᑭᑐᔫᑎᓄᑦ 
ᐋᖅᑭᐅᒪᓂᖃᑦᑎᐊᖅᑐᖅ ᐊᒻᒪ ᑐᕌᕐᕕᓪᓗᐊᑕᖃᖅᑐᓂ ᒪᑯᓂᖓ ᐃᑲᔪᖅᑐᐃᕈᑎᐅᔪᓂᒃ ᒐᕙᒪᒃᑯᑦ ᐱᔭᕆᐊᓕᖏᓐᓂᒃ 
ᓯᕗᓪᓕᐅᔾᔨᔭᕆᐊᓕᖏᓐᓂᓗ ᓄᓇᓕᓪᓗ ᓄᓇᕗᓗᑦᑖᒥ. 
 
ᐅᑉᐱᕈᓱᑦᑎᐊᖅᐳᒐ ᒥᓂᔅᑕᐅᕕᒐ ᑲᔪᓯᓂᐊᕐᒪᑦ ᖃᐅᔨᒪᒋᐊᕐᓗᓂ ᓴᐳᔾᔭᐅᑦᑎᐊᕋᓗᐊᕐᒪᖔᖅ, 
ᐱᔭᖏᖅᓴᖅᑕᐅᒐᓗᐊᕐᒪᖔᖅ ᐊᒻᒪᓗ ᖃᑭᒪᑦᑎᐊᕋᓗᐊᕐᒪᑐᖃᑦᑕᕐᓂᕗᑦ ᓄᓇᒦᓐᖔᖅᑐᓂᒃᑦ ᐱᐅᓂᖅᐹᒃᑯᑦ 
ᐱᓕᕆᐊᖑᓪᓗᓂ ᐊᒻᒪᓗ ᐊᑑᑎᖃᑦᑎᐊᕐᓗᑎᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᑭᓱᒃ. ᖃᐃᖅᑯᔪᒪᕕᒌᑦ ᐅᖃᓪᓚᒋᐊᖅᑐᖅᓯᒪᔪᖁᑎᑎᑦ ᐅᖃᓪᓚᕝᕕᒻᒧᑦ? 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐄ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔨᕋᓛᑦ ᐊᖏᖅᐸᑕ ᐅᖃᓪᓚᕝᕕᒻᒨᖁᔨᓪᓗᑎᒃ. ᖁᔭᓐᓇᒦᒃ, (ᑐᓵᔨᒃᑯᑦ): 
ᐃᖅᓱᖅᑏ ᒪᓕᑦᑎᑲᐃᓐᓇᕈᓐᓇᕈᕕᒋᑦ ᐅᖃᓪᓚᒋᐊᖅᑐᖅᑐᑦ ᐅᖃᓪᓚᕝᕕᒻᒧᑦ. 
 
ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᔪᖅᑲᐅᑏᑦ ᐅᑯᐊᖑᕗᑦ ᐅᕙᖓ 
ᑕᓕᖅᐱᐊᓂ ᑐᖏᓕᐊ, ᓴᐃᒪᓐ ᐊᕙ ᐊᒻᒪ ᓗᓴᐅᒥᓐᓂ ᑐᕋᕗ ᒡᐅᕋᑦ, ᑐᑭᒧᐊᖅᑎ ᑎᒥᐅᔪᓄᑦ ᐱᔨᑦᓯᕋᖅᑎᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᑲᑎᒪᔨᕋᓛᑦ ᐅᖃᐅᓯᔅᓴᖃᖅᐹᑦ? ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᐅᓪᓗᖓ ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ ᐊᔭᐅᖅᑏᑦ, 
ᐅᕕᐊᑉᐳᖓ ᑕᕝᕙᓃᖃᑕᐅᔪᓐᓇᕐᓂᕐᓂᑦ ᒪᑐᐃᖅᓯᓂᕐᒧᑦ ᐅᖃᐅᓯᔅᓴᖃᖅᑐᖓ ᐊᒻᒪᓗ ᐋᔩᖃᑎᒌᓐᓂᐊᕐᓗᑕ 2005-
06 ᐊᑭᑐᔪᓄᑦ ᓇᓚᐅᑦᑖᖅᑕᐅᔪᓄᑦ. 
 
ᐃᒃᓯᕙᐅᑖᖅ, ᐊᕙᑎᓕᕆᔨᒃᑯᑦ ᐊᑭᑐᔪᓄᑦ ᑮᓇᐅᔭᑎᒍᑦ ᐸᕐᓇᐅᑎᖃᖅᐳᑦ $1,856,000-ᓂᒃ 1.8%-ᖑᓪᓗᑎᒃ 
ᒐᕙᒪᒃᑯᑦ ᑮᓇᐅᔭᑎᒍᑦ ᐸᕐᓇᐅᑎᖏᓐᓂᑦ ᐊᑭᑐᔪᓄᑦ. ᑖᒃᑯᐊ ᓇᓚᐅᑦᑖᖅᑕᐅᓯᒪᔪᑦ ᐊᑐᖅᑕᐅᓂᐊᖅᐳᑦ 
ᐋᖅᑭᒋᐊᕈᑕᐅᓗᑎᒃ ᒥᕐᖑᐃᖅᓯᕐᕖᑦ ᐃᓪᓗᖁᑎᖏᓐᓄᑦ, ᓄᑖᒥᑦ ᐆᒪᔪᕐᓂᐊᕐᕕᑦᑖᕐᓗᑎᒃ ᐊᓪᓚᕝᕕᒻᒥᑦ 
ᐃᓪᓗᓕᒑᕐᔪᒻᒧᑦ, ᑭᖑᕝᕕᖅᑕᐅᖁᓪᓗᒍ ᑕᐃᓐᓇ ᐃᖏᕐᕋᓲᖅ ᐃᓪᓗ ᓂᐅᕕᕐᓗᑎᓪᓗ ᓴᖅᑭᔮᖅᑎᑕᐅᓂᐊᖅᑐᓂᑦ 
ᐊᒻᒪᓗ ᑕᑯᔅᓴᐅᑎᑕᐅᓂᐊᖅᑐᓂᑦ. 
 
ᐃᒃᓯᕙᐅᑖᖅ, ᑲᑎᒪᔩᑦ ᐅᖃᖅᓯᒪᒻᒪᑕ ᑮᓇᐅᔭᖅᑖᒃᑲᓐᓂᕆᐊᖃᕐᓂᕋᖅᑐᑎᒃ ᖃᐅᔨᓴᕐᓂᕐᒥᑦ ᐱᒻᒪᕆᐅᔪᓄᑦ 
ᖃᐅᔨᓴᕐᓂᕐᓄᑦ, ᓲᕐᓗ ᐊᕙᑎᑦᑎᓐᓂᑦ ᐊᒻᒪᓗ ᓱᕈᕐᓇᖅᑐᓂᒃ ᖃᐅᔨᓴᕐᓂᕐᒧᑦ ᐊᒻᒪᓗ ᐊᒥᓲᓂᖏᓐᓂᑦ ᓇᓄᐃᑦ 
ᖃᐅᔨᓴᕐᓂᕐᒧᑦ, ᐅᒥᒻᒪᐃᑦ ᐊᒻᒪᓗ ᖃᐅᔨᓴᕐᓂᕐᒥᑦ ᐊᔾᔨᒌᙱᑦᑑᑎᐅᓂᖏᓐᓂᑦ ᐃᖃᓗᒐᓱᓐᓃᑦ ᓄᓇᕗᒻᒥ. (ᑐᓵᔨ 
ᓄᖅᑲᖅᐳᖅ) ᖁᕕᐊᑦᑎᐊᖅᐳᖓ ᑐᓴᕆᐊᖓ ᓄᑖᓂᑦ ᐅᓂᒃᑳᓕᐊᓂᑦ ᒥᓂᔅᑕᐅᕝᕕᒃ ᐃᑲᔪᖅᓱᕐᒪᑦ 
ᐊᖏᓪᓕᒋᐊᖅᑕᐅᔪᓐᓇᕐᓂᖏᓐᓂᑦ ᓇᓐᓄᒍᓐᓇᐅᑏᑦ ᓄᓇᓖᑦ ᐅᖃᖃᑦᑕᕐᒪᑕ ᐊᒥᓱᕈᖅᐸᓪᓕᐊᓯᒪᒻᒪᑕ ᓇᓄᐃᑦ 
ᓄᓇᓕᓐᓅᖃᑦᑕᖅᑐᑦ ᐸᕝᕕᓴᖃᑦᑕᓚᐅᖅᑐᑦ ᓇᓄᐃᑦ ᐊᕐᕌᓂ ᐊᒥᓱᕈᖅᓯᒪᓚᐅᕐᒪᑕ. 

ᑲᒪᑎᔩᑦ ᓇᓗᓇᐃᖅᓯᕕᐅᑦᑎᐊᖃᑦᑕᖅᓯᒪᒋᐊᖓ ᓂᕆᐅᒍᓐᓇᑦᑎᐊᖅᐳᑦ ᑕᒪᑐᒧᖓ. ᑲᑎᒪᔩᑦ ᓂᕆᐅᒋᒍᓐᓇᕆᕗᑦ 
ᓇᓗᓇᐃᖅᓯᕕᐅᓯᒪᖃᑦᑕᕐᓂᐊᕆᐊᖏᑕ ᖃᑦᑎᑦ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᑦ 
ᐊᖏᕈᑎᓂᑦ ᓱᓕ ᐱᓕᕆᐊᖑᓯᒪᙱᒻᒪᖔᑕ ᓄᑦᑎᖃᑦᑕᖅᑐᓄᑦ ᐋᔩᕐᓂᐅᔪᓄᑦ. 
 
ᑲᒪᑎᔩᑦ ᐅᖃᖅᓯᒪᒋᕗᑦ ᐱᕙᓪᓕᐊᑎᑎᑎᖁᔨᓪᓗᑎᒃ ᐃᖃᓗᓕᕆᓂᕐᒥᑦ ᓄᓇᕗᒻᒥ. ᐊᒥᓱᑦ ᓄᓇᓕᑦ ᐊᒥᓱᒻᒪᕆᓐᓂᑦ 
ᐃᖅᑲᓇᐃᔮᖃᙱᑦᑐᖃᐅᕐᒪᑕ. ᒥᓂᔅᑕᐅᕝᕕᒃ ᐃᑲᔪᖅᓱᕆᐊᖃᖅᐳᖅ ᐱᕙᓪᓕᐊᑎᑕᐅᓂᖏᓐᓂᑦ ᓄᑖᓂᒃ 
ᐃᓕᖅᑯᓯᑐᖃᖅᑎᒍᑦ ᐃᖅᑲᓇᐃᔮᔅᓴᓕᐊᖑᔪᓐᓇᖅᑐᓂᑦ ᓄᓇᕗᒻᒥᐅᓄᑦ ᖃᑦᑏᓐᓇᕈᕆᐊᕈᑕᐅᒐᔭᖅᑐᓂᓗ 
ᐃᓄᓕᕆᔨᒃᑯᑎᒍᑦ ᐃᑲᔫᓯᐊᖃᑦᑕᖅᑐᑦ. 
 
ᐃᒃᓯᕙᐅᑖᖅ, ᑲᑎᒪᔩᑦ ᐃᑲᔪᖅᓱᖅᐳᑦ ᐋᖅᑮᒋᐊᕐᓂᕐᒧᑦ ᐸᕐᓇᐅᑎᓂᑦ ᒥᕐᖑᐃᖅᓯᕐᕕᓐᓄᑦ, ᒥᕐᖑᐃᖅᓯᕐᕖᑦ 
ᐃᓪᓗᖁᑎᖏᓐᓄᑦ, ᐳᓚᕋᖅᑐᓕᕆᕕᐅᔪᓄᑦ, ᓴᖅᑭᔮᖅᑎᑕᐅᔪᓂᑦ ᐊᒻᒪᓗ ᑕᑯᔭᒐᖃᕐᕕᐅᔪᓄᑦ. ᑲᑎᒪᔩᑦ 
ᐃᓱᒫᓘᑎᖃᖅᐳᑦ ᓱᓕ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᐱᕙᓪᓕᐊᑎᑕᐅᙱᓗᐊᕐᓂᖏᓐᓂᑦ. ᑲᑎᒪᔩᑦ ᐊᔭᐅᖅᓯᔪᒪᕗᑦ 
ᐊᖓᔪᖅᑳᕐᒥᑦ ᐱᓕᕆᖃᑎᖃᑦᑎᐊᖁᓪᓗᒍ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ 
ᐃᖏᕐᕋᔪᓕᕆᔨᒃᑰᖃᑎᖏᓐᓂᑦ, ᐱᓕᕆᐊᖃᖅᑐᓂᑦ ᐳᓚᕋᖅᑐᓕᕆᓂᕐᒥᑦ. 
 
ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᓂᕐᒧᑦ ᐅᖃᐅᓯᔅᓴᒃᑲ. ᓂᕆᐅᑉᐳᖓ ᑲᑎᒪᔩᑦ ᐊᐱᖅᑯᑎᒃᓴᖃᕐᓂᐊᕐᒪᑕ ᐊᒻᒪᓗ 
ᐅᖃᐅᓯᔅᓴᖃᕐᓂᐊᕐᒪᑕ ᑲᔪᓯᕙᓪᓕᐊᓂᑦᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑉᓴᓚᒃ. (ᑐᓵᔨ ᓄᖅᑲᖅᐳᖅ) ᑲᔪᓯᓚᐅᙱᓂᑦᑎᓐᓂ, 
ᐃᖅᑲᐃᑎᑦᑎᒋᐊᕈᒪᕗᖓ ᑲᑎᒪᔨᓂᑦ ᐅᑯᓂᖓ: ᒪᓕᑦᑐᒍ ᐊᑐᐊᒐᖅ 77(1) 10-ᒥᓂᔅᓯᖃᕋᔅᓯ ᐅᖃᓪᓚᓐᓂᐊᕐᓗᓯ 
ᒪᓕᑦᑐᒍ ᐊᑐᐊᒐᖅ 77(2) ᐅᕙᖓ ᐃᓱᒪᖅᓱᕈᓐᓇᖅᑐᖓ ᑲᑎᒪᔨ ᐅᖃᒃᑲᓐᓂᕈᓐᓇᖅᐳᖅ ᐊᑕᐅᓯᐊᑐᐃᓐᓇᖏᓪᓗᓂ 
ᐅᖃᐅᓯᕆᔭᑦᑎᓐᓂᑦ, ᑭᓯᐊᓂ ᑕᐃᒃᑯᐊ ᐅᖃᓪᓚᒍᒪᓯᒪᔪᑦ ᐅᖃᓪᓚᑦᑐᐃᓐᓇᐅᒌᖅᑎᓪᓗᒋᑦ. 
 
ᐅᖃᐅᔾᔨᒋᐊᕈᒪᕗᖓ ᑲᑎᒪᔩᑦ ᓇᒻᒥᓂᖅ ᐊᐱᕆᓗᓯ ᐊᐱᖅᑯᑎᓯ ᓇᓗᓇᐃᖅᓱᑦᑎᐊᖅᓯᒪᒐᓗᐊᕐᒪᖔᖅ 
ᒪᑉᐱᖅᑐᒐᒃᑯᑦ ᕿᒥᕐᕈᑎᓪᓗᑕ ᒥᓂᔅᑕᐅᕝᕖᑦ ᓇᓚᐅᑦᑖᖅᑕᖏᓐᓂᑦ (ᑐᓵᔨᒃᑯᑦ) ᐅᖃᐅᓯᔅᓴᑐᐃᓐᓇᖅᑕᖃᖅᐹ? ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥᑦ ᑐᙵᓱᑦᑎᒍᒪᕙᕋ ᐊᖓᔪᖅᑳᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ ᑕᕝᕗᖓ 
ᑭᖑᓪᓕᕐᒥᑦ ᒪᓕᒐᓕᐅᖅᑏᑦ ᑲᑎᒪᓐᓇᖓᓂᑦ ᓯᕗᓪᓕᖅᐹᒥᑦ ᐊᑭᑐᔪᓄᑦ ᑮᓇᐅᔭᑎᒍᑦ ᐸᕐᓇᐅᑎᓕᕆᑎᓪᓗᑕ. 
ᖃᐅᔨᒪᙱᓚᖓ ᐃᒻᒪᖃ ᐱᓪᓗᒍ ᐊᖓᔪᖅᑳᖅ ᐅᖃᕋᑖᕐᒪᑦ ᓯᕗᓪᓕᐅᓂᐊᕋᒪ, ᐃᓐᓇᐅᓂᖅᓴᐃᑦ 
ᐊᔭᐅᖅᓱᐃᖅᑲᐅᒻᒪᑕ ᓯᕗᓪᓕᐅᖁᔨᓪᓗᑎᒃ ᑖᒃᓱᓂᒥᖓ. ᓯᕗᓪᓕᖅᐹᖅ. 
 
ᐊᐱᕆᔪᒪᕗᖓ ᑭᖑᓂᑦᑎᓐᓂᑦ, ᐊᒥᓱᑲᓪᓚᐅᓯᒪᒻᒪᑕ ᐱᓕᕆᐊᑦ ᐱᓕᕆᐊᖑᓯᒪᔪᑦ ᐊᔾᔨᒌᙱᑦᑐᓂᑦ ᐱᔾᔪᑎᖃᖅᑐᑎᒃ 
ᖃᐅᔨᒪᕗᖓ ᐊᒥᓱᑦ ᐊᔾᔨᒌᙱᑦᑐᓂᑦ ᐊᒥᓱᓂᑦ ᐱᓕᕆᐊᖃᖃᑦᑕᕐᒪᑕ ᐱᔾᔪᑎᖃᖅᑐᓂᑦ ᐃᓄᐃᑦ 
ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᑦ ᐊᖏᕈᒻᒥᑦ ᐊᑐᖅᑕᐅᖃᑦᑕᙱᓐᓂᖓᓄᑦ. 
 
ᖃᐅᔨᔪᒪᑐᐃᓐᓇᖅᐳᖓ ᐊᖓᔪᖅᑳᖅ ᐅᕙᑦᑎᓐᓄᑦ ᓇᓗᓇᐃᖅᓯᔪᓐᓇᕐᒪᖔᖅ ᒫᓐᓇᒨᖓᔪᓂᑦ ᖃᓄᖅ ᓂᕆᐅᒻᒪᖔᑕ 
ᐊᒥᓱᑦ ᐱᓕᕆᐊᑦ ᑭᖑᕙᕆᐊᖅᑕᐅᓯᒪᒻᒪᑕ ᑕᒪᒃᑯᓄᖓ ᓲᕐᓗ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᖅᑖᕈᓐᓇᐅᑎᖏᓐᓄᑦ ᐊᖏᕈᒻᒧᑦ ᐊᑎᓕᐅᖅᑕᐅᒋᐊᓕᓐᓄᑦ ᐅᕝᕙᓘᓐᓃᑦ ᑲᔪᓯᑦᑎᐊᕐᓂᐊᖅᑑᔮᕐᒪᖔᑕ 
ᓯᕗᓂᔅᓴᖅᑎᓐᓄᑦ ᒫᓐᓇᒥᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. (ᑐᓵᔨ ᓄᖅᑲᖅᐳᖅ) ᐅᖃᐅᓯᔅᓴᑐᐃᓐᓇᕐᓃᑉᐳᒍᑦ, ᑕᐃᒃᑯᐊ 
ᐊᐱᖅᓱᕈᓐᓇᕐᓂᐊᑐᐃᓐᓇᖅᑐᑎᒃ, ᐅᖃᐅᓯᔅᓴᑐᐃᓐᓇᕐᓃᑉᐳᒍᑦ ᐅᕝᕙᓘᓐᓃᑦ ᐊᐱᖅᑯᑎᖃᖅᐱᑦ? ᖁᔭᓐᓇᒦᒃ. 

ᑐᑐ: ᐅᖃᐅᓯᔅᓴᑐᐃᓐᓇᖅ. 
 
ᐃᒃᓯᕙᐅᑕᖅ: ᒪᒥᐊᓇᖅ. ᑕᐃᒪᐃᑎᑦᑎᔪᓐᓇᙱᓐᓇᒪ ᒫᓐᓇᐅᔪᖅ. ᐅᖃᐅᓯᔅᓴᑐᐃᓐᓇᕐᓃᕐᐳᒍᑦ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓪᓗᒍ ᐅᖃᐅᓯᕆᓯᒪᔭᓐᓄᑦ ᒪᓕᒐᓕᐅᕐᕕᒻᒥ, 
ᐅᖃᐅᓯᖃᒃᑲᓐᓂᕈᒪᕗᖓ ᐃᓱᒫᓘᑎᖃᕋᑦᑕ ᐊᒥᓱᓂᑦ ᐱᔾᔪᑎᒋᓪᓗᒍ ᑕᒫᓂ ᐊᕙᑎᕗᑦ ᓄᓇᕗᒻᒥ ᐊᒻᒪᓗ 
ᐅᑭᐅᖅᑕᖅᑐᒥ. 
 
ᐅᓪᓗᒥᐅᔪᖅ ᑕᑯᓐᓇᖅᑐᒍ ᖃᓄᐃᓐᓂᐅᔪᑦ, ᐊᒥᓱᓂᑦ ᐃᓱᒫᓘᑎᖃᕋᑦᑕ ᑕᑯᖃᑦᑕᖅᑐᑕ ᑎᓂᓐᓂᖅᓴᐅᕙᓕᖅᑐᓂᑦ 
ᕿᑭᖅᑕᓂᑦ, ᐅᖃᓚᐅᕋᒪ ᐅᖃᐅᓯᔅᓴᖏᓐᓂᑦ ᐅᕙᖓ ᐃᑉᐸᔅᓵᓂ, ᐃᒪᕐᒥᐅᑕᐃᑦ ᓴᐅᓂᓖᑦ ᐊᒻᒪᓗ ᖂᖅᓱᔫᑦ 
ᑐᖁᕋᓚᕐᒪᑕ ᖃᐅᔨᒪᔭᐅᓇᓂ ᓱᒻᒪᐅᒻᒪᖔᖅ. 
 
ᑕᒪᒃᑯᐊ ᖂᖅᓱᔫᑦ ᑐᖁᕋᕐᒪᑕ ᕿᑭᖅᑕᐅᔪᓂᑦ; ᐱᓚᐅᙱᓚᒍᑦ ᑕᕝᕙᓂ ᐊᕐᕌᒍᒥ. ᑐᓴᖃᑦᑕᖅᑐᒻᒪᕆᐅᒐᑦᑕ ᓯᓚ 
ᐊᓯᔾᔨᖅᐸᓪᓕᐊᓂᖓᓂ ᐊᒻᒪᓗ ᓯᓚᕐᔪᐊᖅ ᐆᓇᖅᓯᕙᓪᓕᐊᓂᖓᓂ, ᖃᐅᔨᒪᕗᖓ ᐅᓪᓗᒥ ᑎᓂᓐᓃᑦ 
ᑎᓂᒃᑲᕈᖅᐸᓪᓕᐊᑐᐃᓐᓇᕐᒪᑕ. ᐃᒪᕐᒥᐅᑕᐃᑦ ᓴᐅᓂᓖᑦ ᐊᒻᒪᓗ ᖂᖅᓱᔫᑦ ᓂᕆᖃᑦᑕᖅᑕᕗᑦ ᕿᑭᖅᑕᓂᑦ 
ᐊᑦᑐᖅᑕᐅᓂᖃᕐᒪᑕ ᑕᒪᒃᑯᓄᖓ ᐊᓯᔾᔨᖅᐸᓪᓕᐊᔪᓄᑦ. ᖁᖅᓱᔫᑦ ᐃᑎᔪᕐᒥᐅᑕᐅᒃᑲᔪᑉᐳᑦ, 
ᐊᑦᑐᐃᓂᖃᖅᑐᒻᒪᕆᐅᓂᐊᕐᒪᑕ ᓯᕗᓂᔅᓴᑦᑎᐊᑦᑎᓐᓂᑦ. 
 
ᐃᒃᓯᕙᐅᑖᖅ, ᐃᓱᒫᓘᑎᖃᕋᒪ. ᕿᑭᖅᑕᐃᑦ ᐊᒻᒪᓗ ᓴᓂᑭᓗᐊᖅ ᖃᐅᔨᓴᖅᑕᖃᑦᑕᖅᓯᒪᒻᒪᑦ ᑕᐅᓇᓂ ᖃᓄᖅ 
ᐊᑦᑐᐃᓂᖃᕐᒪᖔᖅ ᐆᒪᔪᕐᓂᑦ. ᐃᒪᕐᒥᐅᑕᑐᐃᓐᓇᐅᙱᑦᑐᒥᑦ ᓄᓇᒥᐅᓂᓪᓗ ᖃᐅᔨᓴᖅᑐᑎᒃ. 
 
ᐅᑦᑑᑎᒋᔪᓐᓇᖅᐸᕋ ᓴᓂᑭᓗᐊᖅ, ᐅᖃᐅᔾᔭᐅᓚᐅᕋᒪ ᐃᑉᐸᔅᓴᑦᑎᐊᖅ, ᑕᓰᓅᑦ ᖁᐊᓚᐅᖅᑐᑦ ᐊᐅᑉᐸᓪᓕᐊᒃᑲᓐᓂᕐᒪᑕ. 
ᓴᓂᑭᓗᐊᕐᒥᑦ ᐱᐅᔪᒻᒪᕆᐅᕗᖅ ᖃᐅᔨᓴᕐᕕᒋᒋᐊᖓ ᑕᑯᓕᒪᓇᙱᑦᑐᑦ ᐊᓯᔾᔨᖅᐸᓪᓕᐊᔪᒻᒪᕆᐅᒻᒪᑕ ᐱᓗᐊᖅᑐᒥ 
ᑕᒪᑐᒪᓂ ᐊᕐᕌᒍᒥ. 
 
ᒪᓕᒐᓕᐅᖅᑎᐅᓪᓗᖓ ᐊᒻᒪᓗ ᑭᒡᒐᖅᑐᐃᓪᓗᖓ ᓴᓂᑭᓗᐊᕐᒥ, ᐊᔭᐅᖅᓰᓐᓇᕐᓂᐊᕋᒪ ᖃᐅᔨᓴᖁᔨᓪᓗᖓ 
ᐊᕙᑎᑦᑎᓐᓂᑦ. ᐅᑦᑑᑎᒋᔪᓐᓇᖅᐸᕋ ᐊᖓᔪᖅᑳᖅ ᐅᖃᖅᓯᒪᒻᒪᑦ ᖃᐅᔨᓴᖅᑕᐅᓂᐊᖅᑐᑦ ᐊᐅᓪᓚᖅᑎᑕᐅᖃᑦᑕᕐᒪᖔᑕ 
, ᐃᓪᓗᓕᒻᒨᕆᐊᖃᕐᒪᑕ. ᐊᒻᒪᓗ ᐅᖃᖅᑲᐅᒐᒪ ᐅᐊᑦᑎᐊᕈ, ᐊᐅᓪᓚᖅᑎᑦᑎᔪᓐᓇᙱᓐᓇᑦᑕ 
ᖃᐅᔨᓴᖅᑕᐅᓂᐊᖅᑐᓂᒃ; ᐅᓪᓗᒐᓴᕐᓂᑦ ᑎᑭᒐᓱᐊᓲᖑᒻᒪᑕ ᐅᐸᒐᓱᐊᖅᑕᒥᓐᓄᑦ. ᐊᒻᒪᓗ ᓇᑦᑏᑦ ᑐᖁᕋᓚᐅᕐᒥᒻᒪᑕ 
ᑕᐅᓇᓂ ᐊᒥᓱᑲᓪᓚᓐᓂᑦ ᐅᓪᓗᓂᑦ ᖃᐅᔨᓴᖅᑕᐅᓂᐊᖅᑐᑎᒃ ᑎᑭᒐᓱᐊᕐᓂᖏᓐᓄᑦ; ᖃᐅᔨᓴᖅᑕᐅᓂᐊᖅᑐᑦ 
ᑐᕋᓚᐅᕐᒪᑕ ᑎᑭᒃᑲᓗᐊᕐᒪᑕ ᖃᐅᔨᓴᕐᕕᐅᔪᒧᑦ. 
 
ᑕᒪᓐᓇ ᓇᓗᓇᙱᑦᑎᐊᖅᐳᖅ ᖃᐅᔨᓴᕐᕕᖃᕆᐊᖃᕋᑦᑕ ᓴᓂᑭᓗᐊᕐᒥ ᐅᕝᕙᓘᓐᓃᑦ ᓄᓇᕗᒻᒥ. 
ᐊᐱᖅᑯᑎᖃᒃᑲᓂᕐᓂᐊᕋᒪ. ᐊᒥᓲᒻᒪᑕ ᖃᐅᔨᓴᖅᑕᐅᔪᑦ ᐅᕝᕙᓘᓐᓃᑦ ᐊᕙᑎᑦᑎᓐᓂᑦ ᖃᐅᔨᓴᕆᐊᖃᕐᓂᐊᖅᑐᑦ 
ᐅᐸᓗᖓᐃᖅᓯᒪᔪᓐᓇᖁᓪᓗᑕ ᓯᕗᓂᔅᓴᖅᑎᓐᓄᑦ. 
 
ᐊᑖᑕᒪ ᐅᖃᐅᑎᓚᐅᖅᓯᒪᒻᒫᖓ ᐊᖅᑯᑎᖃᖃᑦᑕᓚᐅᖅᓯᒪᒻᒪᑕ ᐊᕐᕌᒎᑉ ᐃᓚᖓᓂ, ᑭᓯᓂᓕ ᐅᓪᓗᒥᐅᓕᕐᑐᖅ 
ᐊᖅᑯᑏᑦ ᐊᑐᕈᓐᓇᐃᓪᓕᒐᑦᑎᒍ ᐅᐱᓐᓇᕋᓂ ᑎᓂᑦᑕᕐᓂᖓᓂ ᐊᒻᒪ ᐅᓕᑦᑕᕐᓂᖓᓂ ᐊᓯᔾᔨᕐᓂᖏᓐᓄ 
ᐊᕐᕌᒍᒐᓚᐅᓕᖅᑐᓂ.  

ᐱᒻᒪᕆᐅᓱᒋᒐᒃᑯ ᐊᕙᑎᒧᑦ ᐊᑦᑐᖅᑕᐅᓂᐅᔪᑦ ᖃᐅᔨᓴᖅᑕᐅᓗᑎ. ᖃᐅᔨᓴᕈᓐᓇᖅᑐᑦ ᐊᑐᖅᑕᐅᔪᑦ. 
ᐃᖅᑲᓇᐃᔭᖃᑎᒋᑦᑎᐊᖅᑕᕗᑦ. ᕿᑭᖅᑕᐃᑦ ᐊᒻᒪ ᓴᓂᑭᓗᐊᖅ ᐱᓕᕆᐊᖑᓯᒪᓕᕐᒪᑦ ᐊᕙᑎᖓ ᐊᒥᓱᓂ ᐊᕐᕌᒍᓂ. 
 
ᐃᓱᒪᒋᔭᕋ ᐃᓂᑦᑎᐅᕕᐅᒋᐊᖓ ᖃᐅᔨᓴᕆᐊᙵᐅᑎᖃᕐᓗᑎ ᑕᐅᓇᓂ. ᓂᕇᓐᓇᕆᐊᖃᕋᑦᑕ ᓂᕿᒋᔭᑦᑎᓐᓂ ᐊᒻᒪ 
ᐅᓪᓗᒥᒧᑦ ᐊᑐᖅᐸᑦᑐᑎᒍ. 
 
ᑖᒃᑯᐊ ᐅᖃᐅᓯᒃᓴᑐᐊᒃᑲ, ᐃᔅᓯᕙᐊᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑐᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᙵᓱᑦᑎᒍᒪᕙᒋᑦ, ᐊᖓᔪᖅᑳᖅ ᐊᒻᒪ ᑐᖏᓕᖓ ᐊᒻᒪᓗᑦᑕᐅᖅ 
ᑐᑭᒧᐊᖅᑎᑦᑎᔨ ᒐᕙᒪᓕᕆᔨᓄ. 
 
ᐳᓚᕋᓚᐅᖅᑎᓪᓗᖓ ᓄᓇᓕᓐᓄ ᐅᕙᖓ ᑭᒡᒐᑐᖅᑕᖏᓐᓂ, ᐃᓱᒫᓘᑕᐅᓚᐅᕐᒪᑦ ᓯᓚᐅᑉ ᐊᓯᔾᔨᐸᓪᓕᐊᓂᖓ. 
ᐅᖃᐅᑎᒍᓐᓇᕆᒃᑭᑦ ᐃᓅᓯᕗᑦ ᐊᔾᔨᒋᒍᓐᓃᕐᒪᒍ ᒫᓐᓇ ᐊᒻᒪ ᐊᓯᔾᔨᐸᓪᓕᐊᔪᓂ ᐆᒪᔪᓂ ᑕᑯᕙᑦᑐᒍ. ᑐᑦᑐᐃᑦ 
ᖁᑦᑎᑦᑐᒥ ᐊᐅᓪᓛᐸᒻᒪᑕ ᕿᑭᖅᑕᒥ ᐊᓯᖏᓐᓄ ᕿᑭᖅᑕᓄ ᐊᒻᒪ ᐅᐱᓐᓇᕋᓂ ᓯᓚᐅᑉ ᐅᖅᑰᓯᕙᓪᓕᐊᓂᖓᓄ, 
ᐃᑳᕆᐊᖃᕐᐸᑦᑐᑦ ᐃᒪᒃᑯᑦ ᐅᕝᕙᓘᓐᓃᑦ ᑕᓯᒃᑯᑦ ᓄᓇᐅᑉ ᐊᓯᐊᓅᕋᓱᐊᖅᑐᑎ. ᒪᒥᐊᑉᐳᖓ. 
 
ᒥᓂᔅᑕᐅᕕᖃᕐᕖᑦ ᑲᑎᒪᖃᑕᐅᓂᐊᕐᒪᑦ ᓯᓚᐅᑉ ᐅᖅᑰᓯᕙᓪᓕᐊᓂᖓᓄ ᐊᒻᒪ ᐱᒻᒪᕆᐅᓱᒋᔭᕋ ᑭᒐᖅᑐᐃᔪᖃᕐᓗᓂ 
ᓄᓇᕗᒻᒥ ᑲᑎᒪᔭᖅᑐᖃᑕᐅᓗᓂ. 
 
ᐋᕆᐊᒃ, ᒪᓕᒐᓕᐅᖅᑎᐅᖃᑎᒐ ᒪᓕᒐᓕᐅᖅᑎᐅᔪᖅ ᐅᖅᑯᒥᐅᓄᑦ, ᐅᖃᖅᑲᐅᒻᒪᑦ ᐊᒥᓲᓗᐊᕐᒪᑕ ᐴᔅᓴᔭᐃᑦ 
ᑎᑦᑕᐅᕋᕐᐸᑦᑐᑦ ᐅᕝᕙᓘᓐᓃᑦ ᕿᒪᒃᑕᐅᓯᒪᔪ ᓄᓇᒥ. ᐴᔅᓴᔭᐃᑦ ᐲᔭᖅᑕᐃᓐᓇᕆᒋᐊᖃᕐᓂᐊᕋᑦᑎᒍ ᐊᒻᒪ ᐊᓯᖏᑦ 
ᓴᓃᑦ ᓄᖑᒍᓐᓇᖏᑦᑐᑦ. 
 
ᒥᓂᔅᑕᐅᕕᖃᕐᕕᒃ ᐊᕙᑎᓕᕆᓂᕐᒧ ᑖᒃᑯᓂᖓ ᑕᑯᓂᐊᕆᐊᖃᖅᑐᒋᔭᕋ, ᐊᒻᒪ ᓴᓗᒪᑏᓐᓇᕆᐊᖃᖅᑕᕗᑦ 
ᐅᐱᕐᖏᕕᒋᕙᑦᑕᕗᑦ, ᓄᔅᓴᖃᑦᑕᕐᓗᒋ ᐃᑭᒍᓐᓇᖏᑦᑐᑦ ᐊᒻᒪ ᐃᑭᓪᓗᒋ ᐃᑭᒍᓐᓇᖅᑕᑎ. 
 
ᑕᐃᒪᐃᑦᑎᓪᓗᒍ, ᑲᒪᒋᔭᕆᐊᖃᕋᑦᑎᒍ ᐊᕙᑎᕗᑦ, ᓄᓇᕗᒻᒥ, ᐊᒥᓱᒻᒪᕇᑦ ᐅᔭᕋᓐᓂᐊᓂᕐᒧ ᖃᐅᔨᓴᓕᕐᒪᑕ, ᑕᒪᓐᓇ 
ᐃᑲᔪᖅᓱᑎᐊᖅᑕᕋ, ᐅᐱᓐᓇᕋᓂ, ᑮᓇᐅᔭᓕᐅᖅᑎᑦᑎᓂᐊᖅᑐᖅ ᐅᕙᖓ ᓄᓇᒋᔭᖓᓂ ᐊᒻᒪᓗ ᐊᓯᖏ ᓄᓇᓕᐅᔪᑦ 
ᓄᓇᕗᒻᒥ 
 
ᐊᑦᑐᕐᓂᖃᖅᑐᖅ ᐆᒪᔪᖁᑎᑦᑎᓐᓂ; ᓯᑯᐃᑦ ᖃᓄᐃᓐᓂᖏ ᐊᓯᔾᔨᖅᓯᒪᓕᖅᑐᑦ ᐊᒻᒪ ᐊᑦᑐᕐᓂᖃᕐᒥᔪ ᐆᒪᔪᕐᓂ 
ᐃᒪᕐᒥᐅᑕᓂ. ᐊᖏᖃᑎᒌᒍᑎᑕᖃᕆᐊᖃᖅᐳᖅ ᓄᓇᓕᓐᓂᑦ ᐊᒻᒪᓗ ᐱᕙᓪᓕᐊᑎᑦᑎᔪᓂᑦ ᖃᐅᔨᒪᒋᐊᖁᓪᓗᒋᑦ 
ᓄᓇᓖᑦ ᐃᑲᔪᖅᑕᐅᖃᓯᐅᔾᔭᐅᒐᓗᐊᕐᒪᖔᑕ ᑕᒪᒃᑯᓇᙵᑦ ᐱᕙᓪᓕᐊᑎᑕᐅᔪᓂᑦ. 
 
ᖁᑦᑎᑦᑐᕐᒥ ᐅᕙᖓ ᓄᓇᓕᖁᑎᖏᓐᓂᑦ, ᒪᕐᕉᒃ ᐅᔭᕋᓐᓂᐊᕐᕖᒃ ᒪᑐᔭᐅᓚᐅᕐᒪᑎᒃ. ᑕᑯᓯᒪᕗᒍᑦ 
ᖃᓄᐃᑎᑦᑎᔪᓐᓇᕐᒪᖔᑕ ᑕᒪᒃᑯᐊ ᐅᔭᕋᓐᓂᐊᕐᕖᑦ ᐅᕙᒎᓪᓗᑕᓗ ᑕᑉᐹᓂ ᓄᓇᖃᕆᐊᖃᖅᑐᒍᑦ, 
ᒪᑐᔭᐅᒌᖅᓯᒪᓕᕋᓗᐊᖅᑎᓪᓗᒋᑦ. ᐅᕙᒎᓂᐊᕐᒪᑦ ᐃᑉᐱᒍᓱᑦᑐᑦ ᐊᓯᔾᔨᕐᓂᐅᔪᓂᑦ ᑖᒃᑯᐊ ᒪᑐᔭᐅᓂᖏᓐᓂᑦ 
ᐅᔭᕋᓐᓂᐊᕐᕖᑦ, ᑭᓯᐊᓂ ᐊᖑᓇᓱᖃᑦᑕᕋᑦᑕ ᓱᓕ ᐊᒻᒪᓗ ᓂᕆᖃᑦᑕᖅᑐᑕ ᐆᒪᔪᕐᓂᑦ ᑕᑉᐹᓂ ᐊᑦᑐᖅᑕᐅᓯᒪᔪᓂᑦ. 

ᑕᒪᓐᓇ ᐅᖃᐅᓯᔅᓴᕆᑐᐃᓐᓇᕈᒪᖅᑲᐅᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᖅᑐᒻᒪᕆᒻᒥᑦ, ᐊᒻᒪᓗ ᐃᓚᒋᐊᕈᑎᒋᓪᓗᒍ ᐃᓱᒫᓘᑕᐅᔪᓄᑦ 
ᓯᓚᕐᔪᐊᑉ ᐆᓇᖅᓯᕙᓪᓕᐊᓂᖓᓄᑦ ᐊᒻᒪᓗ ᐊᑦᑐᐃᓂᕆᕙᑦᑕᖏᓐᓂᑦ. . . . ᓄᓇᓖᑦ ᐃᓱᒫᓘᑎᖃᕐᒪᑕ ᐆᒪᔪᕐᓂᑦ 
ᐊᒻᒪᓗ ᐃᒪᕐᒥᐅᑕᕐᓂᑦ ᐆᒪᔪᕐᓂᑦ ᓄᓴᓕᖏᑕ ᖃᓂᒋᔮᓃᑦᑐᓂᑦ ᓄᓇᓕᖓᑕ ᖃᓂᒋᔮᓃᓗᐊᖅᑐᓄᑦ. ᐊᒥᓲᒻᒪᑕ 
ᓄᖑᒍᓐᓇᖏᑦᑐᑦ ᓴᓃᑦ ᐊᑦᓯᕕᓐᓂᑦ ᓄᓇᓕᔨᑦᑎᓐᓂᑦ ᐊᒻᒪᓗ ᐅᓗᕆᐊᓇᖅᑐᑦ ᐃᒋᑕᐅᓯᒪᔪᑦ. 
 
ᐆᒪᔪᐃᑦ ᓄᓇᓖᑦ ᖃᓂᒋᔮᓃᓗᐊᕐᓂᕋᐃᒻᒪᑕ, ᐊᑦᓯᕕᓐᓅᕈᓐᓇᕐᒪᑕ ᐊᑦᑐᕐᓂᓗᑦᑕᐅᓗᑎᓪᓗ. ᐃᓱᒫᓘᑎᖃᕆᕗᖓ 
ᑕᐃᒃᑯᓂᖓ ᓂᐅᕕᕐᕕᒻᒥᑦ ᐴᔅᓴᐅᕙᑦᑐᓂᑦ ᕿᓪᓚᔪᑭᐊᓂᑦ ᐊᒻᒪ ᐅᖅᓱᕈᑎᓄᑦ ᐴᕐᓂᑦ ᐃᒋᑕᐅᕙᑦᑐᓂᑦ 
ᐊᑦᓯᕕᒻᒨᖅᑕᐅᕙᑦᑐᓂᑦ ᐊᒻᒪᓗ ᐃᒋᑕᐅᕙᑦᑐᓂᑦ ᐃᒫᓄᑦ ᓂᕆᔭᐅᕙᑦᑐᑎᒃ ᐆᒪᔪᕐᓄᑦ ᐃᒪᕐᒥᐅᑕᓄᑦ. 
 
ᑕᒻᒪᓗ ᑐᑦᑐᐃᑦ ᑎᕆᒐᓂᐊᓪᓗ ᐊᑦᑐᖅᑕᐅᕙᑉᐳᑦ ᓴᓂᕐᓄᑦ ᕿᒪᑐᐃᓐᓇᖃᑦᑕᖅᑕᑎᓐᓄᑦ. ᖃᐅᔨᒪᒋᐊᕆᐊᖃᖅᐳᒍᑦ 
ᐊᕙᑎᑦᑎᓐᓂᑦ ᑲᒪᑦᑎᐊᕐᓗᑕ. ᐊᑦᑐᐃᓂᖃᕐᒪᑦ ᐃᓄᓐᓂᒃ ᐊᒻᒪᓗ ᐆᒪᔪᕐᓂᑦ. ᑕᒪᓐᓇ ᐱᒻᒪᕆᕈᓕᕐᒪᑦ 
ᑐᐊᕕᕐᓇᖅᓯᓪᓗᓂ, ᑕᒪᓐᓇᓗ ᐃᓱᒫᓘᑎᒋᔭᐅᙱᓐᓇᕐᒪᑦ ᐱᓪᓗᒍ ᐆᒪᔪᐃᑦ ᓂᕆᖃᑦᑕᖅᑕᕗᑦ ᐊᑦᑐᖅᑕᐅᖃᑦᑕᕐᒪᑕ. 
 
ᐃᓱᒪᒋᒋᐊᖃᕆᕙᕗᑦ ᑭᓈᓗᒃᑯᕖᑦ ᐅᕝᕙᓘᓐᓃᑦ ᑕᒪᒃᑯᐊ ᐃᒫᓅᖅᑲᖅᑕᐅᕙᑦᑐᑦ. ᖃᓄᐃᑦᑐᖃᑲᓪᓚᓐᓂᖅᐸᑦ 
ᑭᓈᓗᖃᕐᕕᒻᒥᑦ ᐃᒫᓅᖅᑕᐅᑎᒋᒐᔭᕐᒪᑕ ᐊᒻᒪᓗ ᓂᕆᔭᐅᒐᔭᖅᑐᑎᒃ ᐆᒪᔪᕐᓄᑦ ᐊᑦᑐᐃᓂᖃᕋᔭᖅᑐᑎᓪᓘᓐᓃᑦ 
ᐃᒪᕐᒥᐅᑕᕐᓂᑦ ᓂᕆᖃᑦᑕᖅᑕᑎᓐᓂᑦ. 
 
ᖃᐅᔨᒪᒋᐊᕆᐊᖃᕐᓂᐊᖅᐳᒍᑦ ᓈᒻᒪᑦᑐᓂᒃ ᑭᓈᓗᖃᕐᕕᖃᕋᓗᐊᕐᒪᖔᑦᑕ ᐊᒻᒪᓗ ᐊᑦᓯᕕᓐᓂᑦ ᐱᓪᓗᒍ 
ᐊᑦᑐᐃᓂᖃᕐᒪᑕ ᐃᒪᕐᒥᐅᑕᓂᒃ ᐆᒪᔪᕐᓂᑦ. ᑕᕝᕗᖓ ᓄᖅᑲᑲᓚᐅᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑉᓴᓚᒃ. ᐊᑎᖅᑕᖃᕈᓐᓃᕋᒪ ᐅᖃᕈᒪᓯᒪᔪᓂᑦ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᑦ ᐊᖓᔪᖅᑳᖅ ᐊᑭᓱᒃ ᐊᒻᒪᓗ ᐃᖅᑲᓇᐃᔭᖅᑎᑎᑦ. 
ᐅᖃᐅᓯᖃᕈᒪᒻᒥᒐᒪᑦᑕᐅᖅ ᑕᒪᑐᒥᖓ ᑰ ᖃᓂᒋᔮᓂᒥᐅᑕᐅᒐᑦᑕ. ᐊᒻᒪᓗ ᓄᓇᓕᕗᑦ ᐅᑭᐅᖅᑕᖅᑐᒥᑦ ᐃᒪᐅᑉ 
ᑭᓪᓕᐊᓃᑦᑐᓂ ᐊᒻᒪᓗ ᐃᓅᔾᔪᑎᖃᕋᑦᑕ ᐆᒪᔪᕐᓂᑦ ᐊᖑᕙᑦᑕᑎᓐᓂᑦ ᐃᒫᓂᑦ. ᐃᓱᒫᓗᑦᑐᐹᓘᔪᒍᑦ, 
ᓄᓇᕗᒻᒥᐅᖑᑦᓱᑕ, ᐅᐱᓐᓇᕋᓂ ᐆᒪᔪᖅᐸᑦᑕᕗᑦ, ᓱᖏᖅᑑᑎᒋᕙᒃᑲᑦᑎᒍ ᓂᕿᒋᑦᓱᒋᑦ ᐆᒪᔾᔪᑎᒋᓂᐊᖅᓱᒋᑦ. 
 
ᓇᓗᓇᙱᒍᑎᖃᐅᕐᒪᑕ ᐆᒪᔪᐃᑦ ᐃᖃᓗᐃᓪᓗ ᐊᒻᒪᓗ ᓇᑦᓰᑦ ᐋᓐᓂᐊᖃᕆᐊᖏᑦ. ᐊᑦᓱᐊᓗᒃ ᖃᐅᔨᑦᓴᐃᑦ. 
ᑕᑯᔪᓐᓇᖅᑐᑎᑦ ᐋᓐᓂᐊᖏᓐᓂᒃ ᐃᓚᖏᑦᑕ ᐆᒪᔪᐃᑦ, ᐊᓪᓛᑦ ᓄᓇᒥ ᐊᓯᕙᖅᓱᑕ. ᐆᒪᔪᖃᐅᕐᒥᒻᒪᑦ ᓄᓇᒥᐅᑕᓂᒃ 
ᓱᖏᖅᑑᑎᑦᑎᓐᓂᒃ. ᑖᒃᑯᐊᑦᑕᐅᖅ ᐆᒪᔪᖏᑦ ᑕᑯᔭᑦᓴᐅᒻᒥᔪᑦ ᐊᑦᑐᖅᑕᐅᓯᒪᒋᐊᖏᑦ ᐋᓐᓂᐊᓄᑦ. 
 
ᐅᖃᐅᓯᖃᒐᓚᒍᒪᖅᑲᐅᒻᒥᔪᖓ ᒥᙳᐃᓯᕐᕕᓐᓂᒃ. ᐃᓕᑦᓯ ᐊᖓᔪᖅᑳᖑᓗᓯ ᖃᐅᔨᒪᔪᑦᓴᐅᒐᑦᓯ ᕗᓘ ᓅᔅ ᑕᓯᖓᓂᒃ, 
ᑖᓐᓇ ᒥᙳᐃᖅᓯᕐᕕᐅᒐᓱᐊᖅᓯᒪᔪᖅ ᑕᐃᒃᑯᐊ ᐅᐊᓕᓂᕐᒥᐅᑦ ᒥᙳᐃᖅᓯᕐᕕᕈᖁᓯᒪᒻᒪᐅᒃ. ᑕᐃᑦᓱᒪᓂ 
ᑭᖑᓂᕆᓕᖅᑕᑎᓐᓂ, ᖃᐅᔨᒪᒐᑦᑕ, ᑕᒪᓐᓇ ᑭᓪᓕᒋᔭᐅᓚᐅᖅᓯᒪᒻᒪᑦ ᐅᐊᓕᓂᕐᒥᐅᓄᑦ ᕿᑎᕐᒥᐅᓄᓪᓗ, ᐊᒻᒪ ᑕᒪᓐᓇ 
ᐱᓪᓗᒍ, ᐊᖏᖃᑎᒌᒐᓱᐊᕈᑏᑦ ᐱᔭᕇᖅᑕᐅᓯᒪᙱᑦᑐᑦ. ᓴᓇᓯᒪᙱᑦᑐᒍᑦ ᒥᙳᐃᖅᓯᕐᕕᒻᒥᒃ ᑕᐃᑲᓂ ᐅᐱᓐᓇᕋᓂ 
ᓱᓕ ᐱᕙᓪᓕᐊᑐᐃᓐᓇᖅᑐᖅ. 

ᐊᐱᖅᑯᑎᖃᕐᕕᒋᓂᐊᖅᑕᕋ ᑕᒪᓐᓇ, ᑭᓯᐊᓂ ᒫᓐᓇ ᑕᐃᒪᑲᐃᓐᓇᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᑎᖅᑕᖃᕈᓐᓃᖅᑐᖅ ᑎᑎᕋᖅᓯᒪᔭᓐᓂ. ᒥᑦᓴᐅᓯᑦᑕᑎᓐᓅᓕᕈᑦᑕ. ᒪᑉᐱᒐᖅ ᖤ-5. 
ᓯᐊᕈᐊᐃ. ᐃᓵᑦᓯᒪᔪᖃᕐᒪᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐊᐱᖅᑯᑎᑦᓴᖃᕐᕕᒐ ᖤ-5 ᐱᔾᔪᑎᒋᑦᓱᒍ ᐊᖓᔪᖅᑳᑉ ᐱᓕᕆᐊᕆᒋᐊᓕᖓ. ᐅᖃᖅᓯᒪᒻᒪᑕ ᓯᑕᒪᐅᓕᖓᔪᓂᒃ 
ᐊᕕᑦᑐᖅᓯᒪᒋᐊᖓ. ᑐᑭᓯᑎᑦᓯᐊᕈᓐᓇᖅᐱᑎᒎᑦ ᐊᕙᑎᒥᒃ ᓴᐳᔾᔨᓂᕐᒥᒃ? ᓱᓇᓪᓚᕇᓂᒃᑯᐊ ᐱᓕᕆᐊᕆᒋᐊᓕᑎᑦ? 
 
ᐅᓇ ᐆᑦᑑᑎᒋᓗᒍ, ᑯᕕᔪᖃᑦᑕᓂᕐᐸᑦ ᐅᖅᓱᐊᓗᒻᒥᒃ ᑲᖏᖅᓯᓂᕐᒥ, ᐱᓕᕆᐊᕆᒋᐊᖃᖅᑑᔮᙱᒻᒪᕆᑦᑕᐃᑦ, ᐊᒻᒪᓗ 
ᐃᓱᒫᓗᓐᓇᖅᓯᕙᓪᓕᐊᓕᖅᓱᓂ. ᐊᖏᓪᓕᕙᓪᓕᐊᑐᐃᓐᓇᕐᒪᑦ. ᕼᐊᒻᓚᐃᑦ ᐱᔭᕆᐊᑐᔪᒥ ᐃᓂᖃᖅᑎᑕᐅᓕᖅᑐᑦ. 
 
ᐅᖅᓱᐊᓗᒻᒥᒃ ᑯᕕᔪᖃᓚᐅᖅᓯᒪᔪᖅ ᐊᕐᕌᓂ ᑲᖏᖅᓯᓂᕐᒥ, ᐊᒻᒪᓗ ᐅᑕᖅᑭᒋᐊᖃᓕᔪᔭᒃᑲ. 250-ᐅᕙᓪᓚᐃᔪᔪᓂᒃᑯᐊ 
ᖃᓪᓗᑎᓛᑦ (ᓖᑕᐃᑦ) ᐅᖅᓱᐊᓘᑉ ᒪᐅᖓᑐᐃᓐᓇᖅ ᑯᕕᓂᖏᑦ, ᑕᒪᓐᓇ ᐅᖓᑖᓅᖔᕐᔪᑦᑐᖅ ᖃᑦᑕᖁᔭᐅᑉ, ᑭᓯᐊᓂ 
ᐊᖏᔪᐊᓘᔪᔪᖅ. ᑕᑯᑦᓴᐅᔪᔪᖅ ᐅᖅᓱᕆᐊᓚᓂᖓ ᐃᒪᕐᒥ. 
 
ᐃᑲᔪᓲᖑᕖᑦ ᑲᓇᑕᐅᑉ ᒐᕙᒪᖓᓂᒃ ᑕᒪᒃᑯᐊ ᐅᖅᓱᐊᓗᐃᑦ ᑯᕕᓂᖏᓐᓄᑦ? ᓱᓇᐃᓐᓇ ᐃᖅᑲᓇᐃᔮᕆᒋᐊᓖᑦ, ᐊᒻᒪᓗ 
ᐃᖅᑲᓇᐃᔮᕆᒋᐊᓖᑦ ᓇᒧᑦ ᐃᓱᓕᓲᖑᕙ ᐱᔾ)ᑎᒋᑦᓱᒋᑦ ᐅᖅᓱᐊᓗᐃᑦ ᒪᐅᖓᑐᐃᓐᓇᖅ ᑯᕕᔪᑦ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᑯᕕᔪᖃᑐᐊᕐᒥᖅᐸᑦ ᐅᖅᓱᐊᓗᒻᒥᒃ ᐃᒫᓄᑦ, ᐃᒪᕐᒥᐅᑕᓕᕆᔩᑦ ᑕᒪᑐᒥᖓ ᐃᖅᑲᓇᐃᔮᖃᕆᐊᓖᑦ. ᐅᕙᒍᓪᓕ 
ᐃᖅᑲᓇᐃᔮᕆᒋᐊᓕᕗᑦ ᐱᓕᕆᕕᑦᑎᒍᑦ ᒐᕙᒪᖓᓂ ᓄᓇᕗᑦ, ᐆᒪᔪᕐᓂᐊᖅᑏᑦ ᓄᓇᓕᓐᓂ ᖃᐅᔨᓴᕆᐊᓖᑦ. ᑕᐃᒪ 
ᐃᖃᓗᓐᓃᙶᖅᑐᖃᕆᐊᖃᕐᓂᖅᐸᑦ ᑕᐃᑯᖓ ᐅᐸᑦᑐᒥᒃ ᐅᖅᓱᐊᓗᒻᒥᒃ ᑯᕕᕕᒻᒧᑦ, ᖃᐅᔨᒋᐊᖃᖅᑐᒍᑦ, 
ᓱᖅᑯᐃᒪᒋᐊᕐᓗᒍ ᖃᐅᔨᓴᖅᑕᐅᑦᓯᐊᕋᓗᐊᕐᒪᖔᖅ ᐊᕙᑎᓄᑦ ᐊᑦᑕᓇᖅᓯᓕᙱᒃᑲᓗᐊᕐᒪᖔᖅ ᓄᓇᓕᓐᓄᑦ. 
 
ᑕᐃᒪᐃᖅᑲᓇᐃᔮᕗᑦ ᖃᐅᔨᓴᕐᓂᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᑭᓱᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᒃ ᓇᓗᓇᐃᖅᓯᑦᑎᐊᕋᕕᑦ. ᐃᓚᒋᓪᓗᓂᐅᒃ ᐱᓕᕆᐊᔅᓴᖅᐱᑦ, 
ᐃᓗᐊᓂ ᐆᒪᔪᓕᕆᓂᕐᒥᑦ ᐊᐅᓚᑦᑎᓂᖅ ᐊᒻᒪᓗ ᐃᖃᓗᒐᓱᓐᓂᖅ, ᓲᕐᓗ ᓇᑦᑎᕋᓱᓐᓂᖅ ᐃᖃᓗᒐᓱᓐᓂᕐᓗ. 
ᐅᖃᐅᓯᖃᖅᐲᑦ ᒪᓕᒐᕐᒥᑦ ᐅᕝᕙᓘᓐᓃᑦ ᐱᓕᕆᐊᖃᖃᑦᑕᖅᐱᓯ ᑮᓇᐅᔭᓕᐅᕋᓱᐊᕐᓂᕐᒥᑦ ᐃᖃᓗᒐᓱᓐᓂᒃᑯᑦ? 
ᐱᓕᕆᐊᖃᖅᐲᑦ ᐃᒪᕕᒻᒥᑦ ᐃᖃᓗᒐᓱᓐᓂᕐᒥᑦ ᐅᕝᕙᓘᓐᓃᑦ ᑕᓰᓐᓇᕐᓂᑦ? ᖃᐅᔨᒪᒐᒪ ᐃᒪᕐᒥᐅᑕᓕᕆᔨᒃᑯᑦ 
ᐱᓕᕆᐊᖃᓪᓗᐊᑕᕐᒪᑕ ᑕᒪᑐᒥᖓ, ᑭᓯᐊᓂ ᕿᓂᖃᑦᑕᖅᐱᓰ ᑭᓱᑐᐃᓐᓇᕐᓂᑦ ᐋᖅᑮᒋᐊᕈᑎᒃᓴᓂᒃ ᑕᒪᒃᑯᓄᖓ, ᓲᕐᓗ 
ᐃᖃᓗᒐᓱᓐᓂᕐᒧᑦ ᐊᒻᒪᓗ ᓇᑦᑎᕋᓱᐊᕐᓂᕐᒧᑦ ᓄᓇᕗᒻᒥ? 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᖅᑕᖃᖅᐳᖅ ᐊᑐᐃᓐᓇᐅᔪᓂᑦ 
ᐅᕝᕙᓘᓐᓃᑦ ᑮᓇᐅᔭᐃᑦ ᐊᑐᐃᓐᓇᐅᔪᑦ ᖃᐅᔨᓴᕐᓂᕐᒧᑦ ᐃᖃᓗᒐᓱᓐᓂᕐᒧᑦ ᑰᑕᓂᒃ. ᑮᓇᐅᔭᐃᑦ ᑖᒃᑯᐊ ᑐᕌᖓᕗᑦ 
ᑰᑕᓄᑦ ᐃᖃᓗᒐᓱᓐᓂᕐᒧᑦ; 350-ᐅᖅᑰᖅᑐᖅ ᑰᑕ. 
 
ᑕᐃᒪᐃᒻᒪᑦ ᖃᐅᔨᓴᖃᑦᑕᖅᐳᒍᑦ ᐊᒥᓲᓂᖏᓐᓂᑦ ᐃᖃᓗᐃᑦ ᐊᒻᒪᓗ ᐊᒥᓲᓂᖏᓐᓂᑦ ᐃᓄᓐᓄᑦ 
ᐊᑐᖅᑕᐅᔪᓐᓇᖅᑐᓂᑦ ᓂᐅᖅᑯᑕᐅᔪᓐᓇᖅᑐᓂᒃ, ᐃᓚᓕᐅᑎᓪᓗᒍ ᐱᓕᕆᐊᑦᑎᓐᓂᑦ ᒪᑭᒪᒐᓱᐊᕐᓂᕐᒧᑦ 
ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓄᑦ. ᓇᑦᑎᕋᓱᐊᕐᓂᖅ ᐊᒻᒪᓗ ᐃᖃᓗᒐᓱᐊᕐᓂᖅ ᑮᓇᐅᔭᕐᓂᒃ 
ᐊᑐᐃᓐᓇᖃᖅᐳᖅ ᑰᑕᖃᖅᑐᑎᒃ ᐃᖃᓗᒐᓱᓐᓂᕐᒧᑦ ᐊᒻᒪᓗ ᓇᑦᑎᕋᓱᓐᓂᕐᒧᑦ ᕿᑎᕐᒥᐅᓂᑦ ᑭᕙᓪᓕᕐᒥ ᐊᒻᒪᓗ 
ᕿᑭᖅᑖᓗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑕᒪᔾᔭᑑᕚ? ᐊᑎᖅᑕᖃᒃᑲᓐᓂᕈᓐᓃᕋᒪ ᐅᖃᕈᒪᓯᒪᔪᓂᑦ. ᒪᑉᐱᖅᑐᒐᖅ 6. 
ᒪᑉᐱᖅᑐᒐᖅ 1-6. 
 
(ᑐᓵᔨ ᓄᖅᑲᖅᐳᖅ) ᐊᕙᑎᓕᕆᓂᖅ. ᓇᓗᓇᐃᖅᓱᖅᓯᒪᔪᑦ ᐊᑭᑐᔪᓄᑦ. ᐱᖁᑎᓪᓚᑦᑖᑦ. ᑲᑎᑦᑐᒋᑦ ᐊᓪᓚᕝᕕᒻᒪᕆᓐᓄᑦ 
ᓄᓇᓖᑦ ᐊᕕᑦᑐᖅᓯᒪᔪᓂᑦ, $228,000. 
 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 1-7. ᐊᕙᑎᓕᕆᓂᖅ. ᓇᓗᓇᐃᖅᓱᖅᓯᒪᔪᑦ ᐊᑭᑐᔪᓄᑦ. ᐱᖁᑎᓪᓚᑦᑖᑦ. ᑲᑎᑦᑐᒋ5 
ᕿᑭᖅᑖᓗᒻᒧᑦ. ᑲᑎᑦᑐᒋᑦ $514,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 1-8-ᒧᑦ. ᐊᕙᑎᓕᕆᓂᖅ. ᓇᓗᓇᐃᖅᓱᖅᓯᒪᔪᑦ ᐊᑭᑐᔪᓄᑦ. ᐱᖁᑎᓪᓚᑦᑖᑦ. ᑲᑎᑦᑐᒋᑦ 
ᑭᕙᓪᓕᕐᒧᑦ, $840,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): 1-9. ᐊᕙᑎᓕᕆᓂᖅ. ᓇᓗᓇᐃᖅᓱᖅᓯᒪᔪᑦ ᐊᑭᑐᔪᓄᑦ. ᐱᖁᑎᓪᓚᑦᑖᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. 1-9-ᖑᙱᑦᑐᒧᑦ 1-6-ᒧᑦ ᐊᐱᖅᑯᑎᒃᓴᖃᕋᒪ ᓇᓗᓇᐃᖅᓯᕕᐅᔪᒪᑐᐃᓐᓇᖅᑐᖓ. 
ᑖᒃᑯᐊ $75,000 ᐃᖃᓗᐃᑦ ᑰᖓᓂᑦ ᒥᕐᖑᐃᖅᓯᕐᕕᒻᒧᑦ ᑕᕝᕙᓂ ᐊᕐᕌᒍᒧᑦ, ᐊᒻᒪᓗ ᑐᑭᓯᓪᓗᖓ ᐊᒥᓱᑲᓪᓚᓐᓂᑦ 
ᐊᕐᕌᒍᓂᑦ ᐱᓕᕆᐊᖑᓯᒪᓕᕐᒪᑦ ᐊᒡᒍᖅᓯᒪᔪᑦ ᓇᐃᓈᖅᓯᒪᔪᑦ.ᕙᓂ. ᖃᐅᔨᔪᒪᑐᐃᓐᓇᖅᑐᖓ ᐃᓄᐃᑦ 
ᐊᑦᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᑦ ᐊᖏᕈᑦ ᐱᓪᓗᒍ ᑭᖑᕙᕐᓂᕐᒪᖔᑕ. 
 
ᖃᐅᔨᒪᒐᒪ ᐃᑳᕐᕕᓕᐅᕐᒪᑕ ᐊᒡᒍᖅᓯᒪᔪᑦ ᓇᐃᓈᖅᓯᒪᔪᑦ.ᕙᓂ, ᖃᐅᔨᔪᒪᑐᐃᓐᓇᖅᐳᖓ ᑮᓇᐅᔭᐃᑦ ᐸᕐᓇᐅᑎᓃᑦᑐᑦ 
ᐊᑐᖅᑕᐅᓂᐊᕐᒪᖁᖔᑕ ᐊᖅᑯᑎᓕᐅᕐᓂᕐᒧᑦ ᐃᑳᕐᕕᒻᒥᑦ ᑰᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ. 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓᒍᑦ ᐃᓄᐃᑦ ᐊᑦᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᖅᑖᕈᓐᓇᐅᑎᖏᓐᓄᑦ ᐊᖏᕈᑎᒃᑰᖅᐳᖅ, ᐃᓚᖓᒍᑦ ᐱᓕᕆᖃᑎᖃᕋᓱᐊᕋᑦᑕ ᒐᕙᒪᑐᖃᒃᑯᓐᓂᑦ 
ᐃᑳᕐᕕᓕᐅᕋᓱᐊᖅᑐᑕ ᑰᒃᑯᑦ ᐅᑕᖅᑭᑐᐃᓐᓇᓕᖅᑐᑎᒍᓗ ᒫᓐᓇᐅᔪᖅ. ᐱᓕᕆᑎᑦᑎᒋᕗᒍᑦᑕᐅᖅ ᐱᓕᕆᐊᖃᖅᑐᓂᑦ 
ᐃᑳᕐᕕᒻᒧᑦ. ᑕᐃᒪᐃᒻᒪᑦ ᐊᒃᓱᕈᕋᓱᑦᑎᐊᖅᐳᒍᑦ ᑲᔪᓯᑎᑕᐅᖁᓪᓗᒍ ᐃᑳᕐᕕᓕᐊᖑᓂᐊᖅᑐᖅ 
ᐊᐅᓚᓂᖃᑦᑎᐊᖅᑐᒋᕗᖓᓕ, ᐃᒻᒪᖃ ᐊᕐᕌᒍᒥᑦ ᒪᕐᕉᓐᓂᓪᓘᓐᓃᑦ ᐃᑳᕐᕕᓕᐅᓛᖅᑐᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑕᒪᔾᔭᑑᕚ. ᖁᔭᓐᓇᒦᒃ. 1-9-ᒦᑉᐳᒍᑦ. ᐱᑕᓴᓐ.  
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖ. ᖁᔭᓐᓇᒦᒃ, ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑏᑦ, ᖃᐃᔪᓐᓇᕋᒃᓯ ᐅᓪᓗᒥ. 
ᐊᐱᖅᑯᑎᐅᔪᖅ ᒪᑉᐱᒐᕐᒥᒃ ᖤ-9, ᕿᑎᕐᒥᐅᓄᑦ ᑐᕌᖓᒻᒪ: ᒥᓂᔅᑕᐅᔪᒧᑦ ᑐᓴᖅᑎᑕᐅᑦᑎᐊᒃᑲᓐᓂᕈᓐᓇᖅᐱᑕ 
ᐅᓪᓗᒥᐅᓕᖅᑐᖅ ᖃᓄᐃᓕᖓᓕᕋᓗᐊᕐᒪᖔᑕ ᑖᒃᑯᐊ ᐊᒥᓱᑦ ᐱᕙᓪᓕᐊᒍᑕᐅᔪᒪᓯᒪᔪᑦ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ ᐊᖏᕈᑎᖃᕆᐊᓕᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳᖅ ᐅᓛᔪ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑖ. ᑖᒃᑯᓂᖓ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ ᐊᖏᕈᑎᐅᔪᓂᒃ ᐱᓕᕆᐊᖃᕋᑦᑕ ᒫᓐᓇ. ᑖᒃᑯᐊ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ ᐊᖏᕈᑎᐅᔪᑦ ᐊᐅᓚᑕᐅᒻᒪᑕ ᓄᓇᕘᑖᕐᓂᕐᒧᑦ ᐊᖏᕈᑎᓄᑦ. ᒫᓐᓇᐅᔪᖅ 
ᐱᓕᕆᐊᕆᒐᑦᑎᒍ ᓱᓕ ᐊᑭᑐᔫᑏᑦ ᓴᓇᔭᐅᔪᒫᕐᓂᐊᖅᓯᒪᓂᖏᓐᓄᑦ ᐊᒻᒪᓗ ᓂᕆᐅᓐᓂᖃᑦᑎᐊᖅᐳᒍᑦ ᓴᖅᑮᓛᕋᑦᑕ 
ᒫᓐᓇᐸᓗᒃ ᑕᒪᒃᑯᐊ ᑲᔪᓯᓂᖃᑦᑎᐊᕈᓐᓇᖁᓪᓗᒋᑦ ᑲᒪᒋᓯᒪᓕᖅᑕᕗᑦ ᐊᕐᕌᒎᓐᓂᒃ ᒪᕐᕉᓐᓂᒃ. 
ᐊᔭᐅᕆᐊᖃᖅᐸᓪᓚᐃᓕᕋᑦᑎᒍ ᐊᖏᖃᖅᑎᒌᒍᑕᐅᔭᕆᐊᓕᒻᒧᑦ ᐊᖏᖃᑎᒌᒃᓴᕋᐃᓕᕈᓐᓇᖁᓪᓗᒋᑦ 
ᐱᓕᕆᐊᕆᓕᕈᓐᓇᖁᓪᓗᒋᑦ ᐊᑭᑐᔫᑏᑦ ᓴᓇᔭᐅᓚᖓᔪᓄᑦ ᓄᓇᕘᒧ. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖ. ᖁᔭᓐᓇᒦᒃ, ᒥᓂᔅᑕ. ᑐᑭᓯᑦᑎᐊᕈᒪ, ᐊᖏᖃᑎᒌᑦᑐᖃᓚᐅᖅᓯᒪᙱᓚᖅ ᓱᓕ 
ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ ᐊᖏᕈᑎᐅᔪᓂᒃ ᕿᑎᕐᒥᐅᓂ? ᖁᔭᓐᓇᒦᒃ, 
ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳᖅ ᐅᓛᔪ ᐊᑭᓱᒃ: ᑎᓴᒪᐅᓕᖅᑐᑦ ᐱᖓᓲᔪᖅᑐᓂᒃ ᐊᖏᖃᑎᒌᒍᑎᓂᒃ ᐱᔭᕇᖅᓯᒪᓕᖅᑐᒍ, ᑭᓯᐊᓂᓕ 
ᕿᑎᕐᒥᐅᓄᑦ ᑐᕌᖓᔪᑦ ᑲᒪᒋᓚᐅᙱᑕᕗᑦ ᓱᓕ. ᑕᐃᒪᐃᒻᒪᑦ, ᑕᒪᓐᓇ ᑲᒪᒋᒋᐊᓯᓛᓕᖅᑕᕗᑦ ᖃᐅᔨᒪᓇᑦᑎᐊᖁᓪᓗᒍ 
ᐊᖏᕈᑎᓕᐅᖅᑐᖃᕇᖅᑐᒥᓂᐅᒻᒪᖔᖅ ᓱᑲᑦᑐᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖ. ᖁᔭᓐᓇᒦᒃ, ᒥᓂᔅᑕ. ᒪᕐᕈᐊᖅᑎᖅᑐᑎᑦ ᐅᖃᐅᓯᕆᓕᕋᕕᐅᒃ 
ᐱᔭᕇᖅᓴᕋᐃᓂᐊᕐᓂᕋᐃᓪᓗᑎᑦ. ᖃᖓᓪᓚᑦᑖᒃᑯᑦ ᐊᖏᕈᑎᓕᐅᖅᑐᖃᓛᕐᒪᖔᖅ ᐅᖃᕈᓐᓇᖅᐱᑦ 
ᐱᔭᕇᖅᓴᕋᐃᓐᓂᐊᕐᓂᕋᕋᐃᒐᕕᑦ ᖃᓄᑎᒋ ᐅᖃᐅᓯᖃᓪᓚᑦᑖᖅᐸᑉᐱᑦ? ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 

ᐊᖓᔪᖅᑳᖅ ᐅᓛᔪ ᐊᑭᓱᒃ: ᖁᔭᓐᓇᒦᒃ ᐃᒃᓯᕙᐅᑖ. ᐅᖃᖅᑲᐅᒐᒪᐃᓛᒃ, ᑕᒪᒃᑯᐊ ᐊᖏᕈᑎᐅᔪᑦ ᒪᓕᒋᐊᖃᕐᒪᑕ 
ᓄᓇᕘᑖᕐᓂᕐᒧᑦ ᐊᖏᕈᑎᓂᒃ ᐊᒻᒪᓗ, ᖃᕿᐊᕐᓇᙱᓚᖅ, ᐊᖏᕈᑎᓕᐅᕋᓱᐊᕐᓂᕗᑦ ᐊᑯᓂᐅᐸᓗᓲᖑᒻᒪᑦ ᐊᒻᒪᓗ 
ᐊᓯᖏᓪᓗ ᓲᕐᓗ ᒪᓕᒐᖅᑎᒍᑦ ᒪᓕᒋᐊᖃᐅᖅᑑᒻᒪᑕ. 
 
ᓄᓇᕘᒧᑦ ᐊᖏᕈᑎᐅᔪᖅ ᒪᓕᓪᓗᒍ ᑭᓯᐊᓂᐅᒻᒪᑦ, ᐅᖃᖅᓯᒪᒋᐊᖃᕋᔭᖅᐳᓪᓗ ᖃᖓᒃᑯᑦ 
ᐱᔭᕇᖅᓯᒪᔭᕆᐊᖃᕋᔭᕐᒪᖔᑦᑎᒍ ᐊᖏᕈᑎᓕᐊᕆᔭᐅᔪᑦ. ᑕᒪᒃᑯᐊᓕᒫᑦ ᑲᒪᒋᓪᓗᒋᑦ ᐊᑯᓂᐅᓇᕐᒪᑦ, ᑕᐃᒪᐃᒻᒪᑦ 
ᐱᓇᓱᐊᓪᓚᕆᒍᑎᒋᓂᐊᖅᐸᕗᑦ ᐱᑦᑎᐊᕋᓱᐊᕐᓗᑕ ᐱᔭᕇᖅᓯᒪᑦᑎᐊᖁᓪᓗᑕ ᒐᕙᒪᒃᑯᑦ ᓂᕈᐊᖅᑕᐅᓯᒪᕕᒋᔭᖏᑦ 
ᓄᖑᓚᐅᖅᑎᓐᓇᒋᑦ. ᑕᐃᒪᐃᓕᐅᑦᑕᕐᓂᐊᖅᐳᒍᑦ: ᐱᓇᓱᐊᑦᑎᐊᓪᓚᕆᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑎᒃᓴᖃᒃᑲᓐᓂᖅᐱᑦ, ᐲᑕᓴᓐ? 
 
ᐲᑕᓴᓐ: ᐊᐱᖅᑯᑎᒃᓴᖃᒃᑲᓐᓂᙱᑦᑐᖓ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖ. ᖁᔭᓐᓇᒦᓪᓗ ᒥᓂᔅᑕ. ᐊᐱᖅᑯᑎᖃᕋᒪ ᐱᔾᔪᑎᖃᖅᑐᓂ 
ᖁᕐᓗᖅᑑᒥ ᒥᕐᖑᐃᓯᕐᕕᐅᔪᒥ. 
 
ᒥᓂᔅᑕᐅᔪᖅ ᓯᒪᐃᓚᕐᓗ ᓂᐅᕐᕈᕕᒋᔪᒐᑦᑎᒃᑯ ᑕᑯᔭᖅᑐᖅᑐᑎᒃᑯ ᐊᐅᔭᐅᓚᐅᖅᑐᒥ ᐊᒻᒪᓗ ᖃᐅᔨᒪᒐᓐᓄᒃ, 
ᐱᓕᕆᐊᖑᔪᑦ ᐱᔭᕇᖅᑕᐅᓯᒪᙱᒻᒪᑕ. ᖃᐅᔨᔪᒪᕗᖓ ᖃᖓ ᑕᒪᒃᑯᐊ ᐱᔭᕇᖅᑕᐅᓛᕐᒪᖔᑕ ᒥᕐᖑᐃᓯᕐᕕᒻᒥ. 
ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᒥᓂᔅᑕ. 
 
ᐊᖓᔪᖅᑳᖅ ᐅᓛᔪ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖ. ᐄ', ᐱᔭᕇᕈᒪᒐᓗᐊᕋᑦᑎᒍ ᑕᐃᓐᓇ 
ᒥᕐᖑᐃᓯᕐᕕᐅᔪᖅ. ᐊᑯᓂᐅᓗᐊᕈᑎᒋᓯᓐᓈᖅᐸᐅᒃ, ᐱᔾᔪᑎᒋᓪᓗᒋᑦ ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ. ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ ᐊᖏᕈᑏᑦ ᐊᑯᓂᐊᓗᒃ ᑲᒪᒋᔭᐅᓇᓱᐊᓲᖑᒻᒪᑕ. 
ᖃᐅᔨᓴᕈᒪᒐᑦᑎᒍ ᖃᓄᖅ ᐊᑦᑐᐃᓂᖃᕋᔭᕐᒪᖔᖅ, ᐊᒻᒪᓗ ᐅᖃᐅᑎᔪᓐᓇᖅᐸᒋᑦ ᐊᖏᕈᑎᓕᐅᕆᐊᖃᕋᔭᑦᑕ 
ᐊᑦᑐᖅᑕᐅᓂᖏᓐᓄᑦ ᐃᓄᐃᑦ ᐃᑲᔫᓯᐊᖅᑖᖅᑎᓪᓗᒋᑦ. ᒥᕐᖑᐃᓯᕐᕕᐅᔪᑦ ᐊᖏᕈᑎᖃᕆᐊᖃᕐᒪᑕ. 
 
ᐄ', ᐊᐱᕆᓛᖅᐳᖓ ᑕᒪᓐᓇ ᐱᔭᕇᖅᑕᐅᓴᕋᐃᓐᓂᖅᓴᐅᒍᓐᓇᕋᔭᕐᒪᖔᖅ. ᑕᒪᒃᑯᐊ ᐊᖏᕈᑎᓕᒫᖑᔪᑦ 
ᐊᑎᓕᐅᖅᑕᐃᓐᓇᐅᑉᐸᑕ, ᕿᓚᒥᐅᓂᖅᓴᖅ ᐱᔭᕇᖅᑕᐅᒍᓐᓇᕋᔭᖅᑑᒐᓗᐊᑦ; ᑕᐃᒫᒃ ᑕᑯᓐᓈᖅᑕᖅᑲᕗᑦ ᑕᒪᓐᓇ. 
ᒐᕙᒪᐅᓚᐅᖅᑐᒥᒃ ᑕᒪᓐᓇ ᐃᓱᒫᓘᑎᒋᔭᐅᓚᐅᖅᓯᒪᒋᕗᖅ, ᐊᒻᒪᓗ ᒫᓐᓇᒧᑦ ᑎᑭᑦᑐᒍ ᐃᓱᒫᓘᑕᐅᖏᓐᓇᖅᑐᓂ. 
ᐊᖏᕈᑎᓕᐅᕋᓱᐊᖅᐳᒍᑦ ᓱᓕ ᒫᓐᓇᒧᑦ ᑎᑭᑦᑐᒍ. ᐃᒻᒪᖄ ᐊᐃᕙᔨᑦ ᐃᓇᒋᐊᒃᑲᓐᓂᕈᓐᓇᖅᐸᕗᑦ ᐊᖏᕈᑎᑦᓴᓄᑦ 
ᐱᐊᓂᑦᑖᓕᖁᓪᓗᒋᑦ ᐊᐱᕆᓗᒋᓪᓗ ᖃᑯᒍ ᐱᐊᓂᕆᔪᓐᓇᓛᕐᒪᖔᑖ ᐊᖏᕈᑎᓂᒃ, ᐊᑯᓂᐅᓂᖅᓴᐅᓲᖑᒐᓗᐊᕐᒪᑦ 
ᐃᓄᓐᓄᑦ ᐃᑉᐱᓇᖅᑐᓄᑦ ᐊᖏᕈᑎᐅᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᐱᖅᑯᑎᑦᓴᖃᒃᑲᓐᓂᖅᐱᑦ? 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᒪᓐᓇ ᐊᐱᖅᑯᑎᑐᐃᓐᓇᖅ ᑕᒪᑐᒧᓐᖓ ᓲᖃᐃᒻᒪᓕ 
ᐳᓚᕋᖅᑏᑦ ᑎᑮᓐᓇᐅᔭᕐᒪᑕ ᐊᐅᔭᒃᑯᑦ, ᐊᒻᒪ ᐃᓂᖅᓯᒪᓐᖏᑦᑐᓂᑦ ᑕᑯᒑᖓᑕ ᐃᓱᒪᓕᖃᑦᑕᕐᒪᑕ ᖃᓄᐃᒻᒪᑦ 
ᐃᓂᖅᓯᒪᓐᖏᒻᒪᖔᑕ. ᐳᓚᕋᖅᑎᖃᖅᐸᑉᐳᒍᑦ ᖃᔭᕆᐊᒃᑯᑦ ᑎᑭᑦᑐᓂᑦ ᐅᕝᕙᓘᓐᓃᑦ ᓄᓇᓕᓐᓄᐊᖅᑐᓂᑦ, 
ᑕᐃᒪᓐᓇᓗ ᐊᐱᖅᑯᑎᒋᓚᕿᕙᕋ. 

ᒥᓂᔅᑕ ᐃᓗᖏᖅᓱᕐᕕᒋᒐᔭᖅᐸᕋ ᓱᒃᑲᓕᒋᐊᖅᑎᑦᑎᓇᓱᖁᓪᓗᒍ ᐃᓕᖅᑯᓯᐅᔪᒥᒃ ᒥᕐᖑᐃᓯᕐᕕᒃ 
ᐃᓱᓕᒃᑕᐅᑦᑎᐊᖁᓪᓗᒍ, ᓲᖃᐃᒻᒪ ᐃᓱᓕᒃᓯᒪᔪᖃᓐᖏᑎᓪᓗᒍ ᑕᑯᒥᓇᖅᐸᓐᖏᒻᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓇᓗᖏᑦᑐᖓ ᐱᔭᕆᐊᖃᕋᑦᑎᒍ. 
 
ᓴᓪᓕᖅ ᐱᓪᓗᒍ, ᑕᒻᒪᖅᓯᒪᔪᖃᖅᑰᕐᒪᑦ. ᑐᓴᖅᑎᒋᐊᕐᓂᐊᖅᐸᒋᑦ. ᒥᙳᐃᓯᕐᕕᓕᕆᓂᖅ., ᑕᒪᑐᒪᙶᑦ ᐅᖃᐅᓯᕆᔭᐃᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᑎᑎᖅᑕᐅᓯᒪᓂᖓ ᑕᒻᒪᖅᓯᒪᒻᒪᑦ, ᐅᖃᓕᒫᑦᑎᐊᕋᔭᕈᕕᒍ. ᖁᓚᖏᑦᑐᖓ 
ᑕᒻᒪᖅᑕᐅᓯᒪᓂᖓ ᐊᖅᑭᒋᐊᖅᑕᐅᓂᐊᕐᓂᖓᓂᒃ. ᒥᓂᔅᑖ, ᐊᐱᕆᕗᒍᑦ ᐃᓕᓐᓂᒃ ᐋᖅᑭᒋᐊᖅᑕᐅᖁᓪᓗᒋᑦ 
ᑕᒻᒪᖅᑕᐅᓯᒪᔪᐃᑦ ᓴᓪᓕᖅ ᐱᓪᓗᒍ. 
 
ᖁᔭᓐᓇᒦᒃ. ᐊᑎᕐᓂᒃ ᑎᑎᖅᓯᒪᔪᖃᒃᑲᓐᓂᖏᑦᑐᖓ. 
 
ᒪᑉᐱᒐᖓ 1-9. ᐊᕙᑎᓕᕆᓂᕐᒥ ᓇᓗᓇᐃᔭᖅᓯᒪᔪᑦ ᐊᑭᑐᔫᑎᓂ ᐱᖁᑎᓪᓚᑦᑖᑦ. ᑲᑎᑦᑐᒋᑦ, ᑭᑎᕐᒥᐅᓂ, 
$290,000. ᐊᖏᕈᑎᒋᔭᑦ? 
 
ᒪᓕᒐᓕᐅᖅᑎᑦ ᐃᓚᖏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ: ᑲᑎᓪᓗᒋᑦ, ᐱᖁᑎᓪᓚᑦᑖᑦ, $1,856,000. ᐊᖏᖅᐱᓯ? 
 
ᒪᓕᒐᓕᐅᖅᑎᑦ ᐃᓚᖏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ: ᐅᑎᕐᓗᑕ 1-4. ᐅᖃᕈᑦᑎᓘᓐᓂᑦ "ᐱᓐᒍ." 
 
ᐊᕙᑎᓕᕆᓂᕐᒥ ᓇᓗᓇᐃᔭᖅᓯᒪᔪᑦ ᓇᐃᓈᖅᑐᑎᒃ. ᓇᓗᓇᐃᔭᖅᓯᒪᔪᑦ ᐊᑭᓕᐅᑎᒃᓴᑦ, ᑲᑎᓪᓗᒋᑦ, ᐊᑭᑐᔫᑎᓄᑦ 
ᐊᑭᓕᕆᐊᓕᑦ $1,856,000. ᐊᖏᖅᐱᓯ? 
 
ᒪᓕᒐᓕᐅᖅᑎᑦ ᐃᓚᖏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ: ᐊᖏᖅᐱᓯ ᐊᕙᑎᓕᕆᔨᒃᑯᑦ ᐱᐊᓂᒃᑲᑦᑎᒍ? 
 
ᒪᓕᒐᓕᐅᖅᑎᑦ ᐃᓚᖏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᕈᒪᔭᕋ ᒥᓂᔅᑕ ᐱᓕᕆᔨᖏᓪᓗ ᐱᓕᕆᖃᑕᐅᓚᐳᕐᓂᖏᓐᓄᑦ ᑕᒪᑐᒪᙵᑦ. 
ᖃᓄᐃᑦᑐᒪᕙᑦ ᑲᑎᒪᔨᕋᓛᑦ? ᑭᓇ ᑭᐅᓂᐊᖅᐸ? ᖃᓄᐃᑦᑐᒪᕙᑦ ᑲᑎᒪᔨᕋᓛᑦ, ᐃᕝᔭᕈᑕᐃᓚᒃ? 
 
ᐃᕝᔭᕈᑕᐃᓚᒃ (ᑐᓴᔨᒃᑯᑦ): ᓄᖃᕈᒪᓕᖅᐳᒍᑦ. 
 
ᐃᒃᓯᕙᐅᑕᖅ (ᑐᓴᔨᒃᑯᑦ): ᐱᒋᐊᖅᑎᑦᓯᓯᒪᔪᖃᕐᒪᑦ ᐅᓂᒃᑳᓂᐅᖅᑕᐅᓂᖏᓐᓄᑦ ᐱᕙᓪᓕᐊᓂᖏᑦ. ᐱᒋᐊᖅᑎᑕᐅᔪᖅ 
ᐊᐃᕙᐅᑎᐅᔪᓐᓇᖏᑦᑐᖅ. ᓈᒻᒪᒃᓴᖅᑐᓕᒫᑦ ᐱᒋᐊᖅᑎᑕᐅᔪᒧᑦ? ᖁᔭᓐᓇᒦᒃ.  

ᓈᒻᒪᒃᓴᖏᑦᑐᑦ? ᖁᔭᓐᓇᒦᒃ. ᐱᒋᒋᐊᖅᑎᑕᐅᔪᖅ ᑲᔪᓯᔪᖅᑦ. ᓇᖏᖅᓯᓂᐊᓕᕐᒥᕗᖓ ᐅᓂᒃᑳᕆᓂᐊᕐᓗᒋ5 
ᐱᕙᓪᓕᐊᓂᐅᓯᒪᔪᑦ. 
 
ᐅᖃᖅᑎ (ᑐᓵᔨᒃᑯᑦ): ᐃᖏᓪᓗᓯ. ᑲᑎᒪᔾᔪᑎᔅᓴᐃᑦ. ᑲᑎᒪᔾᔪᑎᔅᓴᖅ 20 ᐅᓂᒃᑳᓕᐊᖏᑦ ᑲᑎᒪᔨᕋᓛᑐᐃᓐᓇᐃᑦ. 
ᓇᑦᑎᖅ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
  
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᑦ ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᑕ ᒪᓕᒐᔅᓴᖅ 4-ᒥᑦ 
ᐊᒻᒪᓗ ᐊᑭᑐᔪᓄᑦ ᓇᓚᐅᑦᑖᖅᑕᐅᓯᒪᔪᓄᑦ ᐊᒻᒪᓗ ᑲᔪᓯᒋᐊᕈᒪᕗᖓ. 
 
ᐊᒻᒪᓗ, ᐅᖃᖅᑏ ᐱᒋᐊᖅᑎᑦᑎᕗᖓ ᐅᓂᒃᑳᖁᓪᓗᒋᑦ ᑲᑎᒪᔨᕋᓛᑐᐃᓐᓇᐃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑦᑎᔪᖃᕐᒪᑦ. ᑭᖑᕝᕖᔪᖃᖅᐹ? ᑲᑦᑐᒃ. ᐱᒋᐊᖅᑎᑦᑎᔪᖃᕐᒪᑦ. ᐊᖏᖅᑐᓕᒫᑦ? 
ᐊᖏᙱᑦᑐᑦ? ᑲᔪᓯᕗᖅ. 
 
ᑲᑎᒪᔾᔪᑎᔅᓴᖅ 21. ᑲᑎᒪᔾᔪᑎᔅᓴᖅ 22. ᑲᑎᒪᔾᔪᑎᔅᓴᐃᑦ, ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 

 ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᑎᔅᓴᐃᑦ ᐅᓪᓗᑐᐃᓐᓇᕐᒧᑦ, ᓅᕖᕝᕙ 19: 
 
1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᒃᓴᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ 

4. ᐅᑎᖅᑐᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ  

6. ᐅᖃᐅᓯᒃᑯᑦ ᐊᐱᖅᑯᑏᑦ 

7.  ᑎᑎᖅᑲᒃᑯᑦ ᐊᐱᖅᑯᑏᑦ 

8. ᐅᑎᖅᑐᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑏᑦ ᒪᑐᐃᖅᓯᓂᕐᒧᑦ ᐅᖃᐅᓯᐅᖅᑲᐅᔪᓄᑦ 

10. ᐊᑎᓕᐅᖅᑕᐅᖁᔭᐃᑦ 

11. ᐅᓂᒃᑳᓕᐊᖏᑦ ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐊᒻᒪᓗ ᑲᑎᒪᔨᕋᓛᖑᑲᐃᓐᓇᖅᑐᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᕿᒥᕐᕈᔩᑦ ᒪᓕᒐᔅᓴᕐᓂᑦ 

13. ᐅᖃᓕᒫᕐᓂᖅ ᑎᑎᖅᑲᓂᒃ 

14. ᓇᓗᓇᐃᖅᓯᓂᖅ ᐱᒋᐊᖅᑎᑕᐅᔪᒃᓴᓂᑦ 

15. ᐱᒋᐊᖅᑎᐃᑦ ᐅᖃᓕᒫᖅᑕᐅᓂᖏᑦ ᓯᕗᓪᓕᖅᐹᒥᑦ ᒪᓕᒐᔅᓴᐃᑦ 

16. ᐱᒋᐊᖅᑎᑕᐅᔪᑦ 

17. ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ 

18. ᑭᖑᓪᓕᕐᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ 

19. ᐃᓱᒪᔅᓴᖅᓯᐅᕐᓂᖏᑦ ᑲᑎᒪᔨᕋᓛᑐᐃᓐᓇᐃᑦ ᒪᓕᒐᔅᓴᕐᓄᑦ ᐊᒻᒪᓗ ᐊᓯᖏᓐᓄᑦ 

• ᒪᓕᒐᔅᓇᖅ 4 

20. ᐅᓂᒃᑳᓕᐊᖏᑦ ᑲᑎᒪᔨᕋᓛᑐᐃᓐᓇᐃᑦ 

21. ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ 

22. ᑲᑎᒪᔾᔪᑎᔅᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᕐᕕᒃ ᒪᑐᑲᐃᓐᓇᖅᐳᖅ ᐅᓪᓗᑐᐃᓐᓇᕈᕋᓱᐊᕐᓂᖓᓂ, ᓅᕖᕝᕙ 19, 
10:00-ᒥ ᐅᓪᓛᓴᒃᑯᑦ. 
 
ᐃᖅᓱᖅᑏ. 
 
ᐳᐳᒪᓕᒐᓕᐅᕐᕕᒃ ᒪᑐᓚᐅᖅᐳᖅ 16:38 
 



 

 

 


